
1 TESIAREN KOKAPENA

Aurkezten dudan lanak Donostiako bi ikastetxetako Haur Hezkuntzako gelen

antolaketa espazialaren eta erabileraren deskribapena eta azterketa egitea du helburu.

Hiru eremu desberdinduko genituzke lan honen garrantzia justifikatzeko
orduan: gaiaren interes zientifikoa, didaktikoa eta gure interes pertsonal eta

profesionala.

1.1  Interes zientifikoa
Gai honen inguruan egin diren ikerketek argi uzten digute eskolaren espazioak

diseinatu eta antolatzeak duen garrantzia irakaskuntza-ikaskuntza prozesua
garatzerakoan. Espazioa, aukerak ematen dituen egitura moduan ikus daiteke, eta
hezkuntza jardueren moldaera erraztu edo mugatu egin dezake. Hau da, erraztu,
mugatu edo oztopatu egin dezake gelako eta eskolako gainontzeko espazioen giro eta
dinamika orokorra. Espazioa, “bizi” dugunaren (sentitu, hunkitu, sentimenduak

identifikatu eta adierazi) marko fisiko bezala ulertzen dugu.

1.2 Interes didaktikoa

LOGSE legea 1991n ezarri zenetik espazioaren antolaketaren gaia garrantzi
handia hartzen joan dela esan dezakegu. Nahiz eta Haur Hezkuntzan, ordurako, gelen
antolaketari dagokionez ikastetxe askotan aurrerapauso handiak emanak ziren, legeak
berrikuntza horiek jasotzeak eta gutxiengoak ezartzeak lagundu egin du antolaketaren

garrantzia beste zentro askotara orokortzen.

Gaur egun, gure inguruko ia ikastola eta eskola guztietako Haur Hezkuntzako
anderefio eta maisuek, gelak txoko edo espazio bereiztuetan antolatuta lan egiten dute,
gelako egitura hauek ematen dituzten aukera anitzak probatu, gogoeta egin eta
beharren arabera moldaketak eginez; haurren jolas, lan eta deskantsurako giro egoki

eta atsegina lortzeko ahaleginetan.

Pedagogia berrikuntzak derrigorrez espazio fisiko moldagarriak eta malguak
behar ditu, hobeto diseinatutakoak, irakaskuntza prozesu aktibo, dinamiko eta parte-

hartzaileari erantzungo dietenak.

1.3  Nire interes pertsonal eta profesionala

1980. ikasturtean Donostiako Amara Berriko Eskola Publikoan hasi nintzen
lanean Eusko Jaurlaritzak pedagogo bezala kontratatu ninduenean eta eskola horretan

martxan hasi berria zen esperientzia hurbiletik ezagutzeko aukera izan nuen.

1982-83 ikasturtean “B” ereduko eskoletako koordinatzaile taldeko kide izatera
pasa nintzen eta Gipuzkoako hainbat eskualdetako eskoletako anderefioekin —gelak
txokoetan antolatzeko kezka eta gogoa agertzen zutenekin— aritu ginen gelako
espazioak berrantolatzen laguntzen. Bileretan sortzen ziren zalantza eta galderak

eztabaidatzen genituen eta gure ikuspuntua ematen genuen.

1985-88 ikasturteetan Donostiako ikastetxe publiko batean egin nuen lan, Haur
Hezkuntzako gela batean, 3 eta 4 urteko umeekin, eta gelak txokoetan antolatzeak
ematen dituen aukerak neronek frogatzeko aukera paregabea izan nuen. Autonomia
eta elkarrekintza mailan umeek lortzen dituzten aurrerapenak egunez egun ikusi ahal
izan nituen. Azpimarratuko nuke honelako antolaketak gelako giro, dinamika eta
ongizate maila asko hobetzen dituela, umeari “protagonismo” handia ematen baitio,

bera baita momentu askotan gelako martxaren “arduradun” .

1988ko urtarrilaz geroztik Donostiako Irakasle Eskolan ari naiz lanean Didaktika
eta Eskola Antolaketa azpisailean. Haur Hezkuntzako Metodologia, Antolaketa eta
Planifikazioa; Practicum-ak, Didaktika Orokorra eta beste hainbat irakasgai emateak,
aukera aproposa eskaini dit espazioen diseinu eta antolaketari buruzko proposamenak
aztertu eta gaurkotzeko, nire ikasle taldeei azalduz, beraiekin eztabaidatu eta elkar

gogoetak eginez.

2 TESIAREN BILAKAERA

Lanaren lehenengo aldia 1999-2000 ikasturtean burutu genuen, “Ikerkuntza
Gaitasunerako” elaboratu behar genuen ikerketa lana egiteko asmoz. Orduan egin
genituen lehenengo elkarrizketak Donostiako 3 ikastetxe hauetako zuzendari eta
koordinatzaileekin: Arantzazuko Ama Ikastola, Harri Berri Ikastetxea eta Aita

Larramendi Ikastetxea.

Ikastetxe hauen aukera egitea honako arrazoi hauengatik izan zen: Arantzazuko
Ama Ikastola, Antzuolako Herri Eskolako proiektuan oinarrituta lan egiten duelako;
Harri Berri Ikastetxea, Amara Berriko sistema osatzen duten sareko eskola bat delako
eta Aita Larramendi Ikastetxea, pedagogia berrikuntza bidean pauso garrantzitsuak

ematen ari zelako.

1999/2000 ikasturtean hiru eskola hauetan egin genituen behaketa saioak eta lan
horren deskribapena eta ondorioak, aipatutako Ikerkuntza Gaitasun ikerkuntza
lanerako aurkeztu genituen. Jarraian, doktore-tesia egiteko izena eman eta 2000/01
ikasturterako hiru ikastetxeetatik bi aukeratu genituen egokitzapen-aldiko umeen
prozesua -- eskolako lehenengo egunak — maiztasun gehiagorekin jaso eta aztertzeko
helburuarekin. Bi ikastetxe hauek, Arantzazuko Ama Ikastola eta Harri Berri Ikastetxea
izan ziren. Hurrengo bi ikasturteetako plana eta helburuak zuzendari eta anderefioei
azaldu ondoren, bi urteko haurren bi gelak eta anderefioak zein izango ziren adostu

genuen.

Gaiarekin lotutako bibliografia kontsultatu eta liburu eta aldizkariak irakurri

ondoren, behaketa lanerako tresnak prestatzen hasi ginen.

Bigarren aldia, 2000/01 eta 2001/02 ikasturteetan burutu genuen, iraileko lehen
egunetatik  bi ikastetxeetan haurren “egokitzapen prozesua” behatuz. Aurreko
ikasturtetik zuzendari eta anderefio, eraikinak, barru eta kanpoko espazioen antolaketa
eta erabilera ezagutzen genituenez, gela zehatzetako dinamika eta sortzen ziren
egoeren datuak hartzen joan ginen hurrengo elementu hauek kontuan hartuz: ikasleei
indibidualki egiten zaien harrera momentua, gurasoen presentzia eta papera,
anderefioen zeregina, atxekimendu figurak duen garrantzia, haurrak espazio eta
material berrietara hurbiltzeko duen modua, beraien arteko lehenengo elkarrekintzen
hasiera, talde handi zein txiki eta banakako jarduerak, ... Laburtuz, haurraren

egokitzapen-aldiko prozesua behatu eta aztertzen.

Bi ikasturte horietan zehar bi geletako haurren prozesua jasotzen joan ginen
gela/ geletako espazio edo txoko bakoitzean egiten dituzten jarduerak kontuan hartuz,
anderefioekin  behatutakoa komentatuz  —elkarrizketa informalen bidez—,
psikomotrizitate gela eta patioko jarduera eta egoerak jasoz. Saio egun bakoitzean
egindako deskribapenen sintesia tauletan laburbiltzen joan ginen eta geletako
dinamikan sortzen ziren elkarrekintza eta egoera gatazkatsuak jaso eta horietatik

ateratzen genituen iritzi zein ideiak azaldu genituen.

Autonomiarekin eta elkarrekintzarekin =zerikusia duten ohiturei buruzko
informazioa: elikadura, higienea, norberaren txukuntasuna, ordena..., galdeketa
moduan, euskaraz eta gaztelaniaz (euskaraz ez zekiten gurasoei) hiruhilabeteka pasa

eta jaso genituen.

Ikastetxeetan eskaini zizkiguten txosten eta proiektu kurrikularrekin lotuta

dauden elementuak eta informazioak aztertu genituen.

Ikasturteetako bilakaera hobeto ulertzeko asmoz, anderefio eta zuzendariekin
egin genituen ikasturte bakoitzaren amaierako elkarrizketek, espazioen antolaketa,
haur taldearen prozesua, haur zehatzen bilakaera, administrazio eta udaletxearekiko

harremanak jasotzen dituzte.

Gure lanerako Italiako Reggio Emilia-ko Udal Eskolen diseinua eta antolaketa
ezagutzeak zuen garrantzia kontuan hartuta, 2001. urtean, eskola hauek hurbiletik

behatzeko eskaera egin genuen.

Lanaren hirugarren aldian, 2002/04 ikasturteetan, aurretik jasotako deskribapen

eta datuak garbira pasa eta datuen azterketa eta interpretazioa egiten joan ginen.

Bibliografia kontsultatzen jarraitu genuen aldizkari eta liburuetatik gaiari

lotutako erreferentziak jasoz.
Ikerketaren marko teorikoa idazten hasi ginen garai horretan.

Prozesuan zehar zuzendariarekin izandako elkarrizketen eta hark lanari eginiko
jarraipenaren laguntzaz, deskribatutako atal guztien bilakaera, ondorio laburrak eta bi

ikastetxeen arteko konparazioak egiten joan ginen.

2004/05 ikasturtean, Italiako Reggio Emilia-ko udal eskolak bisitatzeko aukera
izan nuen eta egonaldi hura guztiz aberatsa izan zen eskoletako eraikuntzen diseinuak
duen eragina eta “eskola hirira irekitzeak” duen garrantzia ikusi ahal izateko. Bai eta
ildo horretan gure eskoletan eman beharko liratekeen pausoez hausnarketa bat egiteko

ere.

Bertatik ekarritako liburu eta dokumentuak aztertu eta lanaren marko teorikoa

osatzen joan ginen.

Arazo pertsonal batzuen ondorioz, ezin izan genuen ikerketa honekin pentsatzen
genuen bezala jarraitu eta urte eta erdiko etenaldia egin ondoren berriro ekin genion

lanari.

Reggio Emilia-ko egonaldia hain esanguratsua izan zenez, planteamendu
honetara iritsi ginen: berriro bi ikastetxeetara hurbildu, 5 urteko epean bai eskola
auzoetako nahiz barruan egindako hobekuntzak eta aldaketak jaso, kontrastatu eta
Reggio-ko eskoletako errealitatea gure bi ikastetxeekin alderatzeko proposamena

egitea.

2006/07 ikasturtean, tesi zuzendariari planteatu genion gure asmoa eta berak
emandako aholku eta pautak kontuan hartuz, bi ikastetxeetako zuzendari eta
anderefioekin kontaktuan jarri ginen gure proposamena azalduz. Gurekin
kolaboratzeko erabat prest azaldu zirela azpimarratu nahi genuke.

2007/08 ikasturtean zehar joan gara elkarrizketa eta behaketa saioen bidez, bi
ikastetxeetako datuak jasotzen aurreko ikasturteetako atalak eta eskema bera erabiliz.

2008ko ekainetik aurrera, datuak eta deskribapenak garbira pasa, hobekuntza eta
aldaketen azterketa egin eta aurreko ikasturteetakoekin konparatzen joan gara.

Gaiarekin lotutako erreferentziak gaurkotzen jarraitu dugu eta horiek marko
teorikoan islatzen.

Lanaren laugarren aldian, ondorio orokorrak idatzi ditugu eta etorkizunerako
lan ildo posible batzuk proposatu.

Ikerketa lan honek iraun duen bitartean Magisteritza Eskolako dozentzia

lanarekin jarraitu dugu.

3 TESIAREN EGITURA

Lau ataletan antolatu dugu:
I.  Marko Teorikoa
II. Marko Enpirikoa
III.  Errealitatearen Deskribapena eta Ondorio Partzialak

IV. Ondorioak

3.1 Marko Teorikoa
Atal honek 6 kapitulu hartzen ditu barne:

1. kapitulua: Espazioari buruzko hurbilketa kontzeptuala
Espazioaren kontzeptua egile desberdinek mendeetan zehar nola definitu izan
duten jaso dugu kapituluaren hasieran.

Ezagutza espazialaren eraikuntza prozesua umearen garapen kognitiboarekin
lotuta dagoenez, Piaget-en oinarrizko kontzeptu espazialak eta beste egile batzuen

teoriak azaldu ditugu.

Espazioa/ingurunea eta gizakiaren arteko erlazioa aztertzeko interesa diziplina
askotatik azaldu izan denez: Arkitektura, Soziologia, Psikologia, Antropologia,

Geografia, Didaktika..., hurbilketa bat egin nahi izan dugu. Psikologia eta

Arkitekturaren ikuspegitik progresiboki egiten joan diren azterlanak, ingurune natural
nahiz eraikitakoek jokabidean eragiten duten alderdietan gero eta gehiago zentratu
direla ikusi dugu. Azken urteotan ikuspegi honetatik egindako lanek, batez ere
espazioen kalitate fisikoarekin lotuta daudenek, espazioa, gizabanakoaren jokabide eta

jabetze desberdinen eraginekin ebaluatu izan dute.
2. kapitulua: Eskolako espazioei buruzko ikerlanak

Aipatzen ditugun ikerketen artean, globalki eskolako eraikuntzekin lotuta
daudenenak eta konkretuki Haur Hezkuntzako umeen beharrak kontuan hartuz egin
direnen erreferentziak azaldu ditugu. Kapituluaren amaieran, gaur egungo eraikuntzei

buruzko arautegi ofiziala agertu dugu.

Estatu Batuetan 50. hamarkadaren bukaeran sortu ziren Open Space Schools
(gela irekiak zituzten eskolak, pareta eta barruko banaketa gabekoak) izan ziren

aitzindariak.

Haur Hezkuntzako eskoletako eraikinen eraikuntzek behar zituzten baldintzak
ezarri zituena Frobel pedagogo alemaniarra izan zen. Bere “espazio-eskola” eredua
guztiz garrantzitsua izan zen: espazio irekia, dinamikoa eta malgutasuna eskaintzen

duena. Frobel-ek sortutako zentroak, Kindergarten izenez ezagutzen dira.
3. kapitulua: Eskoletako eraikuntzen inguruko ikerlanak

Eskoletako arkitekturaren alorrean eraikuntzekin erlazionatuta dauden gaien
artean, eraikinen diseinua gero eta garrantzi eta kezka handiagoa hartzen joan da eta
sentsibilizazio maila honek talde multidiziplinarrak sortzeko beharra argi ikusi arazi

du: arkitekto, maisu-maistra, pedagogo...

Ikastetxe bat eraikitzerakoan kontuan hartu beharko liratekeen aldagaien artean,
hainbat adituek beraien ikerlanen emaitzetatik ondorioztatzen dituzten hauek daude
besteak beste: kokapena, orientazioa, egituraren tamaina, eraikinaren barruko eta
kanpoko espazioen antolaketa moldagarri eta malgua, baldintza akustikoak,
termikoak, argiztapena, aireztatze eta berogailu sistemak, koloreak, zentzumen

bakoitzaren ezaugarriak...

Reggio Emilia-ko egileek espazioaren diseinua eta egituraren antolaketan
zentzumen bakoitzaren ezaugarriek duten garrantzia azpimarratzen dute, espazio

polisentsoriala osatuz.

Altzari eta ekipamendu aldetik egindako ikerketek argi uzten dute ergonomiak

duen garrantzia, aulkiak, mahaiak eta gainontzeko elementuak diseinatzerakoan

kontuan hartu beharko liratekeen ezaugarriak, ondorio fisiko eta psikiko kaltegarriak

ekidin nahi baditugu.

Eskolak ahalik eta familiarrena izan behar du, erabiltzaileari ongizate eta
erosotasuna eskainiz; birproiektatzeko aukera eman behar du, epe luzeko eta motzeko

aldaketak ahalbidetuz.

Eskoletako Espazio Arkitektonikoen Ebaluazioa egiterakoan Salmerén-en tresna
aipatu dugu, berak erabiltzen dituen aldagaiak gure bi ikastetxeak ebaluatzeko erabili
baititugu. Zazpi alor hauek kontuan hartzen ditu: estetika orokorra, funtzionalitatea,
globaltasuna, etxekotasuna, egokitasuna, tekniko-eraikuntzazkoak eta ingurune

fisikoaren erosotasuna.
4. kapitulua: Espazioaren antolaketari buruzko proposamen didaktikoak
a) Gelan eta/edo kanpoko espazioan zentratuta dauden antolaketa ereduak

Proposamen honetan, batzuetan, gela bakarrik sartzen da eta besteetan, aldiz,
kanpoko espazioak ere bai. Izendapen anitzen artean honako hauek aipa ditzakegu:
irakaskuntzako edo jardueretako zonaldeak; jarduera-aldeak; txokoak; tailerrak;
jarduera-guneak, etab. Kasu guztietan, gela barrua zonalde edo irakaskuntza eremu

desberdinetan antolatuta egoten da.
b) Ikastetxean oinarritutako antolaketa ereduak

Proposamen anitzak daude multzo honen barruan ere, baina, tailer integralak
izendapena hartzen duten hauen ezaugarrietako bat, ikastetxeko gela bakoitza
“plastika”, “matematika”, “ipuinak” eta abarretako tailer bihurtzea da, eta talde edo
ume desberdinak gela horietatik pasatzen joatea, irizpide edo baldintza batzuen

arabera.
c) Ikastetxeko mugak gainditu eta komunitate osoa barne hartzen duten ereduak

Eskola planteamendu hau inguruneari uztartua eta irekia dago, hezkuntza eta
giza alderdiak lotzen ditu eta hezkuntza prozesu formalak, ez formalak eta informalak
besarkatu eta erlazionatzen ditu erakunde eta hezkuntza espazio desberdinen sarea

osatuz.

Proposamen hau, Frabboni-ren pentsamendu lerroan kokatuko genuke, sistema
hezigarri integratu bat proposatuz, eskolako eta lurraldeko baliabide hezigarri guztiak

kontuan hartuz.

Sailkapen honetako ereduaren erreferentzia esanguratsua, Italiako Reggio
Emilia-ko udal eskolak dira. Hauetan, ikastetxea osotasun moduan ikusten da,
espazioak trukagarriak dira eta jarduerak espazio batean nahiz bestean egin daitezke,

eskola barruan ala kanpoan, momentuko interes eta beharren arabera.
5. kapitulua: Hainbat aldagai garrantzitsu

Gure lanean aztertu ditugun aldagaien artean, honako hauek daude: espazioa,

denbora, egokitzapen-aldia, autonomia eta elkarrekintza.

a) Gure bi eskoletako espazioak Reggio Emilia-ko eskoletako proposamenarekin
kontrastatu ditugunez, elementu hauek azpimarratu ditugu espazioaren aldagaia
deskribatzerakoan: dimentsio erlazionala, eskolan egiten dena dokumentatzeak duen
garrantzia eta haurtzaindegi eta eskolak proiektatzeak, pedagogikoki eta
arkitektonikoki duen proiekzioaz gain, sozialki, kulturalki nahiz politikoki hartzen

duen dimentsioa.
b)Denbora

Espazioa eta denbora baliabide moduan har ditzakegu. Ikuspuntu honek,
kontzeptualki, aurreko ikuspegi zurrunekin hausteko aukera ematen digu eta gaurko

hezkuntza sistemaren behar konplexuei erantzuna ahalbidetzeko modua.

Montagner-ek egindako ikerketek, haur eta nerabeen oinarri biopsikologikoek
ingurunean, eskolan eta familian duten eraginari buruz hitz egiten dute eta erritmo

biopsikologikoen “abentura” umea jaio aurretik hasten dela ondorioztatzen du.

Ama eta haurraren arteko erritmoen egokitzapenak erreferentzia egonkor batzuk
behar dituen bezalaxe, haur eskolak, ume bakoitzaren erritmoa hartu beharko luke
kontuan, horrek ongizate fisiko eta psikikoa sortuko duelako haurrarengan: lo eta
esnatzeko erritmoak, aktibitatea egiteko eta atseden hartzeko erritmoak, jateko
erritmoak...

c) Egokitzapen-aldia

Egokitzapena, edozein umerentzako momentu zaila dela kontsideratuz, oso
garrantzitsua da eskolara joaten den lehenbiziko egun horietan haurra eroso sentitzea.
Sarrera on bat izan ez duen haurra, amarekiko urruntze prozesu on bat egin ez duena,
beste helduekin eta umeekin erlazio sendoak ezarri ez dituena, blokeatutako umea
izan daiteke, ziurtasun ezak ez dio utziko esplorazioa eta aurkikuntzak behar duen

autonomiarekin burutzen.

Egokitzapen-aldia prestatzeko eman beharreko hainbat pauso hauek izan
daitezke: ikasturtean zehar, haurtzaindegia utzi behar duten familiak haur eskoletako
irakasleekin bildu; haur eskola umeekin maiz bisitatu giroa ezagutzen joan ahal
izateko; bi erakundeetako irakasleak beraien artean bildu eta informazioa trukatu;
eskolak ikasturte bukaerako festara gonbidatu guraso berriak; haurtzaindegiak
eskolari umeek egindako hainbat objektu pasa, irailean, oraindik berea ez duten
ingurunean zerbait ezaguna izan dezaten.

Garrantzi handia duen elementuetako bat, bi erakundeen arteko antolaketa
bateratua sustatzea izango litzateke, proiektuaren eta hezkuntza lanaren jarraipena
bermatzeko helburuarekin.

d) Autonomia

Egunerokoa denaren pedagogia: azturen/ohituren heziketa eguneroko bizitzaren
esparruetan

Gizakia, eguneroko espazioan, erritmoan eta egun bakoitzean zehar gertatzen
den guztiarekin garatzen da; bere premi eta beharrekin, sentimendu eta emozioekin...
eta baita inguruan gertatzen den guztiarekin eta bizitzen dituen aurkikuntza eta
esperientziekin ere. Egunerokoa denaren ezaugarrietako bat, neurri handi batean,
ohikoak diren aldi baterako hainbat erreferentzia-esparru dituen espazio bat izatea da:
hau da, esparru horietan, beharraren edo gizarte-ohituraren ondorioz, beti erritmo
berberak errepikatzen dira eta, gainera, bertan irauten dute ondoren aztertuko ditugun
azturetako askok. Ohiko esparru horiek dira, gure bizitza moldatzen den gizarte-

taldearekin ezartzen ditugun harremanetan ziur sentiarazten gaituztenak.

Fernandez-ek proposatzen dituen bizitzako lehen 6 urteetan landu beharreko

ohituren artean honako hauek jaso ditugu:
— Autonomia pertsonala indartzen duten azturak
— Norberaren irudi positiboa indartzen duten azturak
— Norberaren defentsari dagozkion azturak
— Lanari eta jarduerari dagozkien azturak
- Komunikazioari eta bizikidetzari dagozkien azturak
e) Elkarrekintza

Haurrak jaiotzen direnean ez dira izaki sozialak, baina guztiak, beren bizitzako

une jakin batean, gizarte-harremanak ezartzen eta talde batean integratzen saiatzen

dira. Hori lortzen duten neurrian, besteekin bizitzen ikasteaz gain, beren ahalmenak
nola garatzen eta aberasten diren ikusteko sentsazioa esperimentatzen dute.

Ikaskuntza horrek, ordea, ahalegin handiak egitea eskatzen du.

Haurraren sozializazioan familiak du paper garrantzitsua. Helduek umearekin
izaten dituzten komunikazio-keinu eta gizarte-harremanen lehen irudikapenak
landuko ditu. Portaeren bitartez eta beren ideiei emandako erantzunetatik, bere
buruarekin komunikatzeko ematen zaizkion estimuluetatik eta eskaintzen zaizkion

imitazio-iradokizunetatik abiatuz, haurrak bizikidetza landuko du.
Haur eskolan sozializazio-une horiek indarrez biziko dira funtsezkoak diren bi
alderditan:
1.- “NIa” finkatzean eta Autonomia lortzean.
2.- Gizarte-harremanak bilakatzen eta taldean integratzen saiatzean.

Komunikazioari eta bizikidetzari dagokienez, lehen sei urte hauetan hezi behar

diren ohiturak oinarrizkoak diren hiru alderdirantz orientatu behar dira:
— Haurraren autonomia indartzera.
— Pertsonarteko harremanak erraztera.
- Lehen talde-harremanak esperimentatzera.

Malaguzzi-ren hitzak kontuan hartuz: “umeak elkarrekintzan aritzeko prest
daude; elkarren artean lagunak edo maisuak izatera, helduen eta irakasleen ereduak
interpretatuz iristen dira, heldu horiek egoten, lan egiten, eztabaidatzen, pentsatzen eta

elkarrekin ikertzen dakiten neurrian”.
6. kapitulua: Erreferentziak

Kapitulu honek, gure bi ikastetxeak oinarrituta dauden bi eskolen proposamenen
ezaugarriak deskribatzen ditu: Antzuolako Herri Ikastetxearen proiektua eta Amara

Berriko sistema.

Antzuolako eskolaren proposamenak konstruktibismoaren ikuspegian du

oinarria eta urte asko daramatzate beraien hezkuntza teoria propioa eraikitzen.

Ikaslea era globalean ulertzen dute, dimentsio afektibo-emozionala, sentsorial-
motorra, harremanezkoa eta kognitiboa batera azaldu eta landuz. Ikaslea jardueraren
abiapuntuan jartzen dute: ikasle bakoitzak sentitzen duena, pentsatzen duena,
munduan egoteko eta berau interpretatzeko duen modua, bizitzeko eta elkarbizitzeko

duen era... Beraz, jardueraren abiapuntuan sentsibilitateak egongo dira, gauza bera

egiteko era asko, alderdi baten aurrean kokatzeko modu bat baino gehiago, kontzeptu

bera interpretatzeko bestelako moduak...

Antzuolako Ikastetxeko taldeak eraiki duen hezkuntza teoriak ikasleen eta
irakasleen zereginak birdefinitzen ditu. Irakaslea erdigunetik kendu eta ikaslea

kokatzen du bertan. Elkarrekintza horretan denok ikasten dute.

Amara Berri Ikastetxearen Sistemaren ezaugarrien artean, Globalizazioa dugu:
bizi-prozesu gisa ulertzen dute eta eskola publiko bateko sistema irekiari egiten diote

erreferentzia.

Izate globalak, sistema globalizatu baten barruan esan nahi du, etengabea dela
tratamendu isolatuak, partzelatuak edota alde bakarrekoak gainditzeko irrika. Haur
bakoitzak garatzen dituen bizi-prozesuak bultzatzen dituzte, beti-beti integralak,

zatiezinak eta transferiezinak baitira.

Bizi-prozesua. Beraien hitzetan: bizitza da gure Sistema eraikitzeko dugun
abiapuntua eta oinarrizko lehengaia. Gure geletan ari diren haurren bizitza, hain justu

ere.

Printzipio Metodologiko hauek nabarmentzen dituzte: indibidualtasuna,

sozializazioa, aktibitatea, sormena, askatasuna, globalizazioa, normalizazioa.

3.2 Marko Enpirikoa

7. kapitulua: Ikerketaren Diseinua

Kapitulu honek, ikerketaren helburuak, metodologiaren norabideak, aztertu
ditugun aldagaiak, datuak jasotzeko, deskribatzeko eta aztertzeko erabili ditugun
instrumentu edo tresnak, eta lagina osatu duten ikastetxeei buruzko datuak jasotzen

ditu.

3.3  Errealitatearen Deskribapena eta Ondorio Partzialak
Lan hau bi liburukitan antolatu dugu. II. Liburukiko Eranskinetan, Arantzazuko

Ama Ikastolaren eta Harri Berri Ikastetxearen auzoetako eta eskola barruko nahiz
kanpoko espazioen ezaugarri eta identifikazio-datuak, 2 ikasturteetan zehar behaketa
saio bakoitzetik jasotako espazio eta materialen antolaketa eta erabilera, denboraren
antolaketa, egokitzapen-aldiko prozesua, anderefioen zeregina, haurren asistentzia,
eraikin, gela eta beste espazioen deskribapena, talde jarduera esanguratsuenak
espazioka, behaketa saio bakoitzean kronologikoki jasotzen joan garen talde txikian eta

banaka egindako haurren jarduerak, autonomia eta elkarrekintzarekin zerikusia duten

egoerak, euskara arloan egiten joan diren aurrerapausoak, anderefio eta zuzendariekin

izandako elkarrizketak eta beste hainbat elementu azaldu ditugu.

I. liburuki honetan, sintesi moduan, aipatutako eranskinetan agertzen genituen
elementu garrantzitsuenak bi kapitulutan antolatu ditugu, 8. eta 9. kapitulutan, hain

zuzen ere.

8. kapituluan, bi ikastetxeetako ezaugarriak, eraikinen, gelen eta gelaz kanpoko
espazioen antolaketa eta erabilera, metodologia, material, denbora, talde jarduera
esanguratsuenak, haurren asistentziaren taulak eta atal bakoitzaren analisia eta

ondorio partzialak azaltzen ditugu.

9. kapituluan, bi ikasturtetan banatuta azaldu dugu eskola bakoitza:
Arantzazuko Ama Ikastola (lehenengo eta bigarren ikasturtea) eta Harri Berri

Ikastetxea (lehenengo eta bigarren ikasturtea).

Kapitulu honetan, haurrak banaka edo talde txikitan egindako jarduerak,
hiruhilabetero haur bakoitzaren autonomia ohiturekin zerikusia duten elementuen
taulak, elkarrekintza egoerak, euskararen erabilera, konfliktoen soluzioan lagundu
duten estrategiak eta anderefioekin ikasturte amaieretan egindako elkarrizketak agertu
ditugu. Atal bakoitzean, ikasturtean zehar eman den bilakaera eta ondorio partzialak

islatu ditugu.

10. kapitulua: Laburpena eta Konparazioak

Aurreko bi kapituluetan aztertutako elementuak kontuan hartuta egin dugu
laburpena eta ikastetxeen arteko konparazioa.

11. kapitulua: Deskribapena eta Alderaketa: 2007-08 ikasturtea

Arantzazuko Ama Ikastolan, bi gela izan ditugu aztergai: bi urtekoen gela bat eta

3 urtekoen gela bat. Harri Berri - Oleta Ikastetxean, bi urteko gela bat.

Aurreko ikasturteetan bezalaxe, bi ikastetxeetan aurretik kontuan izan genituen
elementuak hartu ditugu erreferentziatzat eta atal bakoitzaren deskribapena eta

analisia egin ondoren, aldaketen eta berrikuntzen berri eman dugu.

Ikasleek egindako jarduerak, autonomia eta elkarrekintzarekin lotura duten
elementu zein egoeren taulak, eta ikasturtean zehar izan den bilakaera zein ondorio

partzialak azaldu ditugu.

Ikasturtean zehar egindako geletako behaketa saioen deskribapenak eta

anderefioekin izandako elkarrizketak agertu ditugu.

12. kapitulua: Alderaketaren Sintesia 2000-01, 2001-02 ikasturteekiko

Aurreko kapituluan alderaketarako hartu ditugun elementuen sintesia egin

dugu kapitulu honetan, 2000/01, 2001-02 ikasturteekin konparatuz.

Udaletxeak egindako edo egitear dauden hobekuntzak eta etorkizunerako

premiazko direnak azaldu ditugu atal honen bukaeran.

34 Ondorioak
13. Kapitulua: Alderdi Orokorrak

14. Kapitulua: Etaparen Garrantzia

15. Kapitulua: Kontrastaketa: 2007-08 ikasturtea

Hiru zatitan antolatu dugu ondorioen atala, ikerketa lanaren bi epeak kontuan
hartuz: Lehenengoan, ikerketaren alderdi orokorren barruan, eraikinen egoera eta
mantentze zerbitzuak, Administrazioa eta Udaletxearen eginkizuna, eraikuntzen diseinua
eta espazioaren antolaketari buruzko proposamen didaktikoak aztertu ditugu.
Bigarrenean, Haur Hezkuntzako etaparen garrantziaren barruan, etapako helburuak,
espazioak, materialak, denbora, haurrek taldean egiten dituzten jarduerak, asistentzia eta
ikasle kopuruak, haur bakoitzaren parte hartzea taldeko jardueretan eta autonomia nahiz
elkarrekintza azaldu ditugu. Hirugarrenean, 2007/08 ikasturtean egindako kontrastaketa
lana kontuan hartuz, ikastetxeetako nortasun ezaugarriak, zerbitzuak, auzoko zerbitzuak,
espazio desberdinak, materialak, denborak, jarduerak, autonomia, elkarrekintza eta beste

hainbat elementu, aurreko epekoekin alderatu ditugu.

Ondorioen atal honetan, irakurleari lanaren nondik norakoak errazteko asmoz
jarraitu dugun eskema hauxe izan da: arautegia kontuan hartu behar denetan, adibidez,
eskolako eraikin eta inguruko elementuek bete behar dituzten gutxiengoetan, horien
deskribapena, gure ikastetxeetan betetzen diren gutxiengoak, betetzen ez direnak eta
aholku edo gomendio batzuk azaldu ditugu. Gainontzeko ataletan, ikastetxeetan
behatutakoaren arabera, elementuen deskribapen labur bat egin dugu, beste eredu

batzuekiko konparaketa eta gomendioak azalduz.

Ondorioekin  bukatzeko, etorkizunerako hobekuntza edo berrikuntzarako

iradokizun edo lan ildo batzuk proposatu ditugu.

Lanari bukaera emanez erreferentzia bibliografikoak azaldu ditugu.

ESKERRAK EMATEA

Bihotz-bihotzez eskertu nahi ditut lan honen hasieratik Arantzazuko Ama
Ikastolako, Harri Berri eta Aita Larramendi Ikastetxeko pertsonala osatu duten zuzendari,
koordinatzaile, anderefio, jangelako arduradun, atezain, guraso... eskaini didaten

laguntzagatik.

Ikerketa garaian zuzendaritzako partaide izan dira: Arantzazuko Ama Ikastolako
Felizi Etxeberria eta Itsaso Alkorta zuzendariak, Malen Alvarez-Elizegi eta Miren
Santamaria koordinatzaileak, Harri Berri Ikastetxeko Lurdes Dorronsoro zuzendaria eta
Yolanda Gonzalez ikasketa burua, Aita Larramendi Ikastetxeko Ignazio Altuna zuzendaria

eta Nekane Martiarena anderefioa.

Bereziki eskerrak, ikerketa geletako lagina osatu duten haurren anderefioei:
Arantzazuko Ama Ikastolako Belen Otafio, Arantxa Gerendain eta Itziar Monsalbo; Harri
Berri Ikastetxeko Margari Aranberri eta Yolanda Gonzalez. Eskerrak ere, Axun Odriozola

Arantzazuko Ama Ikastolako anderefioari.

Nire eskerrona erakutsi nahi diet lan hau aurrera eramaten lagundu didaten
guztiei. Lanaren zuzendari izan den Pello Ayerberi; zuzenketa lanetan aritu diren
Lurdes Larraz, Miren Koro Jauregi eta Ifiaki Aizpuruari; argazkiak eskaneatu eta
eranskinak enmaketatu dituen Eluska Aizpuruari; lanaren azken errebisioa egin didan
Joxemi Correari; euskara gainbegiratu eta lana enmaketatu duen Garbifie Etxezarretari

eta inprimaketa lanak egin dizkidaten Zeles Illarramendi eta Mila Ozabali.

I MARKO TEORIKOA

1 ESPAZIOARI BURUZKO HURBILKETA KONTZEPTUALA

“Espazioa” eremu askotatik aztertu daitekeen elementua da eta horregatik adiera
desberdinak hartzen ditu beregan. Baina, behar bada ohizkoena, Euskal Hiztegi
Entziklopedikoak (1995) jasotzen duen hau izan daiteke: “Gorputzak kokatuta

daudeneko eta fenomenoak gertatzen direneko hedadura mugagabea”.

Filosofo, psikologo, soziologo, pedagogo, arkitektu, astrologo, eta abarrek
ikuspegi eta interes desberdinetatik definitu izan dute espazioa eta filosofoen kasuan,
espazioa eta espazioaren nolakotasuna argitzea kezka handienetakoa izan da
aspaldidanik. Arazo horiei eman dizkieten erantzunen arabera bi talde nagusitan bana
daitezke filosofoak: espazioaren errealitatea, materiaz osatutako edozein gorputzen
izatetik kanpo, “berez” badela baieztatzen dutenak, eta hori ukatzen dutenak. Horrela
Greziako filosofo atomisten eta Platon-en iritziz “espazio hutsaz” hitz egiteak bazuen
zentzua. Hau ez zuten onartzen Eleako filosofoek, haiek espazioa fikziotzat hartzen
baitzuten. Eztabaida horri irtenbidea eman nahian Aristotele-k ez zuen hitz egin
espazioaz orokorrean; haren iritziz espazioa “leku” bat da, gauzak inguratzen dituen

lekua. Aristotele-ren teoria hori onartu zuten Erdi Aroan.

Filosofia modernoan espazioari buruzko ideiak zalantzan jarri ziren. Deskartes-
ek ardatz koordenatuak ezarri zituen geometrian, eta horrekin erlatibizatu egin zuen
espazioaren kontzeptua, aritmetikaren eremura eraman baitzuen. Deskartes-en iritziz
espazioa eta materia bereziezinak dira; espazioa berez den zerbait da, eta ez du
zerikusirik materiak hartzen dituen formekin, ezta behatzailearekin ere. Lock-en iritziz
espazioaren ideia ikusmenaren eta ukimenaren bitartez lortzen da; Leibniz-en iritziz
aldiz, espazioa ezin daiteke gorputzekin nahas; espazioaren erlazio teoria defendatzen
zuen: haren ustez gorputzek beren artean antolamendu bat dutelako koka baitaitezke
espazioan. Azken teoria horri aurre eginez espazioa absolutua dela eta bere

edukiarekiko independiente dela defendatu zuten Clark eta Newton-ek.

Kant-en iritziz, espazioa intuizio moduko bat da, sentiberatasunaren a priorizko
era. Hau da, espazioa ez da bizi daitekeen zerbait, aldiz, bizikizunak izateko baldintza.

Kant-en jarraitzaileek areagotu egin zuten espazioaren teoria idealista hau.

Espazioaren errealitatea aztertzerakoan egiten ziren oker asko espazio

euklidearra (egitura geometrikoa alegia) eta espazio fisikoa nahastetik zetozen. XIX.

15



MARKO TEORIKOA

mendean Euklide-renaz bestelako geometriak garatu ziren; horien arabera enuntziatu
geometrikoen egia ez du espazio fisikoaren izaerak mugatzen. Hala ere, espazio
fisikoaren egitura eta geometria ez dira elkarrengandik erabat askeak; hori dela eta,
geometria batzuek beste batzuek baino hobeto deskribatzen dute espazio fisikoaren
egitura. Dena den, espazioaren kontzeptua zalantzan jarri duen pertsonarik
garrantzitsuenetakoa Einstein izan zen. Honek, (Euklide-rena ez zen geometria bat)
Riemann-ena hautatu zuen bere erlatibitatearen teorian, harekin ekuazio fisikoak askoz
soilagoak zirelako. Teoria horren arabera espazioa mugatua da, eta hori ez dute
onartzen fisiko guztiek. Nolanahi ere, Einstein-en teoriaz geroztik espazioaren arazoa
beste era batera definitu beharra dago: ez du zentzurik espazioaz bakarrik hitz egiteak;
espazio-denboraz hitz egin behar da. Gaur egungo filosofiak zientziak ematen dituen
datuen arabera aztertzen du espazioaren arazoa, eta espazio-denbora kontzeptuan

oinarrituz bereziki (Lur Hiztegi Entziklopedikoa, 1991).

Lazaro Ruiz-en eskutik (2000, 28-31) jasoko ditugu espazioaren kontzeptuaren

marko teorikoa eratzeko laguntzen diguten ekarpen batzuk.

Psikologiak espazioari buruzko kezka azaltzerakoan, espazio estatiko bezala eta
espazio dinamiko bezala kontsideratu du, espazioa “berez den horretan” eta espazio

erlazionatzaile bezala.

Liben psikologoak (1981), espazioa zer den galdetzen duenean, espazioaren
kontzeptuari buruz historikoki eman diren bi kategorizazio alternatibo handietatik

abiatu gabe ezinezkoa dela erantzunik ematea dio.

Lehenengo alternatiba, “erabateko espazioa”, absolutua, eta espazio erlatiboaren
artean gertatzen da. Erabateko espazioa armazoi baten moduan uler daiteke. Espazio
honen barruan dagoen edukitik independenteki existitzen delarik. Objektu materialak
leku konkretutan daude kokatuta armazoiaren barruan, baina objektu guztiak
lekualdatzen badira ere, espazioa aldatu gabe geratzen da. Espazioaren kontzeptu
honetan behatzailearen ikuspegiak ez dauka inolako garrantzirik. Alternatiba hau
filosofian Platon eta Clark-ek defendatu zuten eta fisikan Newton izan zen honen

defendatzailea.

Aldiz, espazioa hitz edo termino erlatibotan azaltzeak, espazioa objektuen arteko
erlazio multzo bat bezala ulertzea inplikatzen du. Ikuspegi honetatik, espazioa aldatu

egiten da behatzailearen eta objektuen posizioa aldatzerakoan. “Espazio hutsa”

terminoak ez dauka zentzurik. Postura honen defendatzaileak, filosofian Leibnitz eta

Kant izan ziren eta fisikan, berriz, Einstein izan zen honen defendatzaile.

Espazioaren bigarren alternatiban, Liben-ek bereizten ditu “espazio euklidearra”
eta “ez-euklidearra”. Lehenengoa, hiru dimentsiotako espazioa da eta bigarrenak,
berriz, hiru dimentsio baino gehiago dituen espazioaren aukera eskeiniko luke.
Espazioaren ikuskera erabat euklidearra izan zen fisikan, espazioaren kontzeptu

absolutuetatik erlatiboetarako “trukea” egin zen arte.

Espazioaren kontzeptu diferentziatzaileei buruzko beste hirugarren aukera bat
ere bada, aurrekoak bezain onartua ez badago ere eta halako nahasmena sortu badu
ere. Liben-ek (1981) “tokia” eta “espazioa”-ren arteko bereizketa egiten du, toki edo
leku zehatzen eta kontzeptu espazial edo abstrakzio orokorren artean egiten dena.
Leibnitz eta Einstein mintzatu dira bereizketa honi buruz, nolabait ere, bera izango
bailitzateke “ingurunearen irudikapena” eta psikologoen “abstrakzio espaziala”-ren

(oinarrizko adierazpen espaziala) azpian dagoena.

Beste jakintza arlo batzuetan espazio ekonomiko, sozial, eta abarrez hitz egiten
den bezalaxe, espazio psikologikoari buruzko kontzeptuaren garrantzia definitu nahi
izan da. O’Keefe eta Nadel-ek (1978), adibidez, espazio psikologikoa eta espazio

fisikoaren ereduari buruz maiz egiten den bereizketa definitu zuten:

“Espazio psikologikoa izango litzateke buruari esleitzen zaion edozein
espazio...eta burua existituko ez balitz existituko ez litzatekeena... Aldiz, espazio
fisikoa, kanpoko munduari esleitzen zaion edozein espazio da, buruen existentziatik

independentea dena”.

Egile hauen iradokizunen arabera, lehenengoaren azterlanaz psikologo eta

fisiologoak arduratu behar dute eta bigarrenaz berriz, fisikoak.

Dena den, ikuspegi eraikitzailearen (konstruktibismoaren) berezko oinarrietatik,
aurreko definizioak kritikagarriak izango lirateke, espazio fisikoa psikologoentzat ere
0so esanguratsua baita. Espazio psikologikoa espazio fisikotik atzematen da zuzenean,
burutik at ez baitago sekula neurtzerik independenteki. Honekin esan daiteke, espazio
fisiko eta psikologikoei buruzko definizioak nahasi edo lausotu egiten direla, neurri

batean behintzat.

Beharbada, nahasmena, espazio abstraktua aztertzeko garaian sortzen da, ez

baitago espazio abstraktua espazio zehatz batean egiten den jarduera edo izaten den

jokabidea gabe aztertzerik; eta honez gain, espazio zehatz baten edozein adierak

espazio abstraktoaren adiera bat ere inplikatzen duelako.

Ikuspegi eraikitzaile edo konstruktibista aipatu dugu espazio psikologikoa eta
fisikoaren artean egiten den bereizketa kritikatzeko. Jarrera epistemologiko honek
galdera honetara garamatza; zein jatorri dute buruak-adimenak elaboratzen dituen
ereduek? Espazio psikologikoaren jatorriarekin zerikusia duten hiru jarrera desberdin

identifikatu dira: enpirista, innatista eta konstruktibista.

Posizio enpiristak espazio fisikotik zuzenean ondorioztatzen den espazio
psikologikoa aurresuposatzen du. Espazio psikologikoa zuzenean ondorioztatuko
litzateke mundu errealaren esperientziatik. Jarrera hau aurreko lerroetan azaldu

dugun O’Keefe eta Nadel-erenarekin (1978) nahikoa berdina izango litzateke.

Jarrera innatistan, espazio psikologikoaren garapena organismoak oinordetzen
duen barruko ezaugarriren batek mugatuta dago. Espazio psikologikoaren erakuntzan
parte hartzen duten barruko mekanismo zehatzen azalpenak askotarikoak dira.
Batzuen iritziz, dotazio genetikoak hautemate sentsorialaren mekanismo izugarri
espezializatutako sail bat eskaintzen digu eta hauek zedarrituko lituzkete hautamate

espazialak.

Lazaro Ruiz-ek (2000) zera dio: Zusne eta Allen-ek berezko “seigarren zentzu”
espazial baten nolabaiteko aukera egotea ez dutela baztertzen. Beste batzuen iritziz,
gizakiak espazio psikologikorako egituraren bat edukiko luke; adibidez, O’Keefe eta
Nadel-en iritziz (1978), pertsonak, marko euklidearraren aldeko aurrejoera bat izango

luke hipokanpoan.

Hirugarren jarrerak, konstruktibistak, subjektuak berak eraikitzen duela aktiboki
bere espazio psikologikoa defendatzen du. Teoria honen arabera egitura espazialak
gizabanakoak osatzen ditu, eta ez dira, egitura oro bezala, berezkoak. Egituren osaketa
edo garapena ezin da heldutasun edo ingurunearen alderdietatik soilik ulertu,
subjektuak ingurunearekin daukan elkarrekintzaren papera kontuan hartuz baizik.
Elkarrekintza honi esker erregulatzen da espazioaren formakuntzaren prozesua
subjektuarengan. Gaur egungo garapen ontogenetikoaren psikologiaren datu gehienak

ikuspegi epistemologiko honen babesean daude.

Lazaro Ruiz-ek (2000, 30), Hart, Moore eta Golledge-n lanak aipatzen dizkigu
ikuspegi konstruktibista-elkarrekintzazkoaren errebisio bat egiteko helburuarekin.

Golledge-k (1987) ingurumenaren ezagutzaren ikerkuntzari buruzko oinarri

epistemologikoen errebisio orokor bat egiten du; egile honen ustez, ingurumenaren
kognizioa hiru oinarri epistemologiko desberdinetan eusten da: positibismoa,

interakzionismoa, eta hurbilketa humanista eta analitikoa.

Corraliza-k (1987), Canter, Garling eta Evans-i jarraituz, konstruktibismoak
aipatutako ideiei buruz zera dio: ezin daitekeela hitz egin espazioaren
kontzeptualizazio psikologiko bakar bati buruz, batzuei buruz baizik. Egile honen
iritziz, toki jakin bateko esperientzia psikologikoa zirkuitu baten zatia da eta hor
jokoan sartzen dira, subjektuaren toki horretako ekintza-eremu posibleak, eta alderdi
posibleen karakterizazio diferentziatu bat; horien bitartez inguruneak subjektuaren
portaeran eragina du (errepresentazio, emozio eta ekintza). Horrela ikusten du

subjektuaren elkarrekintzak ingurunearekin betetzen duen papera.

Corraliza-k, hiru adiera posible iradokitzen dizkigu (espazioari buruzko hiru
kontzeptualizazio psikologiko) ingurune fisikoaren esperientziaren deskribapenean,
non horien inguruan antolatzen den ingurunearen ezagutza psikologikoa. Lehenengo
tokian, espazioa estimulazio iturri moduan har daiteke, gizabanakoari atentzio
jarduera eskatzen dion mundu jakin modura. Bigarren tokian, informazio iturri gisa
non egituratutzen den seinale multzoa subjektuak ordenatu, metatu eta errekupera
dezakeen. Azken hau planek eta intentzioek exijitzen dioten mailaren arabera jarriko
du martxan. Hirugarren tokian, ekintzarako egitura gisa, subjektua mugitzen den

eszenatoki bezala ikusten da.

Lazaro Ruiz-en arabera, orain arte esandakoetatik atera dezakegun ondorioa
hauxe da: eraikitzen dugun espazioari buruzko gogoetak espazioaren irudikapenaren
gaia kontzeptualki zedarrikatzen laguntzen duela, baina momentuz, ez dela lortu argi
eta zehatza duen espazioaren ikuskera psikologikorik. Dena den, ikuspegi
eraikitzaletik aurrerapauso batzuk etorri dira azken urteotan espazioaren irudikapen

mentalei buruz.

Arkitekturaren helburua, espazioak funtzio jakin batzuetara egokitzeko

antolatzea da.

Ikuspegi honetatik, Torinoko Arkitektura Unibertsitateko Enrico Battini
irakasleari jarraituz, M.L. Iglesias-ek bere tesi lanean esaten digu, espazioa bolumen
moduan ikusten ohituta gaudela, kaxa bat balitz bezala baina, ... bizitzeko espazio gisa
ulertu beharko genukeela espazioa, non bizitza garatu eta pasatzen den: multzo oso

bat da. Ume txikientzat espazioa guk espazio ekipatua deitzen duguna da, hau da,

altzariz, objektuz, gauza biguin eta gogor, luze eta motz, hotz eta beroz osatua

dagoena. Espazioa batez ere argia da...

Espazioa “bizia” duen zerbait da, ez materiala bakarrik baizik eta ekintzak eta

emozioak garatzen diren toki bezala ulertua.

Psikologia, kontzeptu espazialen eraikuntza eta irudikapena aztertzeaz gain

gizabanakoen moldaeran eta jokabideetan espazioak duen eraginez ere arduratzen da.

Marchesi-k (1983) esaten digu, psikologiaren barruan honen bi adarrek zabal
aztertzen dutela espazioa. Alde batetik ingurugiroaren psikologiak, jokabidea eta
ingurune fisiko eta sozialaren arteko ezaugarrien erlazioak aztertzen ditu. Hala nola,
leku pribatuen tamainak duen eragina, esatebaterako, bakoitzaren etxearen tamainak,
eskolan lorategi bat edukitzeak edo ez edukitzeak umeengan sortzen dituen
elkarrekintza eta jolas mota desberdinetan duen papera, etab. Bestetik, garapenaren
psikologiak ingurune desberdinei erantzunez umearen jokabidea aztertzen du.
Erantzun hauek, umearen pertzepzio eta kognizioaren moldaeraren adierazle bezala
interpretatzen dituzte psikologoek, umearen oinarrizko dimentsio eta prozesuak
ulertzeko moduan: umeak paisaia berea ez den ikuspegi batetik behatzeko daukan
gaitasuna edo bere etxeko planoa egitekoa, azken orientazio honen barruan sartuko

liratekeen ikerketak dira.

1.1  Ezagutza Espazialaren Eraikuntza Prozesua
Espazioaren irudikapenari buruzko azterketek historia bat daukaten arren,

(Werner, 1948; Piaget eta kolaboratzaileak, 1947, 1948), oraindik ez da konpondu
gizabanakoak ingurunean daukan jarduera eta espazioaren irudikapenaren artean
dagoen harremanen arazoa. Hau da, nola umeek izugarri ondo orientatzeko gaitasuna
daukaten txikitatik familiako testuinguru batean baina, aldiz, urteak pasatzen dituzten

ingurune bera irudikatzeko ahalmena izan arte (Lazaro, 32).

Iglesias-ek (1996), Staccioli-ri jarraituz (1984) honela azaltzen digu: “ez dago
zalantzan jartzerik erlazio espazialen eraikuntza estu lotuta dagoela umearen garapen
kognitiboarekin. Piaget-ek esaten duenez, espazioaren egituraketa hautemate prozesu
baten bitartez eraikitzen da, gizabanako bakoitzaren sentsazioak konektatu eta
antolatuz (bere eguneroko jardueran munduarekin daukan harremanean, sentsazioak

konektatuz eta antolatuz).

Ezagutza espazialaren eraikuntza prozesuak bi dimentsio handi hartzen ditu

barne eta nahiz eta espazioaren erlazioari buruzko bi alderdi desberdinei erantzun,

elkarri oso lotuta daude eta bata besteari elkarreragiten diote: oinarrizko kontzeptu

espazialen bereganatzea eta ingurunearen kognizioa.

Oinarrizko kontzeptu espazialak espazio topologiko, proiektibo eta euklidearrari
lotuta daude Piaget-en teoriaren arabera. Kontzeptu hauek izaera generikoa dute eta,
beraz, toki konkretuen ezagutzari erreferentzia egin gabe, subjektuari laguntzen diote
oinarrizko erlazio espazialak ezartzeko bere objektuekin eta inguratzen duen

munduarekin daukan elkarrekintzan.

Ingurunearen kognizioak toki jakin bateko espazioaren ezagutzaren eraikuntzari
(etxe, eskola, auzoa, etab.) erreferentzia egiten dio eta, ustez, haurrak espazioan
orientatzeko garatzen dituen jokabideetan eragina du. Zalantzarik gabe, espazioaren
ezagutza modu honek kontzeptu espazial abstraktuen eraikuntzan eragiten du eta

alderantziz.

Esperientzia bidez haurrak eta helduak eraikitzen dituzten ingurune
espezifikoen eredu hauek izendapen desberdinak jaso dituzte: geografoek “buru irudi”
eta “irudi espaziala” hitzak erabiltzen dituzte: psikologoek “mapa kognitiboa” nahiago
dute. Termino honek gizabanakoak bere ingurunearen edo beraren zati baten eta

orientatzen ahalbidetzen dion barruko irudikapena deskribatu nahi du.

Mapa kognitiboa gure espazioaren irudikapenaren eredu bat izango litzateke.
Baina, batzuetan, espazioaren irudikapen mental horiek, desitxuratuak eta zatikatuak
egoten dira, leku edo bide batzuk erlazio berezi eta esanguratsuak lortzen dituzten
bitartean beste batzuk desagertuta edo posizio harrigarrietan azaltzen direlarik. Mapa
kognitibo baten elaborazioa eraikitzailea da eta ez da gehituz joaten den zatien
batuketan oinarritzen, progresiboki egituratzen den konfigurazio batean baizik, berau

osatzen duten objektu eta erlazioei zentzua emanez.

Pertsona batek espazioari buruz dauzkan esperientzia eta ezagutzak eta jardutera
bultzatzen duten asmo konkretuak erabakigarriak dira neurri handi batean eraikiko
duenaren irudikapenaren izaeran; ondorioz, diferentzia nabarmenak ematen dira
ingurune berdin-berdineko gizabanakoek egiten dituzten mapa kognitiboen artean

(Marchesi, 1983).

Ochaita (1983) eta Staccioli (1984) egileen esanetan, ezagutza espazialaren
eskuratzea garapen kognitiboaren prozesu eraikitzaileari lotuta dago. Hau da,
espazioaren eraikuntza pixkanaka pixkanaka eraikitzen joaten da, errealitatetik eta

errealitateari buruz subjektuaren ekintzatik abiatuz.

Ideia bera horrela adierazten du Marchesi-k (1983):

“Espazioaren adierazpenaren elaborazio-prozesua, kontzeptu espazial
absktraktuei nahiz mapa kognitiboei dagokienez, umeen eta helduengan garatzen den
prozesu eraikitzailea da eta norbanakoaren aldagaien eta giro fisikoaren aldagaien
interakzio konplexuek eragiten diote. Aldagai horiek neurri handian eragiten dute
elkarren arteko harremanak espazioan egiten den irudikapen espaziala eta jarduera
edo jokabideak ematen diren heinean eta, harreman hauek denboran zehar aldaketak

izaten dituzte”.

Ochaitaren ustez (1983), Piaget-en teoriak eskaintzen digu, ezagutza espazialaren
bilakaera garapen kognitibo orokorrarekin era onargarrian erlazionatzen duen eredu
teoriko bakarra. Ondoren egin diren lanak Piaget eta bere kolaboratzaileen

ikerkuntzetan oinarrituta daude.

Adierazpen espazialaren nozioa eraikuntza prozesuaren azken etapa izango
litzateke; hau da, umeak adierazpena lortu arte egiten duen ibilbidea (objektuen
ezagutzatik, zein beraiekin daukan zuzeneko kontaktuaren emaitza gisa uler daitekeen
—espazio praktikoa edo aurre-adierazgarria— hasiz, adierazpena izango denera
heltzeko); edota espazio konkretuen ezagutza (mapa kognitiboen elaborazioa,
erreferentzia sistema egozentriko batekin hasiz eta sistema koordenatu eta abstraktu

batean bukatuz).

“Irudikapenaren” terminoa Piaget-en teoriatik dator eta espazio “praktikoa”
(espazioan aktuatzeko gaitasunarekin lotua) eta “adierazgarria” edo “kontzeptuala”
(espazioa irudikatzeko gaitasuna) bereizten ditu. Aipatu dugun espazio praktiko edo
aurre-adierazgarria haurraren lehenengo wurteei lotuta dago, hau da, etapa
sentsoriomotoreari dagokiona. Urte horietan umea elaboratzen doan espazioarekiko
nozio edo ideia objektuenganako ekintzari lotuta dago. Geroago azaltzen da espazio
adierazgarri edo kontzeptuala; honek inplikatzen du umeak objektu gabe espazioaren

buru irudikapen bat elaboratzeko gai dela.

Erlazio topologikoak figura edo objektu zehatz baten barruan dagoen espazioari
lotuta daude. Hurbileko erlazioek, aldentzea, ordena, itxitura eta jarraipen hedadura
hartzen dituzte barne (Ochaita, 1983). Oinarrizko kontzeptu batzuk hauek lirateke:
jarraia - etena, irekia - itxia, barne - kanpo, lotua - banandua, puskatua - osoa, etab.

(Rodriguez Lestegas, 1995).

Espazio  topologikoa  ulertzeko iaiotasuna, sentsoriomotore  eta
aurreoperazionalaren trantsizio unean ematen da, eta zuzeneko ukitze eta esperientzia

motoreei erabat lotuta dago (Evans, 1983).

Espazioaren ulermen proiektiboa, aurreoperazionalaren bukaeraldera ematen
dena, espazioan elkarrekintzan dauden objektuen pertzepzioan oinarritzen da.
Horrela, espazio proiektiboari zuzenean gehien lotuta dauden oinarrizko kontzeptuak

lirateke: ezker - eskuin, aurrean - atzean, goian - behean... (Rodriguez Lestegas, 1995).

Espazio euklidearraren ulermenak, “metriko” bezala ere ezagutzen denak,
espazio proiektiboan ezartzen diren erlazio berberak inplikatzen ditu, baina,
koordenatu-ardatz batzuen arabera. Kasu honetan, oinarrizko kontzeptuak
distantziekin, neurriekin, angeluekin, proportzioekin, antzekotasunekin,

ikuspegiarekin... daukate erlazioa.

Lehen aipatu dugun bezala, nozio espazialen eraikuntza, Piaget-ek esaten duen
bezala, garapen kognitibo orokorrari erabat lotuta dagoenez, honek jarraitzen dituen
estadio ebolutibo berdinak inplikatzen ditu: sentsoriomotorea, aurreoperazionala,

operazio konkretuena eta operazio formalena.

Haur Hezkuntzako adineko neska-mutilek sentsoriomotore fasean (jaiotzetik 2-3

urte bitartean) edo aurreoperazionalean (2-3 urtetik 6-7 urte arte) egongo lirateke.

Sentsoriomotore estadioan zehar umea espazioaren ezagutza praktikoa
elaboratzen joango da, aurrerago, aurreoperazional estadioan birrelaboratzen joango
da aurreko esperientzia maila errepresentatiboan. Prozesu hau erlazio topologikoekin
hasi eta pixkanaka erlazio proiektibo eta euklidearretara pasaz egingo du. (Ochaita eta

Rodriguez Lestegas).

Ikertzaileak: Piaget eta kol. Ikertzaileak: Evans, Moore, Siegel

Helburua Helburua

Oinarrizko erlazio espazialen
bereganatzea nola lortzen den M Mapa kognitiboen elaborazioaren
ezagutzea prozesua ezagutzea

(Kontzeptu abstraktuak)

Garapena Garapena
. . Egozentriko
E logik
Espazio spazio topologikoa bereizgarrigabea
Praktikoa l
] . C . Bereiztua, azpimultzo
Espazio proiektiboa finkoetan koordinatua
Espazio l
Adierazgartia| | gspagzio euklidearra Abstraktuki koordinatua
eta hierarkikoki integratua

IRUDIKAPEN ESPAZIALA

(Iglesias, 1996-a, 28 orr.)

1.2  Espazioa/Ingurunea eta Gizakiaren arteko Erlazioa

Diziplina askotatik sortu da, gero eta indar handiagoarekin gainera, gizakiak
bere ingurunearekin duen harremana aztertzeko interesa. Arkitektura , Soziologia,
Psikologia, Antropologia, Geografia, Didaktika... 1974koa da Rapoport-ek gizakia-
inguruneari buruzko erlazioarekin lotuta zeuden hainbat lanen errebisioa. Egile honen

esanetan, Psikologia eta Arkitektura dira lan guztietan azaltzen diren bi diziplina.

Diziplina aniztasuna ikusten dugun bezalaxe, termino ugari dago gaiari buruz
hitz egiterakoan ere; hala: inguru, ingurune, ingurumen, ingurugiro, giro, testuinguru.
Guk, gure lanean erabiliko ditugun terminoei esanahi hau emango diegu: inguru-
ingurune, eskola eta inguruko elementu (parke, zuhaitz, kale, trafiko...), zerbitzu
(anbulategi, azoka, garraio...) eta instalazioei (frontoi, kiroldegi, ...) buruz hitz egiteko;
testuinguru, hezkuntza gertaerak ematen diren kontestua seinalatzeko; giro, eskolan
eta ingurunean hautematen diren eta pertsonarengan eragina duten inguru-baldintzak
aipatzeko: espazioen egitura eta banaketa (materialen kalitatea, argitasuna, koloreak,
hotz-beroa...), altzari eta materialen antolaketa, jarduera, pertsonen arteko
elkarrekintza eta jarrera...; ingurumen, ingurunearen aldaketa edo perturbazioek
(bereziki giza jardueraren ondorioz gertatutakoek) honengan edo honen osagarrietako

batengan duten eragina.

Esan beharra daukagu dena den, batzuetan, ingurune eta giroa terminoak nahiko

pareko erabiltzen ditugula.

Giroa, ekintza formatzaile instituzionalizatuak gertatzen diren eszenatoki
moduan ikusten dute egile batzuk; alde batetik dimentsio fisikoa (espazioa eta
denbora) eta bestetik, eskolaren kultura propioa (giro inmateriala) eta kanpoko
ingurunearen eragina. “Ez da beraz hezkuntza ekintzaren curriculumaren edukitzaile,

formakuntzaren eduki bat baizik. Bitartekaria eta mezua ere bada.”

Iglesiase-k dioen bezala, Arkitekturaren ikuspegitik denbora luzez egindako
ikerketek aldagai isolatuak aztertu izan dituzte, adibidez, argitasuna, kolorea edo
soinua, baina, ekarpen hauek ez dute lagundu gizakiarengan ingurune fisikoak duen

eragina ulertzen (Rapoport, 1974).

Psikologia eta Arkitekturaren ikuspegi bikoitzetik progresiboki egiten joan diren
azterlanak, gero eta gehiago zentratu dira ingurune natural nahiz eraikitakoek
jokabidean eragiten duten eraginetan. Azken urteotan ikuspegi hontatik egindako
lanek, espazioen kalitate fisikoarekin lotuta daudenek batez ere, gizabanakoaren
jokabide eta jabetze desberdinen eragina ebaluatu nahi izan dute (Salmerén Pérez,

1992).

Salmerén-ek, berak egindako eskoletako espazio arkitektonikoei buruzko

ebaluazioan, bi lan garrantzitsu aipatzen ditu:

Lehenengoa, Lausanne-ko Arkitektura Eskola Politekniko Federaleko Saileko
Perrinjaquet Roger-ena da (PEB) eta lan honekin, eraikin baten egokitasuna ebaluatu
nahi izan dute gizabanakoaren eta ingurunearen arteko elkarrekintza prozesuen
dinamikaren ikuspegitik. Horretarako, 4 alderdi jasotzen dituzten galdeketetan
oinarritzen dira: eraikinaren ezaugarri sozio kulturalak, ezaugarri espazialak, bere
erabilpenaren irudikapena, praktika sozialak eta erabilpenerako helburuak. Lehenengo
bi alderdiei buruz, espazio asmatu eta eraikiaren arteko erlazioa ezartzen dute, eta bi
azkenekoekin, espazio horien erabileran gizabanakoek bizitutakoa azaltzen dute.
Salmeroén-en esanetan, lan honen emaitzek, eraikitako espazioen ebaluazio eredu bat

martxan jartzen lagundu dute, hiru oinarrizko alderdi kontuan hartuz:

* Dimentsio funtzional edo fisikoa, hau da, mugimendua eta lanerako alaitasuna
probokatuko duten baldintza fisiko egokiak eskainiz.
* Dimentsio sozio kulturala, gizabanakoari bere inguruko espazioa antolatzeko

eta irudikatzeko gaitasuna erraztuko diona.

* Antolakuntzako dimentsioa, eraikinaren antolaketa arkitektonikoari lotua.

Bigarrena ere, PEB taldearen ekarpena da eta ebaluazio-interbentzio eredu bat

proposatzen du, lau elementu lehenetsiz:
* Eskolako ingurugiro fisikoaren alderdien erlazioak eta azterketa.

*Ingurugiroaren estudioa eta garapena, ez produktu bezala baizik eta prozesu

moduan.
* Gaur egun lehentasuna duten aspektuen ezarpena.

*Ingurugiro fisikoaren kalitatea hobetzeko prozesuaren antolaketa, heziketaren

kalitate elementu gisa.

Salmeron-ek dioenez, ikertzaile talde honek hezkuntza prozesua lau zutabe

hauetan oinarritzen du:

*Espazioaren antolaketa, ikaskuntza desberdinetarako programatzen diren

jarduerentzako tokien antolaketa.

*Tokien alderdi sentikorra. Erabiltzaileen jabetzarekin lotua; gizabanakoaren,
espazioaren eta erabilpenaren arteko oreka emozionala lortzera bideratua (afektibitate

alorra).

e Komunitatearekiko erlazioak, alderdi kulturalak, sozialak eta etikoak barne

hartuz (alor sozio-kulturala).

* Arkitekturaren sinbolismoa, eskolaren inguru fisikoak erabiltzaileei eta

komunitateari egiten dion ekarpen estetiko eta kulturala (alor estetiko-kulturala).

Fernandez-Ballesteros-ek (1987) dioenez, korronte eta ikuspegi teoriko
desberdinetatik aztertu dira ingurune, testuinguru edo egoerak. Ikuspegi teoriko
hauek ekologiaren psikologia, psikologia soziala, jokabidearena eta ikuspegi kognitibo-

pertzepziozkoarenak dira.

Ebaluazio teknikei dagokionez, Ingurunearen Psikologian lan egiten duten egile
batzuk, tekniken taldekatze desberdinak egin zituzten ikuspegien arabera: Craik,

Argyle, Paradisey Cooney, Moos (Fernandez Ballesteros-ek aipatuak).

Egile honek, sailkapen bat proposatzen du eta bertan, aldagai fisikoen ebaluazioa
egiteko tresna garrantzitsu gisa Moos-en Ezaugrri Fisiko eta Arkitektonikoen
Inbentarioa (Physical and Architectural Features Checklist, PAF izenez ezagutzen

dena) nabarmentzen du.

Estatu mailan, Salmerén-ek, Moos-en PAF-a egokituz, eskolako espazio
arkitektonikoen kalitatea ebaluatu ahal izateko, CAES deituriko (Calidad
Arquitecténica Escolar) tresna proposatzen digu eta ondorengo atal batean

deskribatuko dugu.

2 ESKOLAKO ESPAZIOEI BURUZKO IKERLANAK

“Komunitate bateko eskoletako eraikuntzak gizakiaren ikuskeraren, bere

kulturaren eta, noski, hezkuntza ikuskeraren isla dira” (Molina Sim¢6, 1982).

Labur-labur eskolako espazioei erreferentzia egiten dioten estudio eta ikerketa
batzuk aipatuko ditugu. Hemen sartuko ditugu, globalki eskolako eraikuntzekin lotuta
daudenak eta, altzari, ekipamendu eta inguruneko hainbat baldintza zehatzago

aztertzen dituztenak.

21 Ikuspegi Historikoa

Iglesias-ek, Prada-ri (1979) erreferentzia eginez, zera esaten digu: Estatu Batuetan
hasten dela 50eko hamarkadaren bukaera aldera eskoletako espazioei buruzko ikerketa
egiteko kezka, Open Space Schools —gela irekiak, paretik eta barruko banaketa
gabekoak — sortu zituztenetik hain zuzen ere. Europan ere, ordutik aurrera sortzen da
eskolako arkitektura horri buruzko interesa eta lehenengo eraikuntzak, 60ko

hamarkadaren hasieran egin ziren Ingalaterra eta Suedian.

Esperientzi berritzaile hauetatik at, Europako herrialdeetako eskolako
arkitekturaren eta administratzaileen kezka nagusia ez zen kualitatiboa, kuantitatiboa
baizik. Eraikuntza programen azken helburuak, kokapen egokia, epe motzean

eraikitzekoa eta ahal zen merkeena izatea ziren (Ader 1975).

Santos Guerra-k (1993) ere horrelaxe dio, eskolako espazioak eraikitzeko garaian,
tradizionalki, azaleren neurketa eta ikasle kopuruaren araberako eskaera minimoei
erantzutea zela helburua aipatzen duenean. Eskola guztiak berdinak dira: bloke
angeluzuzen luzea, alboko edo inguratzen duen patio bat eta hesiak kanpoaldearekiko

banaketa ezartzeko.

Ader-en ustez, eskolako eraikina eredu pedagogiko bakar batetarako zegoen
egituratua: ikasleen antolaketa, irakaslearen irakaskuntza magistrala hartzeko
prestatutako talde homogeneoen bidez. Eskema honekin, administratzaileen,

arkitektoen eta erabiltzaileen arteko erlazioak erabat mekanikoak izan dira.

Dena den, egoera hau nabarmen aldatuko da herrialde industrializatuetan
Bigarren Mundu Gerraren ondoren. Irakaskuntza-ikaskuntza alorrean egindako
ikerketen emaitzek zein lehentasunezko helburuak bete izanak, hau da, ia erabateko
derrigorrezko eskolaldiaren tasak, kalitatearen arazoei atentzioa ematen hastea ekarri

zuen.

Eskoletako eraikuntzen planifikazioak eremu zabalagoaren partaidetza behar
zuela izan ikusten hasi ziren: arkitektoen, hezitzaileen, hezkuntzako administrazioen,
komunitateko ordezkarien eta ikasleen gurasoen ekarpenen parte hartzea beharrezkoa

zela, alegia.

Estatu mailan, eskola eta arkitektura gaien inguruko kezka 1970eko
Hezkuntzaren Lege Orokorra martxan jarri zenetik sortu zen, taldeko lanaren eta
ikaskuntza indibidualizatuaren beharra aldarrikatzen zuelako beste elementu batzuen
artean, eta aldaketa metodologiko horrek eskoletako eraikuntzen diseinu aldaketa
inplikatzen zuen. Prada-ren (1979) hitzetan, legearen hainbat xedapenetan islatzen dira
egitura erdi irekiak egitea, elementu mugikor eta erdi mugikorrak erabiliz, talde

malguak egiteko aukera emanez.

Estatu mailan, eredu arkitektoniko berri hau islatzen duen adibide esanguratsu
bat, Catalunyako “Escola Espiga” izan zen. Garai bereko beste eraikuntza aipagarrien
artean daude, Madrilgo Villafranca del Castillo herriko San Estanislao de Kotska eskola

eta Guadalajarako Mandayona herriko OHO-ko ikastetxea.

Prada-ren esanetan, 1970eko Hezkuntza Lege Orokorraren eta 1971ean ateratako
xedapenean ezartzen ziren arautegi berritzaile hauek ez zuten arrakasta handirik izan,
behar bada, burokrazian oinarrituta zeudelako eta indarrean zegoen erregimenaren

parte hartze gaitasun eskasarengatik.

Heras Montoya-ren (1997) esanez, 1970eko hamarkadatik gaur egunera arte
eskoletako eraikuntzak izan dituzten aldaketak batik bat erabaki legislatiboei
lotutakoak izan dira. Joerak era guztietakoak izan dira momentuko legearen arabera
eta horrela, 1972 eta 1973an geletako espazioak irekiagoak izateko joera hartu bazuten

ere, geroago, berriz, lehengora itzuli dira, gela itxietara alegia.

Pérez Collera-k (2003) dio, gure mugetatik kanpo eztabaida garrantzitsuak
ematen ari direla hezkuntzako azpiegiturei buruz: Australian, Erresuma Batuan,
Europako iparraldeko herrialdetan. Etorkizuneko eskolari buruzko gogoetak TIC-ek

ezartzen dituzten aldaketak kontuan hartuz egiten ari dira.

Armengol-en (2003) esanetan, eskoletako espazioa, hezkuntzako egintzaren
edukitzaile, ekintza dozenteen bilduki edo jarduera didaktikoen euskarria baino
zerbait gehiago da. Espazioa tresna pedagogikoa da eta hiru ikuspuntu desberdinetatik
aztertu beharko genukeela esaten digu; hirurak uztartuak daudela eta osagarriak

direla: makroespazio hezigarria, makroespazio eskolarra eta mikroespazio eskolarra.

— Makroespazio hezigarria. Eskola ez dago isolatutako espazio batean,
espazio zabalago baten parte da. Testuinguru geografiko honek ikaragarri
baldintzatzen ditu eskola bateko erlazio moduak, jarduerak eta

proposamenak.

Josep Benedito arkitektoaren hitzetan, arkitektura, toki zehatz bateko
beharrari eman behar zaion erantzun formala eta konstruktiboa da.
Ikasleen tipologiak, kokapen geografikoak, inguruneak, erantzun behar

ditugun behar sozialak... egiten dute eskola bakoitza desberdina izatea.

— Makroespazio eskolarra. Eraikuntza bera, lau pareten artean kokatua
dagoena. Informazio ugari ematen digu jarduera hezigarriari buruz, ez da

neutroa.

Eskoletako eraikuntzek erabilerarekin zerikusia duten aspektua eskaintzen
dute: argia, espazioa, sonoritatea, kapazitatea..., baina baita komunikatiboa edo
sinbolikoa ere, egiten ari diren jardueraren kalitatea edo orientazioari buruz hitz egiten
duena alegia. Irudi fisiko horrek, irudi publiko horrek, eramaten du eskola bere

ingurunearekin dituen komunikazio-kanalak martxan jartzera.

- Mikroespazio eskolarra. Zona espresuki antolatuak, irakaskuntza-
ikaskuntza prozesuak hartzen dituztenak. Espazio hauek ez dira gelekin

bakarrik lotu behar.

Makro eta mikro espazioen artean bi oinarrizko gai agertzen dira

erabilgarritasun funtzionalaren ikuspuntutik: ziurtasuna eta kalitate-adierazleak.

Armengol-ek berak galdeketa bat elaboratu du, zeinaren helburua, kokatzen
garen eskoletako espazioak baloratzeko elementu objektiboak eskaintzea den; tresnak
eskeintzen dizkigun kalitate-adierazle horiek lagunduko baitigute zer daukagun eta

hobetzeko norantz joan behar dugun ezagutzen.

Royo-k (2003) eskoletako gaur egungo irudiaz hitz egin eta galdetzen digu: zer
komunikatu nahi dute eta zer komunikatzen diguten benetan eskolek hezkuntzaren

unibertsaltasunaz.

Orain eraikitzen diren eskolak, jarraitzen du Royo-k, zabalak eta argitsuak dira,
komunikatzen dute, kiroletako =zelaiez inguratuta daude, informatikako gelak
eskaintzen dituzte, sonoritate ona daukatela diote... Modernoak eta praktikoak dira
hitz batean. Berriak saldu egiten du, baina, gaur berria dena berehala zaharkituta

gelditzen da. Azaleko mezuak dira, instrumentalak. Badirudi, kontzienteki edo

inkontzienteki, egiten ari diren jardunaren seriotasuna, garrantzia, ezkutatu egiten

dutela.

2.2 Haur Hezkuntzako Espazioak

Haur Hezkuntzako eraikuntzek ere pedagogia zehatz bati, haurtzaroaren
ikuskera/buruera bati eta umeen beharrei eman behar diote erantzuna eta zentzu
horretan esan dezakegu aldaketa nabarmenak izan direla, 1770ean, Frantzian, ume jaio

berrientzat lehenengo zentroa ireki zenetik.

221  Frobel-en ‘espazio-eskola’ eredua
Inolako zalantzarik gabe, Frobel pedagogo alemaniarra izan zen, lehendabiziko

aldiz, Haur Hezkuntzako eskoletako eraikinen eraikuntzek behar zituzten baldintzak
ezarri zituena eta, bere ereduari esker, aurrerapauso handiak eman ziren (Lahoz Abad,

1994).

Egile honek esaten digun moduan, Frobel-en espazio arkitektonikoaren eredua
guztiz garrantzitsua izan da bere konfigurazioari esker: espazio irekia, dinamikoa eta
malgutasuna eskaintzen duena, non haurrek, libreago esploratzeko, erlazionatzeko eta
ikasteko aukera izango duten; alderdi guztien garapena sustatuz: pertzepzioa,

espresioa eta umearen erlazioak; guzti hauek, antolatutako ingurune hezigarri batean.

Frobel-ek proposatutako ereduak eskolaren antolaketa formalizatua suposatzen
du eta pedagogia berriaren eskakizunei aurre egiteko diseinu arkitektoniko egokia.
Berak sortutako zentroak Kindergarten izenez ezagutzen dira eta honako ezaugarri

hauek dituzte:

- Espazio irekiak (lorategi handi bat), espazio itxiak (eskolako eraikina) eta
trantsiziokoak (patio estalia eta irekia).

- Eraikina neurri txikikoa izango da, familiarra, eta arkitektura aldetik ezaugarri
soziokulturalei eta ingurumenari ahalik eta egokituena.

- Izaera naturalista, espazio irekiak nagusi izango direlarik.

- Inguruneari progresiboki egokitua. Trantsizio harmonikoa dago beti, eraikin
itxiaren eta kanpoko espazioaren eta patio estali eta erdi-irekietatik

pasatzerakoan.

Lahoz Abad-en lanarekin jarraituz, hona hemen Frobel-ek proposaturiko gune-

arkitektonikoaren elementuen ezaugarriak: lorategia, patioak eta eraikina.

Lorategia: Espazio handiena da eta funtzio desberdinak ditu. Lursail txikietan
banatuta dago eta laborantza indibidualerako egokituta; lursail handiago bat
laborantza kolektiborako. Lursailez gain espazio itxiak ditu erremintak gordetzeko,
urmaelak arrainekin eta kaiolak txoriak edo beste animalia batzuk jartzeko, umeek

behatu eta aztertu ditzaten.

Patioak: Bi patio edukiko dituzte. Bat itxia euria egiten duen egunetarako eta
beste bat irekia arkupez inguraturik. Patio irekiak zuhaitzak eta landareak eduki
beharko ditu eta espazio bat gimnasiarako, joko libre eta laneko jarduerak egiteko.
Horrez gain, espazio itxi bat eduki beharko du erdian iturri batekin eta meriendatzeko

mabhaiekin.

Eskolako eraikina: Espazio desberdinak ditu: lanerako gelak: zabalak eta
angeluzuzenekoak, oso argitsuak. Gela hau patio irekiarekin konektatuta egongo da
mahaiak eta bankoak kanpora ateratzeko moduan, eguraldiak laguntzen duenean
kanpoan lan egiteko. Eraikinak beste espazio balioanitzak izango ditu, besteak beste,
atezaindegi eta arropategia, hauek sarreran egongo direlarik eta jolasgela, momentu
desberdinetan biltzeko balioko duelarik.

Lan honetan, altzari eta pareten probetxurako argibideak ematen zaizkigu eta
horien artean daude: arbela, material eta umeen lanentzako kristalezko ateak dituzten
armairuak, horma-irudiak, mapak eta beste hainbat elementu hezigarri.

Frobel-en ereduan, naturarekin kontaktuan egoteak eta espazioen antolaketa

egituratuak duen garrantzia azpimarratu nahiko genuke.

2.22  Ikasleen beharrei egokitutako eskola-espazioak
Heras Montoya-k, (1997), Haur Hezkuntzako etapako espazioa diseinatu eta

antolatzerakoan, egile desberdinek (Saussois, Pol eta Morales) ezartzen dituzten

haurren beharrak jasotzen ditu, besteak beste:
— Behar fisiologikoak.
— Behar afektiboak.
- Mugimenduaren beharra.
— Jolasteko eta ondo pasatzeko beharra.
- Sozializazio beharra.
- Autonomiaren beharra.

— Komunikatzeko eta adierazteko beharra.

— Aurkikuntza beharra.

— Espazioan sentitzeko eta norbera ezagutzeko beharra.

- Manipulatzeko, sortzeko eta irudimenerako beharra.

Esan dugun honetatik atera dezakegun ondorioa eskoletako eraikuntzen diseinu

zehatza behar dela da, altzari eta material anitz eta aberatsak dituen espazioaren

antolaketa berezia.

Heras Montoya-rekin jarraituz, hainbat egilek, besteak beste Morales (1982),
Molina Simé (1982), Larraz (1988), Cano eta Lled6 (1988), Trueba Marcano (1989) eta

Pujol (1993), Haur Hezkuntzarako proposatzen dituzten baldintza edo ezaugarri

espazial eta materialak honako hauek izango lirateke:

a) Eskolako eraikinak:

a.

b.

Orientazio egokia.

Espazio irekiak, dinamikoak, malguak, barrera arkitektonikorik

gabe.

Espazio zabalak eta dependentzi desberdinetara erraz sartzeko

aukera ematen dutenak.

Baldintza estetikoen tratamendua: argitasuna, hotz-beroa,

aireztatzea, soinua...
Anbientazio estetikoa.

Talde txikian, ertainean eta handian lan egiteko moduko gelak;
txokoetan edo tailerretan lan egiteko diseinua errazten duten

gelak.

Gela osagarriak talde handian egiteko jardueretarako (musika,

mimoa, ikus-entzunezkoak, erritmoa, dantza, gimnasia...).
Administraziorako, dozentziarako eta zerbitzuetarako espazioak.
Baliabide eremua.

Materialak eta objektuak gordetzeko tokiak.

Jangela, sukaldea, despentsa.

Botikina.

Jolasteko patioak: patio irekia eguzkia eta itzalarekin, eta patio

estalia euria egiten duenerako. (esplorazioa, elkartzea, jolasa,

plazerra, ingurune hurbilenera inguratzea ahalbidetuko duten

patioak)

Patioetako lurzoru desberdinak; hondarra, porlana, lurra,

tontorra, aldapa, eskailera, tamaina handiko harriak.
Putzuak ekiditeko drenajea.

Hondar naturala, zuhaitzak, zuhaixkak, landareak, loreak.
Landaretza eremuak, granja txikia, baratze eta basoarekin.
Altzari funtzioanitza eta eraldagarria.

Tokian tokiko multzo arkitektonikoarekin harmonizatuko duen

ekipamendua.

b) Elementuak, tresna eta ekipo mugikorrak:

¢) Materialak:

a.

b.

Garraiorako: kotxeak, kamioiak, karretilak, karrotxoak.
Jolaserako tresnak: trizikloak, patineteak, sokasaltorako sokak.

Hondarra eta urarekin ibiltzekoak: palak, iragazkiak, ontziak,

tutu malguak.
Lorategirako tresneria: ureztailuak, eskuareak, palak, kuboak.
Pilotak, birlak, uztaiak.

Egitura finkoak: txirristak, kolunpioak, hamakak, tunelak,

enborrak, bankuak.
Tresnak: oreka-barrak, igotzeko sokak, eskailerak, zubiak.
Etxetxoak, dendak, bordak, labirintoak.

Hondar-edukiontziak eta ur jolasetarakoak.

Ingurunearekin harmonizatuko duten materialak, sormena
arriskuan jarriko ez dutenak, erabilgarritasun anitza izango

dutenak, motibatzaileak.

Material estimulagarriak beren forma, ehundura, kolore, presio

eta sentsazio termikoei esker.

Material seguruak, higienikoak, toxikoak ez direnak,

erakargarriak, luzaroan iraungo dutenak, ukimenerako atseginak.

Ikasleen altuerara egokitutako pertxeroak.

e. Arbelak, mapa, horma-irudiak, etab., distantzia, altura eta

kokapen egokian jarriak ikasle guztiek ikus ditzaten.

f. Modu ez-zentralizatuan banatutako materialak, denen eskura,

ondo sailkatuak, behar den bezala etiketatuak.

Ikus dezakegu, Frobel-en ereduan agertzen diren eremu, egitura eta hainbat
elementu espazial eta objektuen kokapena, kontuan hartzen dituztela aipatu ditugun

egileek ere.

223 Gaur egungo eraikuntzei buruzko arautegi ofiziala
Gaur egungo egoera, 1991eko ekainaren 14ko 1004/91 dekretuak jasotzen du eta

1994ko azaroaren 16ko ordenan agertzen dira lehendabiziko aldiz, Haur Hezkuntzako

lehen eta bigarren zikloko zentroek eduki behar dituzten ezaugarri eta baldintzak.

Haur Hezkuntzako eskolek bete beharreko gutxiengo baldintzak :

LEHEN ZIKLOA

¢ Gutxienez hiru unitate. 1700 biztanlera iristen ez diren herrietan, unitate

gutxiagokoak izan daitezke.
* Instalazio eta material aldetik hauek bete behar dituzte:

a) Erabilera eskolarra baino izango ez dituzten lokalak eta kanpotik sarrera

zuzenarekin.

b) Gutxienez 30 m?ko azalera duen gela (2 m2 ume bakoitzarentzat gutxienez).

Bi urte baino gutxiagokoentzat, lotarako eta higienerako gune bereiztuak.
c) Janariak prestatzeko gune bat urtebete baino txikiagoak baldin badaude.

d) Erabilpen anitza izango duen eta jangela modura erabil daitekeen 30 m2-ko

gela bat.
e) 75m?2 baino gutxiago izango ez dituen jolasteko patio bat.

f) Gela bakoitzeko bainugela, 2-3 urteko umeentzat. Gelatik ikus daitekeela, ta

eskuragarri dagoela eta 2 konketa eta bi komun dituela.

g) Ikastetxeko pertsonalarentzat bainugela bat, umeengandik bananduta eta

konketa, komun eta dutxa izango dituena.

BIGARREN ZIKLOA

¢ Gutxienez 3 unitate.

* Aurreko a), d) eta g) ataletan aipaturiko baldintzez gain, hauek bete beharko

dituzte:

a)

b)

<)

Ume bakoitzeko 2 m2-ko gela bat, 30 m2-koa gutxienez.

Ikastetxearen erabilera baino izango ez duen patioa, 150 m?2 baino txikiagoa

ez dena.

Gela bakoitzeko konketa eta komun bat dituen bainugela.

* Hauez gain, ikastetxe guztiek zuzendaritzarako bulego, idazkaritza eta irakasle-

gela izango dituzte.

1991ko azaroaren 4ko Ordenak onartu zituen ikastetxeetako eraikuntzen

proiektuen erredakziorako “beharren programak” eta hauen arabera eraikiko dira:

malgutasunez, ingurune zehatzaren beharrei erantzunez eta ikasle taldeen errotazioa

ahalbidetuko duten gela espezifikoak antolatuz.

1991ko azaroaren 13ko diseinurako Instrukzioek osatzen dituzte “Beharren

Programak”. Guk, Heras Montoya-ren lana hartu dugu erreferentzia modura eta hona

hemen Haur Hezkuntzako zentroei buruzko hainbat xehetasun:

* Argibide orokorren laburpena:

Haur Hezkuntzako Ikastetxeak oin bakarrekoak izango dira.

Soluzio arkitektonikoa ez da konplikatua izango. Etxeko giroa, alaia eta

garbia eskaintzen saiatuko da.

Ingurunera ondo integratuak egotea lortu behar dute proiektuek
Sotorik ez da proiektatuko.

Forma angeluzuzenak eta espazio gardenak aholkatzen dira.

Etorkizuneko mantentze-ekonomia oso kontuan hartu beharko dituzte

proiektuek.
Barrera arkitektoniko guztiak ekidin behar dira.

Zentroko kanpoaldeko bideak, semaforoak, oinezkoentzako pasaguneak eta
eskola-garraioentzako geltokiaren puntuak, ondo seinalizatuta egon behar

dute.

Kanpoaldeko espazioei buruzko Argibideak:

Hesi perimetral batez inguratua.

Kanpoko espazioak material egokiekin tratatuak: drenatze, argiztapen-

sistema, ur-hartune, seinalizazio, etab.

Elementu naturalen erabilpena aholkatzen da: landare, zuhaitz, ura,

hondar, etab.

Hezetasuna duten inguruetako zentroek arkupe azalera handiagoa beharko

dute.

Barruko espazioei buruzko Argibideak:

Lokalek argi eta aireztapen natural zuzena eduki beharko dute.

Espazio guztien integrazio on bat, ibilbide luzeak ekidinez eta zentro

guztiaren ikusi-komunikazio on bat sortuz.

Gela eta eskola-espazioen elkarketak eskolaren funtzionalitatea edukiko du

kontuan, bai zikloka bai materiaka.

Haur Hezkuntza eta Lehen Hezkuntza duten zentroetan, Haur Hezkuntzak

beheko solairuan egon behar du.

Jangela eta sukaldea beheko solairuan proiektatuko dira, eraikin
independentean eta berari integratuta. Aireztapena eta akustika zainduko
dira. Administrazio, gela-tailer, liburutegi eta zerbitzu orokorrak ere beheko

solairuan egon behar dute.
Barruko espazioen altuera gutxienez 2,80 m-koa izango da.
Gelaren sakontasuna, 6 eta 7 m libreen artekoa izango da.

Haur Hezkuntzan ume txikiei egokitutako 2 komun eta 2 aska egongo dira.
1 x 0,60 m-ko bainera bat osasun-zerbitzu gune bakoitzeko. Gela bakoitzak
harraska bat izango du estalki eta ur-hartunearekin, umeen altuerara

egokitua. Ur hotza eta beroa. Gelatik hurbil edo zuzeneko sarrerarekin.

Zirkulazioko lekuak 1,20 m-ko altuera arte gutxienez material
erresistenteekin joango dira (kolpe, harramazka, marruskadura, eta abarren
kontra) eta erraz garbituko direnak. Gelak alde batean bakarrik dituzten

pasilloek, gutxienez 1,80 m-ko zabalera izan behar dute.

— Komeni da, eskolako gela guztietan eta amankomunean erabiltzeko zona

guztietako sabaiek tratamendu akustikoak edukitzea.

- Barrualdeko bukaera guztiak umeen adinari egokituak, azalera gogor,

zimurtsu, izkinetako hertz, desnibel, etab. ekidinez.

- Haur Hezkuntzako lurzoruak leunak, beroak, ez-irristakorrak izango dira.

* Eraikuntzari buruzko Argibideak:

- Bakun

eta sendoa. Barruko espazioen malgutasuna eta egokitasuna

ahalbidetu behar du etorkizuneko aldaketak aurreikusiz.

— Beheko solairua lurretik ondo isolatua.

* Zurgintzari buruzko Argibideak:

- Ate eta leihoen diseinuak iraupen, ziurtasun eta funtzionalitatearen

irizpideei erantzun behar diete.

— Leihoak:

- Ateak:

Lurretik 1,10 m altuera arte babestuak.

Leihoen neurriak proiektatzen diren espazioen, orientazioaren eta
baldintza klimatikoen arabera definituko dira. Ez dira aholkatzen

neurri handiko leihoak.
Kristal bikoitza izango dute, tartean kamera estankoarekin.

Leihoak babestuak egongo dira pertsiana, burdinsare, eta abarrekin,

eguzkiagandik babesteko eta inor sartu ez dadin.

Gutxienez 90 cm-koak izango dira. Kolpeentzako erresistentzia

dutenak eta pasillo aldera irekiko dira.
Manilak kurbatuak izango dira istripu eta engantxeak ekidinez..

Haur Hezkuntzako eskoletan, gutxienez 1,20 m-ko altuera arte

kautxu edo beste material batez babestuak.

* Instalazioei buruzko Argibideak:

- Iturgintza:

Haur Hezkuntzako bainu-gela/garbigela gune guztietan ur beroa

izango da.

Komunak umeen adinera egokituak izango dira.

— Berogailu eta aireztapena:

= FEskoletako eraikinek, airez edota urez zentralizatutako berogailu

sistema eduki beharko dute.

* Gutxienez 18°C-eko tenperatura bermatuko da gela eta
administrazioko bulegoetan. Haur Hezkuntzako eskoletan,

berogailu aparailu guztiak behar den bezala babestuak egongo dira.

= FEskolak emateko lokal guztietako aireztapen-sistema naturala,
zuzena eta erregulagarria izango da. Zeharkako aireztapena

aholkatzen da.
— Instalazio elektrikoa:

* Geletako gutxieneko argitasuna 300 lux-ekoa izango da,
homogeneoki banatuta. Jarduerek eskatzen duten arabera, argi

osagarriak jartzeko aukera izango da.

* Arbelaren gainean luzerako argitasuna proiektatuko da, itsualdiak

eta erreflexuak ekidinez.

* Haur Hezkuntzako eskoletako mekanismo elektriko guztiak

babestuta egongo dira.
- Gas-instalazioa:

* Erregai bezala gas-instalazioak behar dituzten zentroek, hornitze

Konpainiei eta arautegi ofizialei kasu egin beharko diote.
- Tximistorratz-instalazioa:
* Mota ionikoa aholkatzen da.
— Segurtasuna:

* Suteen kontrako arautegia kontuan hartu behar dute eskoletako

proiektuek.

* Fraikin eta kanpoaldeko espazioen diseinuak istripuak ekiditeko
soluzio eta elementuak hartu behar ditu kontuan.

* Jkastetxeko eta inguruko zonaldeko espazioek egoki seinalizatuta

eta argiztatuta egon behar dute.

Heras-en esanetan, 1991eko azaroaren 13ko arau hau eta 1975eko abuztuaren
14koa alderatzen baditugu, konturatzen gara, 1991eko argibideak oraindik askatasun

eta ekimen txikiagoa uzten dietela arkitekto eta promotereei ikastetxeak proiektatzeko

garaian, hau da, homogeneizatze handiagoa dakar eskolak eraikitzeko orduan.
Proiektu-mota tradizioanalean erortzen da: angeluzuzeneko zentroak, pasilloen

nagusitasuna, gelak alde batera eta bestera, ekonomikoak, etab.

Heras-ek dio, “arkitektura” egitea eta “bizitzeko” egokiak, funtzionalak, eskola
konkretuko beharretara egokituak, hezigarriak diren espazioak, eta komunitateko
eragileen presentzia eta parte hartzea bermatu beharko lituzketela eskoletako arauek,

baina, erregulatuta dagoen guztiarekin, oso zaila edo ezinezkoa dela guzti hori lortzea.

Beharrezkoa da eraikinen kanpoko nahiz barruko aspektuak garatzea, eskolako
irudia proiektatzerakoan gizarte-kontzientzia duen erakunde bezala islatzeko.
Eskoletako eraikinek ikaskuntza eta bizitzarako alor estetiko oinarrizkoen adibide
bihurtu beharko genituzke. Salmerén-ek aipatzen duen bezala, eraikin eta espazio
arkitektonikoek informazio kultural eta sozial ahozkoa ez dena eskaintzen die ikasleei.
Irizpide pedagogikoen, psikologikoen, sozialen, arkitektonikoen eta ekonomikoen
elkarrekintzak ematen digute zentro hezigarri baten ideia bat eta bere planteamenduen

eta diseinuaren orientazioa zenbateraino den egokia.

3 ESKOLETAKO ERAIKUNTZEN INGURUKO IKERLANAK

Hezkuntza Lege Orokorra indarrean jarri zenetik, gero eta gero kezka handiagoa
dago eskoletako eraikuntzekin erlazionatuta dauden gaiez, sentsibilizazio maila
handiagoa talde multidiziplinarrak sortzeko —arkitekto, maisu-maistra, pedagogo...—

eta diseinuan parte hartzeko.

3.1 Eraikuntzen Diseinua

Eskoletako arkitekturaren alorrean kezkatzen direnen artean eta pedagogia eta
psikologiarekin zerikusia daukaten lanen artean azpimarratu nahiko genituzke,
besteak beste: Unzurrunzaga (1974), Lazaro Flores (1974), Muntafiola (1975), Ader
(1977), Rico Vercher (1978), Pol eta Morales (1980, 1982), Ventall6 (1980), Mackay
(1980), Molina Simé (1982), Gairin (1987), Salmerén Pérez (1992), Anttnez eta Gairin
(1996), Heras Montoya (1997), Doménech eta Vifias (1997), Ceppi eta beste (1998), Cuito
(Koord.) (2001), Sebastian (2003).

Aipatutako lan garrantzi horietatik, Iglesias-ek jasotzen dituen batzuk aukeratu

ditugu eta 1996 geroztik egindako beste hainbat, kronologikoki aurkeztuz:

* Unzurrunzaga (1974). Arkitekturaren ikuspegitik, eskoletako eraikuntzen gaia
pedagogiarekin lotu eta aztertzen du, legeak agintzen duenaren arabera,
eraikuntzek gorde behar dituzten oinarrizko baldintzek honako hauek bermatu

beharko dituztela:

— Tamaina desberdinetako taldeak sortzeko aukera

Taldearen tamainan aldaketak ahalbidetzea

Elementu osagarrien erabilpenerako erraztasun osoa
- Irakasleen lanerako espazioak eskaintzea

* Ventall6 (1980). Eskolako inguruneak egin beharreko aldaketa eta transformazio
pedagogikoari buruz hitz egiten du eta proiektu pedagogiko zehatz bati erantzun

ahal izateko eskolako eraikuntzak bete behar dituen baldintzen azterketa burutzen

du.

Egile honen ustez, eskola, “etxeko irudiarekin” egon beharko luke lotua ahalik
eta gehien, eta pentsatzen du, proposamen pedagogikoari aurre egiteko, eskolako

eraikuntzaren egituraketak umearen garapen osoa eduki behar duela kontuan.

Honek zera dakar ondorioz:
a) Sormenaren garapena, eraikin estimulagarri eta malgua sortuz:
a. Bolumen anitz, kolore eta altzari egokituekin
b. Espresioaren pedagogia ahalbidetuko duten espazioak
c. Tailer eta txoko anitzak

b) Autonomiaren garapena, ezagutzaren iturrietara jo eta espazioa bereganatzeko
askatasuna emanez. Haur Hezkuntzako zentroei buruz, hauek aipatzen ditu

besteak beste:
a. Tamaina erosoak
b. Espazioen intsonorizazioa eta argi naturala
c. Umeen altuerara egokitutako objektuak
d. Lanerako txokoak gela barruan

e. Gelen banaketa espazio zentral baten inguruan: jokoen eremua,

sala balioanitza...

f. Eskola barruan (pareta mugikorrak eta erraz mugitzeko moduko
altzariak) nahiz kanpoko inguruan (lorategia, baratze...)

aktuatzeko aukera.
¢) Komunikazioaren garapena, kontuan hartuz:

a. Gelen arteko taldekatzeak, paretak kentzeko aukera, gelen arteko

espazioak, etab.
b. Ume asko biltzeko aukera emango duten egiturak
c. Talde txikian biltzeko aukera emango duten espazioak
d) Umearen bilakaeraren ikerketa:

a. Eskola eta etxearen arteko lotura bilatu, etxeko habitataren

antzeko espazioa eraikiz
b. Eskolako barrualde eta kanpoaldearen arteko jarraipena

e) Naturarekin harreman zuzena izateko, kanpoko espazio bariatuak sortzeko aukera

* Molina Simé6 (1982). Eskolako espazioak bete behar dituen funtzioei egiten die

erreferentzia, haurrek bilakaera mailaren arabera dauzkaten ezaugarri eta beharrak

kontuan hartuz. Egile honek 9 funtzio aipatzen ditu:

a.

b.

Behar fisiologikoak asetzea.
Ikasle bakoitzaren nortasun globalaren garapena ahalbidetzea.

Motrizitatearen garapenean, hizkuntzarenean, espazio-
denborazko antolaketan, sinbolizazioan, prozesu logikoetan,

laguntza ematea.

Ezagutza lorpen  bibentziatua  ahalbidetzea, alderatuz,
erlazionatuz, ikertuz. Aholkatzen du gela txokoetan antolatuta

egotea eta eskola auzora proiektatzea.

Haur eta helduei espresioa, ekimena, sormena eta fantasia

erraztea.
Elkarbizitza eta komunikazioa erraztea.

Ikasteko eta antolatzeko ohiturak barneratzen erraztea. Espazioek
soinuengandik eta bata besteengandik babestuta egon beharko

dute.

Autonomiaren  garapena  erraztea. Espazioen  arteko
komunikazioa ahalbidetuz eta objektu eta altzariak eskuragarri

edukiz.

Heziketa estetikoa eta sentiberatasunean laguntzea. Espazioen
dekorazioak goxoak eta atseginak izan behar dute (koloreak,
elementu naturalak, haurren horma-irudiak, etab.). Landare eta
animaliak gelan eta kanpoan edukitzea komenigarritzat jotzen da,

umeek zaindu ditzaten.

* Gairin (1987). Arkitektura eta altzariei buruz egindako lan batean, eskolako

eraikinaren konfigurazio arkitektonikoei buruzko baldintzapenak aztertzen ditu.

Kanpoko baldintzapenen artean, geografikoak, politikoak, soziokulturalak,

demografikoak eta ekonomikoak aipatzen ditu. Barrukoen artean berriz, zerbitzu

zentroa, irakaskuntza zentroa eta pertsonen arteko komunitatea.

Haur Hezkuntzari dagokionez, ikastetxeek bete behar dituzten baldintza

pedagogikoen artean honako hauek aipatuko ditugu:

— Moldagarritasuna: egituren aldaketak egiteko aukera.

— Malgutasuna: malgutasunak, espazio bihurgarri eta moldeagarriak

lortzea du helburu.

Ikastetxe bat eraikitzerakoan, hauek dira Gairin-en ustez, kontuan hartu

beharreko aldagai garrantzitsuenak:

- kokapena, orientazioa, egitura, eraikinaren barruko eta kanpoko
espazioen antolaketa, baldintza akustikoak, argiztapena, aireztatze eta

berogailu sistemak.

* Salmerén Pérez (1992). Eskoletako espazioen arkitekturari buruzko ebaluazioa
egiten du bere lanean eta baieztatzen du, unitate baten moduan planteatu behar
dela eskola, zentroko multzo osoa zerbitzatu behar duen komunitatearekin
txertatuz. Horretarako, ezinbestekoa da, elkarrizketa adostua izatea hezitzaile,
arkitekto eta gurasoen artean, diseinatuko diren espazioen irizpideak denen artean

ezarriz.

Arazoa, arkitektoak “beharren programa” sinplifikatu batekin eta aurrekontu
finko batekin lan egin behar duela da. Honela bada, lanak burutzen ari diren bitartean
zailtasunen bat sortzen bada, aurrekontu gehigarririk ez dagoenez, kalitatean izango

du eragina.

Salmerodn-ek, bere liburuan erreferentzia zabal bat egiten du eskolako eraikin bat
proiektatzerakoan kontuan hartu beharreko elementuei buruz, eta hiru atal zabaletan

banatzen ditu:
— Osasunarekiko harreman zuzena daukaten alderdiak
— Komunikazioa errazten duten alderdiak
— Lan hezigarri egoki bat ahalbidetzen dituzten alderdiak

Azpimarratzekoa iruditzen zaigu egile honek eskoletako eraikuntzaren aurrean
azaltzen duen ideia: “Eskolako arkitekturaren inguruko elementu guztiak izan beharko
lukete integratzaileak; sarbideetatik hasi eta komunikazioa, erlazioa eta dekorazioa
osatzen duten elementuetaraino” (29 orr.). Eskolak ahalik eta familiarren izan behar

du, erabiltzaileari ongizate eta erosotasuna eskainiz.

* Ceppi eta beste (1998) Reggio-ko eskolen esperientzia aberatsean oinarriturik,

ezaugarri hauek aipatzen dituzte:
- Moldagarritasuna
- Malgutasuna

Eskolako giroak “manipulatzeko” aukera eskaini behar du, birproiektatu egin
behar da etengabe, umeen eta irakasleen esperimentazioa oinarritzat hartuz. Eskola

bateko proiektuak epe luzeko eta motzeko aldaketak ahalbidetu behar ditu.

Epe laburreko aldaketa, elementu hauen erabilerarekin lor daiteke:
— Diafragmak
— Dekoratuak
— Pareta higikorrak (mobilak)
— Itzalen eta proiekzioen oihala
— Altzari mugikorrak, biratzaileak, gurpildunak

Epe luzerako aldaketak:
- Giroen aldaketa fisikoa, etorkizunerako instalakuntzen (elektrizitatea,

termikoak, hidriko-sanitarioak) eta egituren aldaketak aurreikusiz.

- Hedagarritasuna, eskola handitzeko aukera, espazioak gehituz (tailerra,
sekzioak, gelak) edota proiektu osoa aldi desberdinetan eraikitzekoa

bada.

— Espazioen erabilpen askotarikoa. Giro bakoitza adin zehatzen

ezaugarrietara egituratuz.

* Sebastidn (2003). Espazioei buruzko bere lan batean, lau eredutan sailkatzen du
eskoletako inguruneen errealitatea, edo bere hitzetan, “egite hezigarria garatzen
den eszenatoki soziokulturala”-ren errealitatea: a) eredu burokratikoa, b) eredu
funtzionala, c) kudeaketako eredua eta 4) eredu hezigarria. Lehen aipaturiko
oinarrizko ezaugarriak azpimarratzeaz gain (moldagarritasuna eta malgutasuna),
bere kudeaketako ereduan, oraindik orain egile batzuk eskoletako espazioen
eraldagarritasuna aipatzen dutela ezinbesteko ezaugarritzat dio  (cfr.

Unzurrunzaga, Pol, Montserrat).

Sebastian-ek (2003), Heras-ek (1997) jaso zuen bezalaxe, ikastetxe baten diseinu

eta planifikaziorako Gardner-ek egindako ekarpen esanguratsua aipatzen du. Ondoren

datozen hamar ezaugarri hauek identifikatzen ditu:

1.

Moldaketa: espazioa, tamaina, kokapena, espazio eraikia eta ikasle kopuruaren

arteko erlazioa hartu behar da kontuan.

Egokitzapena: eraikinak izango dituen ezaugarriek, bere barnean aurrera

eramango den programa hezigarri espezifikoari erantzun behar diote.

Ziurtasuna: Eraikinak estrukturalki multzo egoki bat osatu behar du eta bere

erabiltzaileek istripu, sute eta trafiko arazoetatik babestu behar ditu.

Higienea: Giro garbia, gehiegizko soinurik gabekoa. Instalakuntza ondo

argiztatua, berogailua, aireztatzea, saneamendua, ura.

Hurbilerraza: Ikasleak bizi diren tokitik hurbil, sarbide erosoekin,

aparkalekuarekin.

Malgutasuna: egitura fisikoak programa berrien egokitzapenak suposatzen

duen aldaketei erantzun behar die.

Efikazia. Egiturak, ikasleen desplazamendua ahalbidetu behar du, soinuen

kontra isolatua agon behar du eta ahalik eta gehien erabiltzeko aukera eman.

Ekonomia: egiturak ahal den kostu txikienarekin funtzionatu behar du, argi

naturala ahal den guztian erabiliz eta beroa, argi indarra eta ura kontserbatuz.

Zabalgarria: Beharren arabera eraikina handitzeko aukera.

10. Itxura: Diseinu artistikoa, koloreen harmonia, altzarien egokitasuna eta

3.1.1

dekorazioaren erabilpena, erabiltzaileen behar estetikoen zerbitzura jartzea.

Diseinuaren eragina jokabidean
Izenburu honekin zerikusia duten Iglesias-en hainbat lanen erreferentziak hartu

ditugu kontuan:

Cooper (1980). Eskoletako eraikuntzen ikuspegi funtzionalista eta determinista

aztertzen ditu eta ikasleen eta irakasleen portaera aldaketen estudioa egiten du,

Erresuma Batuan diseinatutako eskoletako eraikuntza berrietan, bereziki Open

School deiturikoetan.

Cooper-ek baieztatzen duenez, eraikitako inguruneak jokabidean ondorioak

sortzen dituenaren ebidentziarik egon, badagoen arren, jokabidea eta ingurunearen

artean beti erlazio zuzena dagoenik ezin da esan.

Ibafiez Garcia eta Ifiguez Rueda (1984). Eraikitako inguruneek efektu psikosozial
anitz sortzen dituztela baieztatzen dute, eta kontrol sozialeko zein gizabanakoen

moldaketa sozialeko ondorioak azpimarratzen dituzte.
Horowitz (1979). Gela irekien efektu psikologikoak aztertzen ditu.

Sancho eta Hernandez-ek (1985), Stebbins (1973) eta beste egile batzuen lanak
aipatzen dituzte: haurren jokabidean ematen den nahasmenaren ondorioak
ikertzeko helburuarekin, antolamendu arkitektoniko desberdina duten bi eskola
alderatzen dituzte, eta haurren jokabidean eskola handiek sortzen dituzten ondorio

alienatzaileak nabarmentzen dituzte.

Heras-ek (1997), ingurunearen ezaugarri fisikoak ikasleen jokabidean duen

eragina aztertzen dituen ikerlan batzuk aipatzen dizkigu:

Sancho Gil (1987). Gelen itxura estetikoa aztertu zuen eta, modu erakargarrian
dekoratuta zeuden geletan klasea izan zuten ikasleek, dekoratu gabeko gela
monokromatikoetan klaseak izan zituzten ikasleek baino “emaitza akademiko
hobeak izan zituztela” egiaztatzen du. Horrez gain, klaseak lehenengo motako
geletan eman zituzten irakasleek aldeko balorazioa izan zuten eta gelarenganako

jarrerak ere positiboagoak izan ziren.

Heras-en esanetan, egindako lan batzuen bidez, gelako diseinuak (altzariak,

moketa, argiak...) ikasleen parte hartzearengan eragina duela baiezta daiteke.

Ondorioz, eskolen planifikazioa eta diseinua egiteko orduan, eraikinen garapen

estetikoa, edertasuna eta atsegintasuna kontuan hartu beharko genituzke.

Ferndndez eta Menéndez (1993). Asturias-ko hiru ikastetxeetan egin zuten landa-
ikerketa batean geletako soinuaren eragina neurtu zuten eta egiaztatzen da,
“eskolako soinua”-ren efektuak osasunean askotarikoak direla eta dimentsio

hirukoitzean adierazten direla:

a) Ondorio fisikoak: zefaleak, progresiboki entzumena galtzea, kolesterolaren
gehitze progresiboa, bihotz-erritmoaren gehitzea eta liseri-aparatuko

aldaketak.

b) Ondorio  psikikoak: neke goiztiarra, haserrea, agresibitatearen

potentziazioa.

¢) Ondorioak eskolako errendimenduan: atentzio eza, interesa galtzea, estresa,

irakaslearen ahozko azalpenen zein edozein ikus-entzunezko baliabideen

ulermenerako zailtasunak. Hau, ahozko komunikazioaren ulergarritasun

maila jaitsi egiten delako gertatzen da.

Nahaste hauek ikasle zein irakasleak kaltetzen dituzte. Irakasleekin zuzenean
lotzen direnen artean honako hauek daude: fonazio-organoen arazo larriak edo
kronikoak, nekea eta estresa. Guzti honek, gero eta gaixoaldi-baja gehiago izatea du

ondorioetako bat.

* DPérez Gomez eta Gimeno Sacristan (1992). Egile hauek, eskoletako eraikuntzen
tamaina egokia zein izango litzatekeen eztabaidatzen dute. Ondorioen artean
aipatzen dizkigute:

— [Irakasleen koordinazioa zaildu egiten da ikastetxeek tamaina handia

daukatenean.

— Portaera-pauta zurrunetan erortzeko arriskua daukate tamaina handiko
ikastetxeek, antolaketa konplexua eskatzen dutelako.

- Baliabide komunen erabilera asko zailtzen da: liburutegi, laborategi, hainbat

material, eta abarrena.

3.1.2  Altzari eta ekipamenduak
Atal honetan ekipamendu eta altzarien gaiaren inguruko lan batzuk jasotzen

ditugu:
* Medd (1989). OCDE-k publikaturiko lan batean, irakaskuntzaren bilakaerari

erantzuteko asmoz, altzariek bete behar dituzten ezaugarriei buruz esaten digute:

— erabilpenaren barietatea eta malgutasuna izan behar dute helburu

garrantzitsuena

— honek berekin mugitze gradu desberdinak dakartza (1. gradua: tiratze edo
bultzatze erraza, 2. gradua: garraiatze erraza, 3. gradua: ahalegin handiagoa

eskatzen duten noizean behingo desplazamenduak)
— bateragarritasuna ere badakar:
— altzari pieza bakoitzaren arteko bateragarritasuna ahalbidetzeko
— eraikin eta altzarien arteko bateragarritasuna

* Gairin (1987). Bere laneko atal garrantzitsua haur eskolako altzariei dedikatzen dio,
altzariek izan behar dituzten baldintza fisiko, estetiko eta pedagogikoei, hain zuzen

ere, maila indibidualean erabiltzeko altzarien ezaugarri ergonomiko eta

estrukturalei erreferentzia eginez (mahaiak eta aulkiak) eta maila kolektiboan

erabiltzekoei (armairu, apal, eta abarri).

« Tyo (1992). Iragarki taulei buruz esaten digu, gelaren eta ikastetxearen
komunikazioaren parte direnez, garrantzi handia duela beren erabilpen egokiak.
Toki guztietan: sarreran, pasilloetan, bulegoetan, geletan... Asmamena eta
originaltasuna behar dute ikastetxe eta geletako pertsonek iragarki taulei hitz egin
arazteko. Jokabide espezifikoan eragiteko edota publiko espezifikorako direla

kontuan hartuta diseinatu behar dira.

3.1.3 Eskolako ergonomia
Heras-ek (1997) ondorengo egile hauen lanak aipatzen dizkigu:
*  Monjo6 Carri6 (1987)
Eskoletako leihoari buruz egindako lan batean eta bere diseinurako arau

teknikoen eza sentituz, honako aholku orokor hauek ematen ditu:

Leihoak ahalik eta altuen izan behar du, argi naturala gelako barrualdean
aprobetxatzeko eta urrutiko bistak ziurtatzeko. Beheko zatiak 1,20 m-tik gora egon
behar du, arreta galdu arazten duten hurbileko bistak ekiditeko, baita leihoak landa
edo lorategi lasai batera ematen duenean ere. Beirak gelaren oinplanoaren %20a
hartuko du, 2 eta 4 arteko Eguneko Argi faktorea lortu ahal izateko, kanpoko
argiztapena 10.000 lux-ekoa dela suposatuz. Orokorrean, kokapen eta azalera exijentzi

hauek, leiho altuak eta luzeak izatera eramango gaitu.

* Macvey (1989). Gaizki eserita egoteak sortzen duen kalteetako bat, hezur-
egituraren deformazioa izan daiteke, batez ere, 11 eta 16 urte artean dauden

ikasleei. Mahai eta aulkien diseinurako ezaugarri zehatzak planteatzen ditu.

Atal honen barruan, Iglesias-ek, bereziki garrantzitsuak diren Vayer, Duval eta
Roncin-en (1993) ikuspegi ekopsikologikotik ergonomia eskolarrari buruz egindako
lanak aipatzen ditu. Egile hauek, ergonomia eskolarra definitzen dute ingurugiroaren
baldintzen estudioa bezala, bereziki materialak, hauek erraztu behar baitute eskolako
jardueren garapena. Zentzu honetan diote, gaizki diseinatutako altzarien erabilpenak

eta, batez ere, denbora askoan erabiltzeak, ondorio txarrak dakartzala:

Epe motzean, oreka txarrean eserita egoteko postura da haurren

ezegonkortasuna eta aztoratze portaeren kausetako bat, atentzio arazoena alegia, eta

askotan garrantzitsuena. Arazo hauek eragina dute, egileen ustez, haurraren lanetan

eta helduak horiei buruz egiten duen ebaluazioan.

Epe luzera, atentzio arazo hauek, ezegonkortasunaren portaerekin asoziatuz,

izaerarekin loturiko arazoa bihur daitezke.

Gai honen inguruan, psikologo-ikertzaile talde honek haur txikiekin hainbat
ikerlan egin dute altzarien elementuen egokitasunari buruz eta zehaztasun handiz
eskaintzen dizkigute umeentzako mahai eta aulkiek benetan ergonomikok izan

daitezen izan behar dituzten ezaugarriak.

Atelier3: Arredi per 1'infanzia - 2001

Heras-ek (1997), egile hauen eta beste hainbaten lanak aipatzen dizkigu: Sommer
(1974), Heinemann (1980), Bonfenbrenner (1985), Rio eta Alvarez (1985), Smith eta
Connolly (1985), Sancho Gil (1987), Loughlin eta Suina (1987), Suarez Pazos (1987),
Vayer, Duval eta Roncin (1993).

314 Ingurune-baldintzak

Heras-ek (1997) aipatzen dituen girotze estetikoari buruzko alderdi batzuk

aztertzen dituzten hainbat egileen lanak azalduko ditugu ondoren.

Argiztapena
Espazio eskolarraren faktore garrantzitsuenetako bat argiztapena da.

Argiztapenak giroa sortu behar du gauzak argitzeaz gain. Giro horrek ikaslea eroso eta
gustura sentitu arazi behar du. Leihoak handiak behar dute izan argi naturala sar
dadin. Garrantzizkoa da argiztapen artifiziala zaintzea. Ikus-entzunezko tresnak
erabili behar diren tokietan, ezinbestekoa da argi-iturri guztien kontrola (pertsiana,

xaflak, gortinak, argi murriztaileak, etengailu indibidualak).

Argiztapen mailak lux-etan neurtzen dira eta herrialde desberdinen arabera

dexente oszilatzen dute. Beynon-ek (1991) aipatzen duenez, Estatu Batuetan, Erresuma

Batuan eta Japonian: gelan (215 lux Estatu Batuetan, 300 lux Erresuma Batuan, eta 200

lux Japonian), hitzaldi aretoan (215 lux EB, 400 lux EB eta 500 lux ]) eta horrela

jarraitzen du ematen bai laborategi, bulego, irakasle gela, eskailera, bainugela eta beste

dependentzietako erreferentziak.

*  Mcvey (1989)

Argiztapenari buruz gomendio hauek egiten ditu:

a) Argiztapen maila. Gelan orokorrean egiten diren jardueretarako 300-500 lux
behar dira; ikusmen ahalegin handiagoa eskatzen duten eginkizunetarako

(arte lanak, etab.) 1000 lux; ikus-entzunezko jardueretako Otik 300era lux.

b) Altzariak. Mahaien azaleren bukaera matea izango da eta %30-50eko
gaitasun islatzailea izango du. Berdin lurrerako materialak, hau da, egur
naturala, baldosa zein alfonbrak. Arbelen gaitasun islatzailea ez da %20tik
pasako. Pareten bukaera, matea izango da eta %40tik 60 artekoa; sabaien
bukaera ere matea izango da eta %70etik 90 arteko gaitasun islatzailea

eduki beharko du.

Kolorea

Parte hartze aktiboa eskatzen duten jardueretarako, gelek kolore beroa duten

materialekin egon behar dute dekoratuta (horia, laranja, etab.), eta jarduera

lasaia

a)

goetarako kolore hotzeko materialekin (urdina, berdea, etab.).

Kolore fuerteek, bereziki urdinek eta gorriek, urduritasuna sortzen dutenez,
ekidin egin behar dira orokorrean paretetatik, batez ere, aurkezpen

bisualetarako erabiltzen diren azaleren hondoetan.

Kolore berde, gris edo beixa duten arbelek, bisualki neutroak direnez, aurkezpen
bisualen hondo bezala edo proiekzioetako pantailetarako erabiliko dira.

Kolore ausartagoak, bereziki urdina eta gorria, lan artistikoetarako
erreserbatuko ditugu, horma-irudi, erakusketa, eta abarretarako.

Paretetako kolore konbinatuen zerrenden erabilpenak, (bost kolore

desberdinetaraino) ikastetxe handi eta konplexuetan zona konkretuak

lokalizatzeko lagun dezake.

Faktore termikoak

a) Tenperatura, 20-23 gradu artean mantendu beharko litzateke, modu

iraunkorrean.
b) Hezetasuna 30etik 60ra geletan eta 50 ordenagailu geletan (aldaketarik gabe).

¢) Airearen zirkulazio-abiadura 4,5-7,5 m/min-koa mantendu behar da jarduera

gutxiko geletan eta 7,6-15 m/min-koa jarduera handiagoa daukaten geletan.
d) Ikasle bakoitzak 0,3-0,7 m3/min-ko aire freskoa eduki behar du.

e) Aire egokitua instalatzea aholkatzen da, batez ere, urte osoan zehar

funtzionatzen duten eskoletan.

Heras-ek aipatzen du, asmoa, gehiegizko energia eskatuko ez duen giro termikoa
sortzea litzatekeela, kontrolatu gabeko beroaren transferentzia edo behar ez dena
eraikinaren egituraren bitartez txikiagotuz. Badirudi emaitza onak lortu direla material
termiko eraginkorren erabilerarekin eta ingurugiro naturalen baldintzei atentzio

berezia eskaintzen dioten diseinu tekniken bitartez.

Baldintza akustikoak
Giro akustiko on batek bi beharrei erantzuten die: soinuaren kontrola espazio

espezifiko baten barruan eta kanpoko soinuen prebentzioa. Kasu bakoitzak bere
tratamendu akustikoa eskatzen du, kanpoko edo barruko soinuen transmisioa
gutxituz. Orokorrean, material gogorrak (porlana, adreilua, beira, metala) sabaian,
paretetan eta lurrean jarriz gero, soinua islatu egiten du. Alderantziz, azalera biguneko

materialek (kortxoa, egurra, gortinak, alfonbrak) soinuak absorbatzen dituzte.

* Beynon (1991). Tenperatura da gelako jardueran eragiten duen beste faktoreetako bat.
Klima hotzetan egindako ikerketek (Estatu Batuak eta Frantzia) diotenez, tenperatura 27

gradutik gora igotzen denean, ikasleen errendimendua jaitsi egiten da.

* Ceppi-ren eta beste (1998) Reggio Emilia-ko eskolei buruz aipatutako lanean
azaltzen den bezala, testuinguru baten kalitatea faktore askoren emaitza da:
espazioaren formak, antolaketa funtzionalak, hautemate sentsorialen multzoa (argi,

kolore, giro akustiko eta mikroklimatikoa, etab.)

Lehentasun kromatikoa, ukimenarena, usaimenarena eta argiena gizabanakotik
gizabanakora aldatzen da. Horrexegatik, ingurugiroa espazio polisentsorial bezala

planteatzen digute aipatu egileek, ez hainbeste zentzu estimulatzailean aberatsa izanez,

balore sentsorial desberdinak eskaintzeko moduan baizik, norberak bere ezaugarriekin

sintonizatzeko moduan. Ezin dira denentzako soluzio estandarrak proposatu.
Argia, hiru dimentsio pertzeptibo desberdinen erantzule da:
- ikuspena
— irudi estetikoa
- denbora pasatzen denaren sentsazioa ematen duena

Orain arte argiztapenaren (“iluminoteknika”) diziplinari eman zaio garrantzia

beste bi dimentsioak bigarren tokian utziz.

Argia da gure hautemate estetikoaren emozio-osagarri handienetako bat. Berari
lotuta daude, adibidez, euforiaren edo gogogabetasunaren, izuaren edo festaren
dimentsioak, eta beraren modulazioan baitan dago giro argiztatuen plastizitatea eta

aberastasuna.

Lehenengo bereizketa, argi naturala eta argi artifizialaren artekoa da. Argi
naturalak baldintza meteorologikoez informatzeaz gain, denbora nola pasatzen den
hautematea ahalbidetzen du , tresna artifizialen beharrik gabe. Argiztapen

artifizialaren kasuan garrantzitsua da uniformea eta monokordea ez izatea.

Egile hauen iritziz, itzala faktore garrantzitsua da: izan daiteke gardena edo oso

itxia, erabat ordenatua edo kaotikoa, zatitua edo trinkoa.
Paisaia argidunaren ezaugarriak:

Eskola baterako proposatzen diguten lightscape edo argi-paisaiaren ezaugarri

batzuk honako hauek dira:
- artikulatua, anitza eta konplexua
— polikromatikoa: argi hotzak eta argi beroak kontuan hartzen dira
— dinamikoa: argi-iturriak aldatzen dira
— erditzaletan aberatsa

- argi ehunduratuetan aberatsa (testurizatua), naturala nahiz artifiziala (zursarez,

adreiluz, filtroz, pantailaz, oihalez eta beste hainbat materialez lortua).

— produktu hibridoetan aberatsa: itzal koloredunak eta kolore gardenak.

Kolorea
Ikuspuntu espazialetik begiratuta koloreak izugarrizko garrantzia dauka

giroaren ikuspegia eta diseinua definitzerakoan: kolore batzuk hurbildu egiten dira
(horia eta gorria, adibidez) eta lehenengo planoan jartzeko joera dute, beste batzuk,
aldiz, (berdea eta urdina) hondora joateko tendentzia dute. Horrela, kolore batzuk
nabarmentzeko funtzioa dute (orokorrean puruak eta oso asetuak —saturatuak—),
beste batzuen gainetik nabarmentzen dira. Badaude kolore arinak (argiak) eta kolore
astunak (ilunak), kolore etereoak (tinte pastelak eta argienak) eta kolore materialak
(orokorrean kolore oso asetuak eta ilunak), kolore beroak (“erth color”: beixa,
hondarra, horia, laranja, gorria bezalakoak) eta kolore hotzak (zeruaren edo itsasoko

urarenak: urdinak, berdeak).

Egile hauek beste bereizketa bat ere egiten dute: “kolore propioak” eta “kolore
lortuen” artekoa. Kolore propioa da, objektuaren naturari dagokiona, bere izate edo
eraketarekin datorrena. Kolore lortua berriz, “barnizatze” operazioetatik lortzen dena

izango litzateke.
Kolorearen presentzia
Kolorea, argia bezala, eszenatoki kulturalaren produktu bat da.

Umeari eta helduari, identitatearen eta ezagutzaren prozesuen formaziorako
aniztasun eta konplexutasun kromatikoak, hautemate aberatsa eta estimulagarria
eskaintzea da helburua. Oinarrizko koloreen presentzia (horia, urdina, gorria), oso
asetuak edo kolore argien nagusitasuna (hori argia, arrosa, urdin pastela). Positiboa
izan daitekeena da koloreen oreka bilatzea, “beroa” (gorria, arrosa, horia) eta “hotza”
(urdina, berdea) erabiliz.

Chromascape edo paisaia kromatikoaren ezaugarriak
.Garaikidetasuna: sintonia kultural eta historikoa

Eskola bateko giroaren kolore-sortaren aukera eta dekorazioa, erreferente
kulturalen multzoari hertsiki lotuta dago. Horrexegatik kontsideratzen da
garrantzizkoa paisaia kromatikoaren ezaugarriaren bereizgarritasuna beste jakintza
arloetan egiten diren ikerketa eta gogoeta kulturaletara (diseinua, zinema, artea, etab.)

irekia egotea.

.Kolore-sorta zabala oreka harmonikoa lortuz

Eskolako giroan erabili daitezkeen koloreen aukera egiterakoan, konstante
batzuk lehenetsi behar dira: harmonia, lasaitasuna, atsegintasuna, argitasuna,

alaitasuna...
Jaisaia kromatikoaren aberastasun sentsorial eta kulturala

Paisaia kromatikoaren aberastasunari esker garatzen dira sentikortasuna eta
ezagutza, baina, txikitan ez badira aktibatzen, helduak garenean, oso zaila egiten da
berreskuratzea. Koloreak, propioak eta lortuak, opakoak eta gardenak, hotzak eta
beroak izateaz gain, ukimenaren alorra ere kontuan hartuko dute: zetazkoak,
distiratsuak, latzak, pertzepziorako identitate konplexuago batez aurkeztuz eta

sentsazio zein era askotako esplorazioak ahalbidetuz.
Kanpoaldeko paisaia kromatikoa

Bukatzeko, interesgarria da eskolako patioa edo kanpoaldeko eremua elementu
naturalez osatzea (landare, lore, zuhaitz), urte-sasoi eta eguneko ordu edo momentu

desberdinetan paisaia aldatzen joango baita.

Ukimena
Aristotelek berak planteatu zuen ukimenaren zentzua ez ote zen zentzu bat baino

gehiago, zentzuen konstelazio moduko bat baizik. Hierarkia sentsorialean lehentasuna
egotzi zion ukimenari: ukimen-sentsibilitatea adimen zorrotzenarekin lotzen zuen.
Gaur egun pentsatzen dugu, ukimena ez dela ikusi behar organo espezifiko baten
moduan, zehaztugabeko zerbait bezala baizik eta subjektuaren esperientziari hertsiki

lotua. Ukimena, etorkizunaren elkartzaile sentsorial handia izan daiteke.

Kontaktu fisikoak umearen hazkuntzan duen papera, psikologian eta
antropologian asko aztertu izan da: amak bere umeari bizitzako lehenengo urtean
ematen dion gorputz-kontaktu hori adibidez, edota kontaktu horren gabeziak,
inkubagailuko isolamenduak adibidez, ume jaio berriei sor dakizkieken ondorio

negatiboak.
Konplexutasun harmonikoa

Estimulu sentsorialen aniztasunak, haurraren irudi kultural konplexuaren
sintonian, emaitza sinfonikoa lortu behar du, eta ez kakofonikoa: kategoria guztietako
materialen presentziak, ukimenaren estimuluak estrategiaren zati izan behar du,

erreferentziazko proiektu estetiko-kulturala, erabaki guztiak filtratu eta gidatuko

dituena. Laburtuz, horrela baieztatzen da proiektuaren eta proiektatzaileen (edo
hobeto esanda, arkitekto-pedagogo-irakasle taldearen) nagusitasuna, eguneroko
erabaki guztien (txikienak barne) eta ingurumenaren erreferentziazko baloreen

proiektuaren arteko lotura askaezinean.

Usaimena

Usaimena garuneko zati zaharrenarekin komunikatzen da, espeziearen bilakaera
tisikoan garatu den lehenengo zentzumena eta, orain, berarekin asoziatzen dira emozio
sakonenak eta zuzenenak. Esan daiteke, zentzumen guztietatik, usaimena izango dela

baldintzatzaile kulturalen bidez gutxien eragin daitekeena.

Usain baten pertzepzioak gogorarazteko gaitasun handia du: berehala
errekuperatu dezake ingurune baten irudia eta oroitzapena; ohikoa da “etxeko usaina”
esatea, jaiotako tokiko dimentsio afektiboa aipatzeko. Gure gaur egungo higiene
modernoaren lorpenarekin, murriztu egin da toki bakoitzak zeukan usaimen identitate

zentzua.

Gaur egun garbitasunerako produktuei ematen zaie arreta berezia material eta
objektuei baino gehiago eta, hauek dira ingurune bateko usaimen-irudia osatzen duten

benetako euskarriak.
Proiekturako aholkuak

Usaimenaren kasuan, “paesaggio odoroso”-k (paisaia usaintsuak) ezaugarri
tenporala duela kontuan hartu behar dugu: kolore edo argi batek egonkortasun
gehiago edo gutxiago eduki dezakeen bitartean, usain konkretua oso denbora
laburrekoa izan daiteke, eta etengabe aldatzen doana gainera; horrela, espazio
batzuetan, aldaketa handiak ematen dira egunean zehar, adibidez, sukaldean.
Proiektuak kontuan hartu beharko luke usaimenaren dimentsioak duen garrantzia

gure emozioen eta baloreen garapenean.

Reggio-ko eskoletan, umeekin usainen inguruan egin diren ikerketen emaitzek
erakusten digute, usainek “memoria”-rekin duten erlazioan gehiago sakontzeko
beharra dagoela, gaur egun, gure kulturak usaimenaren zentzua oso kontzientzi

eskasarekin erabiltzen baitu.

Usain desberdinei buruzko kultura elaboratuko duen proiektua martxan jartzea

dute helburu: “usaimen paisaia” anitza, estimulagarria eta beti “bizia”.

Soinua (akustika)

“Entzutearen kontzientzia” galtzen ari dela diote egileek. Soinudun estimuluak
bereizteko (hautatzeko) gaitasuna, soinua nondik datorren ezagutu eta antzemateko
gaitasuna, galtzen ari gara. Begiaren nagusitasuna belarriarekiko orekatu beharko

genukeen zerbait da, entzumena baita, daukagun ahalmen garrantzitsuenetako bat.

Horregatik, “erlaziorako espazioak” proiektatzen dituztenek, soinuak eta
“soinudun paisaiak” paisaia bisualaren zati integratzaile modura kontuan hartzea
litzateke garrantzitsua. Barruko eta kanpoko espazioak eraikitzeko eta antolatzeko,
belarriaren laguntzarekin eraiki beharko genituzke “soinudun mapak”. Horrela,

hobeto kontserbatu, gogoratu eta komunikatu ahal izango genuke entzundakoa.
Soinuaren geometria

Soinuaren mugimenduaren abiadura eta direkzioa, intentsitatea, erritmoa,
maiztasuna eta tinbrea dira mezu espaziala egituratzen duten elementuak.

Intentsitatearen aldaketa gradualak nabariarazten du soinuaren mugimendua.
Soinuaren dinamika

Soundscape edo paisaia akustikoa gorputzaren kokapenarekin aldatzen da.
Posizio pasibo batek, soinuaren mugimendu espaziala hautemateko prestatzen du.
Oinez ibiltzeak, soinu-mugimenduak erreakzionatzeko estimulatu egiten ditu,

espazioarekin daukagun elkarrekintza gehituz.
Proiekturako aholkuak

Umeen haurtzaindegi eta eskolek —eskoletako giroak orokorrean— duten

soinudun paisaiak, ezaugarri zehatz eta arazotsuak dituzte.

Soundscape edo paisaia akustikoaz giro-dimentsio bat ulertzen dugu, eta, paisaia
kromatiko edo argidunetan bezalaxe, bere identitatea dauka, proiektatua izan

daitekeena eta eskoletan, batez ere, kontuan hartzekoa dena.

Bi helburu eduki beharko genituzke, gutxienez, eskolako giro akustikoa
proiektatzerakoan: soinu orokorraren maila jaistea, hondoko soinua mantentzea, soinu
distortsionatzaileak ekiditea, eta gaur egungo aukerekin, soinudun potentzialitatea
garatzea, proiektatzea. Gehiegietan hitz egiten dugu intsonorizazioaren aukeraz, baina

ez dugu paisaia akustikoa proiektatzen.

Azpimarratu nahi duguna zera da: Reggio Emilia-ko egile hauen iritziz,
espazioaren diseinua eta egituraren antolaketan zentzumen bakoitzaren ezaugarriek

hartzen duten garrantzia, espazio polisentsoriala osatuz.

Kanpoko sonoritatea: Soinuen ezaugarriak esperimentatzen

Entzutearen kontzientzia Materialak: ukipen esperientziak

B L& : Y. ; L i !

3.2  Eskoletako Espazio Arkitektonikoen Ebaluazioa

Eskoletako espazio arkitektonikoen Kkalitatea ebaluatzeko helburuarekin

egindako lan baten erreferentzia emango dugu ondoren:
* Salmerodn (1992)

Ikerketa hau, Fernandez-Ballesteros-ek (1987) aipatzen duen aldagai fisikoen
ebaluazioaren sailkapenaren barruan kokatuko genuke eta kapitulu honen hasieran
aipatu dugu. Gure ustez, lan honen garrantzia, eskoletako espazio arkitektonikoen
kalitatea neurtu eta ebaluatzeko tresna egoki bat izatea da. Salmerén-ek sortutako

tresna hau, CAES izenarekin ezagutzen da (Calidad Arquitecténica Escolar).
Ikerketa honen deskribapen labur bat egingo dugu ondoren.
Ikerketaren helburuak

1. Tresna fidagarri eta erabilgarria eraikitzea, gure testuinguruko eskoletako

espazio arkitektonikoen kalitatea ebaluatzeko.

2. Lagina osatzen duten eskoletako espazio arkitektonikoak ebaluatzea, azterketa
deskriptibo baten bidez, entseguko Eskala CAES abiapuntutzat hartuz eta
emaitza horiek alderatzea, testuinguru berean behaketa eta argazkiekin

egindako azterketekin.

3. Eskolaren espazio arkitektonikoen kalitatea bermatuko luketen dimentsio eta

irizpideak deskribatzea.

4. Kalitate arkitektonikoaren arloan, dimentsioetan oinarritutako eskola ereduak

identifikatzea errazten duten estrategiak eskaintzea.
Lagina
Granadako O.H.O.-ko 44 ikastetxe publiko, 10 eskualde eta 31 udaletan

banatuak.
Aldagaiak
Zazpi alorretan sailkatzen ditu aldagaiak:
- Estetika orokorra
- Funtzionalitatea
- Globaltasuna
- Etxekotasuna

— [Egokitasuna

— Tekniko-eraikuntzari buruzkoak
— Ingurune fisikoaren erosotasuna

Aldagai bakoitzean azaltzen diren elementuak (59-64 orr.) benetan egokiak
iruditu zaizkigu gure ikerketa osatuko duten bi ikastetxeen espazioen egokitasuna

ebaluatu ahal izateko eta ondorioen atalean deskribatuko dugu.
Ikerketaren ondorio orokorrak

1. Espazio eta elementuak falta dira ikastetxeek aurrera eraman nahi dituzten
programen funtzioak kontuan hartuz gero. Honen ondorioz, dependentzien eta
taldeen erabilera desegokia egiten da eta disfuntzionaltasuna ematen da.
Irakats funtzionalitatearen antolaketa mugatua geratzen da eta, momentu

askotan gehiegizko elkarrekintza sortzen da.

2. Diseinatu eta eraiki diren espazio arkitektonikoak bereizketa/banaketa sortzen
dute, bai adin txikikoentzat edota desplazatzeko behar fisiko bereziak
dituztenentzat, (txikien kasuan, eskubanda baxuagoak eta ezindu fisikoen

kasuan, malda txikia duten aldapalk, ...)

3. Ekologia ez da kontsideratzen curriculumeko hezkuntza elementu gisa;
barruko nahiz kanpoko espazioek ez dute ahalbidetzen natura eskura
edukitzea. Ez dago landaretza eremu espezifikoki antolatutakorik eta

daudenak, oso eskasak eta inongo antolamendurik gabekoak dira.

3.3 Haur Hezkuntzako Testuinguruen Ebaluazioa

Haur Hezkuntzako hezkuntza testuinguruen ebaluazioa oso gai konplexua da
eszenatoki eta egoera desberdin asko hartzen dituelako barne: haurtzaindegi eta etxe
partikularretatik hasita, Haur Hezkuntzako eskolak, Lehen Hezkuntzako ikastetxe
barneetan dauden adin desberdinetako unitateak, ikastetxe publiko ala pribatuak,

landa-eskola edo herri-hiri barruetan daudenak, etab.

Harms eta Clifford-ek (1993), lan eta instrumentu desberdinen errebisioa egin
zuten, Haur Hezkuntzako testuinguruen ebaluazio lanak zein asmo edo xedekin

eginak zeuden aztertuz eta, ondorengo lau helburu nagusietan sailkatu zituzten:
1. Arautegia betetzen den ala ez egiaztatzekoak
2. Eskola horiek Haur Hezkuntzako ikastetxeak direla egiaztatzeko prozesuak.

3. Ebaluazio orokor bat egiteko, programetan egin nahi diren aldaketetarako

datuak lortu eta arrazoitzekoak.

4. Gai askotariko ikerketa helburuekin egindakoak: irakasleen parte hartzea,
familiena, egoera desberdinetan umeek izaten dituzten jarrera edo jokabideak

(agresibitatea, elkarrekintza, etab.)

Egileek aipatzen diguten bezala, lan guztien helburua testuinguruen kalitatea

ikertzea da.

Harms eta Clifford-ek egindako errebisio historikoak 60ko hamarkadaren erditik
hasitako lanetan du abiapuntua. Bilakaera horretan ikusten dugunez, 70eko
hamarkadaren bukaeratik aurrera azaldu zen hezkuntza testuinguru desberdinak ume
txikiengan sortzen zituzten ondorioak konparatzen hastea. Zentzu honetan,
testuinguru mota ez da kontuan hartzen den aldagai bakarra. Batez ere, prozesuarekin
zerikusia duten aldagaiak, hau da, gela barruan egiten den lanaren garapenaren

prozesua, hartzen du oinarritzat.

Beraien lanaren emaitzak laburtuz, kalitatearen balorazio on bat daukaten
programak umeenganako hainbat emaitza onuragarrirekin erlaziona daitezkeela esan
dezakegu: konpetentzia sozial handiagoa, garapen linguistikoaren maila handiagoak,
jolasaren =~ maila  handiagoa,  auto-erregulatzeko  trebetasun  handiagoa,

betebeharretarako gaitasun handiagoa eta arazo gutxiago Lehen Hezkuntzan.

Haur Hezkuntza testuinguruko ikerketa askok Harms eta Clifford beraien
Testuingurua ebaluatzeko eskalak (Early Childhood Environment Rating Scale) laneko

prozesu beraren kalitatea neurtzeko ikuspegiarekin planteatuta daude.

Azpimarratu nahiko genuke bere garrantziagatik, Harms eta Clifford-en Early
Childhood Environment Rating Scale aipatutakoa, 1980an sortu zutenetik gaur
egundaino eginiko errebisioez osatzen eta egokitzen joan dela eta herrialde askotan
aplikatzen jarraitzen dela. Tresna hau, hezkuntza kalitatearen hiru aldagai multzo
neurtu eta ebaluatzeko erabiltzen da: elementu estrukturalak, hezkuntza prozesua eta

umeei buruz helduek dituzten sinesmen eta jarrerak.

Ebaluazio tresna batek ECERS-R izena du eta 3 eta 6 urte arteko umeekin
erabiltzen da; besteak, ITERS-R izena du eta hiru urte baino gutxiagoko umeekin
erabiltzen da. Bi eskala hauek 30etik 40ra item dituzte eta 7 azpi-eskalako gaika

sailkatuta agertzen dira.

ITERS eskalak, (Jakingarriak, 52/53, 2004) maila estrukturalean, 0-3ko haur
eskolen kalitatea ebaluatzen du. Haur eskolen ebaluazioari dagokionez ITERS da

zehazki 0-3ko adin tarteari egokitutako lehenengo instrumentua. Agian horregatik,

herrialde askotan erabiltzen da: Herbeheretan, Ameriketako Estatu Batuetan,
Alemanian, Suedian, Grezian, Ingalaterran, Portugalen, Italian, Kanadan...
Instrumentuaren balioa eta fidagarritasuna azpimarratu dute denek eta Euskal Herrian

aplikatzeko arrazoi nagusietako bat ere hori izan da. Hauek dira 7 azpi-eskalak:

Espazioa eta altzariak (5 item)

Zaintza ohiturak (9 item)

Hizkuntza eta arrazonamendua (2 item)
Ikaskuntzarako jarduerak (8 item)
Elkarrekintzak (3 item)

Programaren antolaketa (4 item)

N o ok » b=

Gurasoak eta pertsonala (4 item)

Gipuzkoako 5 haur eskoletan aplikatua izan da, 14 gelatan, hain zuzen ere.
Puntuazioak 1 eta 7 zenbakien artean kokatzen dira instrumentu honetan eta, lekoa
emaitza desegokia, 3koa gutxienekoa, 5ekoa egokia eta 7koa bikaina kontsideratzen da.

Hona hemen 5 eskoletan izandako emaitzak:

— 1. Haur Eskola = 5,28
— 2. Haur Eskola =4,34
— 3. Haur Eskola =4,13
— 4. Haur Eskola =4,72
— 5. Haur Eskola =4,38

Batezbestekoa = 4,61

Beste herrialde batzuen emaitzekin alderatuz, ikusten dugu, Herbehereetako
batezbestekoa 4,8koa dela eta Ingalaterrakoa 3koa. Baina hor hainbat aldagai daude
jokoan, adibidez, Herbeheretan 43 geletan pasa zen proba, Gipuzkoan 14 geletan,
Ingalaterran 60tan, Ameriketako Estatu Batuetan 895etan, Italian 6 geletan... Emaitzak
aztertuz ikusten da, Herbehereetako 4,8ri gehien hurbiltzen zaion emaitza Gipuzkoakoa
dela. Emaitzen arabera, Gipuzkoako haur eskoletako zentro horiek nahiko kalitate ona
erakusten duten arren, badaude item batzuk beherago gelditzen direnak, adibidez, zaintza

ohituren itemak (3,44). Atal honetan, Herbeheretan ere emaitzek behera egin zuten.

Instrumentu honen garrantzia azpimarratu nahiko genuke, korrelazioen berri
emateaz gain, azpi-eskaletan ematen diren gabeziak identifikatzen laguntzen duelako eta
horrek lagundu beharko liguke hobekuntzak nondik norakoak izan behar duten

planteatzen.

3.4 Harms & Clifford-en Eredua

Harms eta Clifford-ek, 1993an egokitutako eredua aukeratu dugu, nahiz eta orain
dela 15 urtekoa den, gaurkotasun osoa duela pentsatzen dugulako. Aipatu ereduak
Bronfenbrenner-en eredu ekologikoan du oinarria eta interesgarria iruditu zaigu gure
laneko hainbat aldagai ereduaren egituraren mamian azaltzen direlako, hala nola:
egiturak, prozesuak (eguneroko jarduera) eta elkarrekintza. Beste elementu
garrantzitsuen artean Familia eta Komunitatea osatzen duten eragileen presentzia

ikusten dugu.

Hezkuntza testuingurua

Hobetze

ahaleginen Administrazioa
kalitatea Pertsonala
Programa
Zuzendaritza

Talde espezifikoa
Egiturak
Prozesuak
Elkarrekintza

Fondo
ekonomikoak

Hezkuntza
sistema

Irakasle
laguntzaileak

Babesleak

Tokian tokiko
ekonomia egoera

Hezkuntza testuinguruen azterketarako Harms eta Clifford-ek 1993an
egokitutako eredu ekologikoa
(Iglesias, 1996-a, 100 orr.)

4 ESPAZIOAREN ANTOLAKETA: PROPOSAMEN
DIDAKTIKOAK

Haur Hezkuntzari buruzko ia liburu guztietan espazioa eta bere antolaketari
buruzko erreferentziak oso ugariak dira. Batzuk, orokorrean hitz egiten dute espazioak
eskaintzen dituen aukerak adieraziz, beste batzuk, aldiz, espazioaren antolaketa
curriculumeko garapen osagai moduan hartzen dute eta proposamen nahiko zehatzak

egiten dituzte gelako lana nola antolatu daitekeen azalduz.

Antolaketa eredu horien artean eta eredu didaktiko batekin edo metodologia
formulazio zehatzago batekin planteatzen direnen artean honako hauek daude

adibidez: Hohmann, Banet eta Weikart-en High Scope eredua eta Frabboni-ren eredua.

Haur Hezkuntzako espazioaren antolaketari buruzko proposamen didaktikoak,
hiru multzo handitan sailkatuta agertzen dira eta guk, Iglesias-ek jasotzen duen

erreferentzia zabaletik, eredu bana azalduko dugu, erreferente gisa.
a) Gelan edota kanpoko espazioan zentratuta dauden antolaketa ereduak

Proposamen honetan, batzuetan, gela soilik sartzen da eta besteetan, aldiz,
kanpoko espazioak ere bai. Egile desberdinek izendapen anitzak ematen dituzte:
irakaskuntzako edo jardueretako zonaldeak; jarduera-aldeak; txokoak; tailerrak;
jarduera-guneak, etab. Kasu guztietan, nahiz eta terminologia desberdina erabili, gela

barrua zonalde edo irakaskuntza eremu desberdinetan antolatuta egoten da.

Guk behatu ditugun bi ikastetxeei dagokienez, Altzako Harri Berri-Oleta

ikastetxea, proposamen multzo honen barruan egongo litzateke.
b) Ikastetxean oinarritutako antolaketa ereduak

Multzo honen barruan ere proposamen anitzak daude, baina, tailer integralak
izendapena hartzen duten hauen ezaugarrietako bat, ikastetxeko gela bakoitza
“plastika”, “matematika”, “ipuinak”, eta abarretako tailerretan bihurtzea da eta talde
edo ume desberdinak gela horietatik pasatzen joatea, irizpide edo baldintza batzuen

arabera.

Proposamen multzo honen barruan egongo litzateke Martuteneko Arantzazuko

Ama Ikastola.

c¢) Ikastetxeko mugak gainditu eta komunitate osoa barne hartzen duten

ereduak

Eskola planteamendu hau inguruneari uztartua eta irekia dago, hezkuntza eta
giza alderdiak lotzen ditu, eta hezkuntza prozesu formalak, ez formalak eta informalak
besarkatu eta erlazionatzen ditu erakunde eta hezkuntza espazio desberdinen sare bat

osatuz.

Proposamen hau, Frabboni-ren pentsamendu lerroan kokatuko genuke, sistema
hezigarri integratu bat proposatuz, eskolako eta lurraldeko baliabide hezigarri guztiak

kontuan hartuz.

“Eskola barruko kultura eta eskolaz kanpoko kulturaren artean elkarrekintza
dialektiko bat sortuz da zilegi aukera hau. Helburua honako hau da: lurraldea aukera
hezigarri anitzetarako prest edukitzea; izaera instituzionala eta intentzionalki
hezigarrietarako: liburutegia, museoa, mediateka, tailerrak, kiroldegia, kultur etxea eta,
izaera ez instituzional eta intentzionalki ez hezigarrietarako: lurraldearen monumentu
eta paisajistikoak alde batetik eta hedabide zein ekoizpen komertzialeko zentroak

bestetik”.

Sailkapen honetako ereduaren erreferentzia esanguratsua, Italiako Reggio
Emilia-ko udal eskolak dira. Hauetan, ikastetxea osotasun moduan ikusten da,
espazioak trukagarriak dira eta jarduerak espazio batean nahiz bestean egin daitezke,

eskola barruan ala kanpoan, momentuko interes eta beharren arabera.

4.1 Gela eta Gelaz kanpoko Espazioetako Antolaketa Ereduak

HIGH SCOPE EREDUA
Hohmann, M; Banet, B. eta Weikart, D. (1990) : Nirios pequerios en accion.

México: Trillas

Hirurogeiko hamarkadaren hasieran D. Weikart-ek jarri zuen martxan
Ameriketako Estatu Batuetako Michigan-en eredu hau. Hezkuntza premia bereziak
zituzten umeei curriculum egoki bat planteatzea zen lehenengo helburua, eskolan

sartu ahal izateko prestaketa emanez.

Aldi eta pauso desberdinak garatu eta eman ondoren, 1971n, Weikart, Rogers,
Adcok eta McClelland-ek garapen hezigarrirako eredua aurkeztu zuten, Piaget-en

teoria jarduera didaktikoei aplikatuz (Zabalza, 1987).

Handik aurrera, eredua gelatan praktikara eramatearekin batera, aldaketa eta
hobekuntza batzuk ezartzen joan ziren eta Haur Hezkuntzetako eredu kurrikular

osatua izatera iritsi zen (Hohmann, Banet eta Weikart, 1990).

Egile hauek diotenez, umeek giro estimulatzaile baina ordenatu batean hobeto
ikasten dute. Espazioak mugimendua ahalbidetu behar du eta materialek, umeek ikusi
eta eskuratzeko moduan egon behar dute. Gelako espazioak fisikoki ondo zedarrituta
egon behar du eta lan-zona desberdinetan banatuta; materialek modu logikoan
antolatuta eta argi etiketatuak egon behar dute umeek autonomoki funtzionatu eta

gelako toki guztien kontrol ahal eta handiena izateko.
Printzipioak

a) Giro ziurra, erosoa-goxoa mantendu

b) Umeen ekintzak eta hizkuntza babestu

c) Umeei aukeratzen eta erabakiak hartzen lagundu

d) Umeei beren kabuz arazoak konpontzen eta gauzak beren gisa egiten

lagundu.

Helduaren papera

High Scope ereduaren egileek “arazoen konponketara bideratuak dauden

jardueren bultzatzaile” bezala ikusten dute helduaren rola.

Interesgarria da hemen umearen protagonismoa eta ekimenak duen garrantzia.
“Ez” ez esatea adibidez, beti gauzak arrazoitu eta beraiek bila ditzatela zailtasunen

aurrean beste modu berriak.

Jarduera eremu-zonak
a) Blokeak

b) Etxea

Artea

& °o

Atsedena

Eraikuntzak

Na>ERCS

Musika eta mugimendua
g) Ura eta hondarra
h) Animalia eta landareak

i) Kanpoko jarduerak

Ezaugarriak

* Gela eta kanpoko espazioak hartzen ditu

* Eremuak zedarrituta daude

* Curriculum osoa hartzen du barne

» Espazio guztia txoko espezifikoetan antolatuta dago

Lehenengo sailkapen honen barruan proposamen ugari dago, besteak beste:
MEC-ko Garzén eta Martinez (1988): “La practica de los rincones con nifios de 2 a 6
afios”. Ramsey eta Bayless (1989): “El jardin de infantes. Programas y précticas”;
Ibafiez Sandin (1993): “El proyecto de educacién infantil y su préctica en el aula”;
Amara Berriko Eskola, Anaut eta beste (1989): “La globalizacion en una Escuela
Puablica”; Laguia eta Vidal (2004): “Rincones de actividad en la escuela infantil”; Vayer,
Duval, eta Roncin (1993): “Una ecologia de la escuela”; Garaigordobil (1990): “Juego y
desarrollo infantil”; Saussois (1989): “Actividades en talleres para guarderias y
preescolar”; Urtxintxa Proiektua, “Haur Hezkuntza: 0-6 urte”, Jardunaldi
Pedagogikoak, Ikastolen Elkartea/Partaide Ikastolak, 2000; Anaut (2004): “ Amara Berri

Sistemaren Inguruan”.

4,2 Ikastetxean oinarritutako Antolaketa Ereduak

FRABBONI-ren EREDUA
Frabboni (1984): La programmazione nella scuola materna.

Firenzze: La Nuova [talia

Frabbonik, eskola, ingurunean erabat sustraituta ikusten du. Bere espazioa
antolatzeko ideia ez da zona bakoitzak funtzio zehatz bat izatearena, baizik eta, zona
desberdinak proiektu kurrikular integratu batean biltzea. Zortzi jarduera-gune
proposatzen ditu eta horietatik sei, gela desberdinetako umeei irekiak egongo lirateke

eta beste biak, norberaren gelan garatzekoak.
Zabalza-k (1987) jasotzen dituen jarduera-zentroak hauexek dira:
Zentroak
a) Grafiko piktorikoa
b) Antzerki-musikakoa
c) Plastika-manipulazioa eta ofizioena

d) Familiakoa

e) Erabat ludikoa
f) Merkataritza-gunea
g) Logiko matematikakoa

h) Hizkuntzena

Ezaugarriak
* Dimentsio fisikoa ez dago argi zedarrituta

* Jardueren araberako izendapena hartzen dute espazioek
*  Curriculum osoa kontenplatzen du
» Ikastetxe osoa inplikatzen du proposamenak

Proposamen-sailkapen honen barruan ere eremu edo zentro bakoitzaren egitura,

materialak eta jarduera posibleen adibideak azaltzen dira.

Antolaketa-eredu honen barruan azaltzen diren beste proposamen batzuk:
Ortega (1990): “La escuela infantil de 3-6 afios”; Trueba (1989): “Talleres integrales en
educaciéon infantil” ; Riera Jaume (1990): “Marco ambiental y distribuciéon de los
espacios”; Selmi eta Turrini (1988): “La escuela infantil a los 3, 4, 5 afios”; Domenech,
Vifas (1997): “La organizacién del espacio y del tiempo en el centro educativo” ; Lleixa
Arribas eta beste (2000), (itzulpena): “Haur Hezkuntza 0-tik 6 urtera” , Euskal Herriko
Unibertsitateko Argitalpen Zerbitzua; Antzuolako Herri Ikastetxearen proiektua, Hik

Hasi, 10. monografikoa (2003).

4.3 Komunitate osoa barne hartzen duen Eredua

REGGIO EMILIA-ko HAUR HEZKUNTZAKO UDAL ESKOLAK
.Malaguzzi, 2001 : La educacién infantil en Reggio Emilia,
.Ceppi, Zini, 1998: bambini, spazi, relazioni

.MEC, 1999: Escuelas Infantiles de Reggio Emilia: La inteligencia se construye usandola

Eskola hauen metodologia lege orokor batean oinarrituta dago: “gauza errealak
egiten badira, ondorioak ere errealak izango dira”, hau da, ideiak gertaera eta
esperientzia errealetatik sortzen dira, erantzun eta ondorio errealei bide emanez;
horrela, eskolan txiki txikitatik ikertzen da. Proiektuetan oinarrituz lan egiten dute. Gu,
2004ean Reggioko Gianni Rodari eskolan izan ginenean, 4 urteko umeekin eskolako

“eskailera”-ri buruzko proiektua egiten ari ziren (ingurua aldatzeko asmoarekin).

Lehenbizi, “pensiero provvisorio” edo behin-behineko pentsamendua deitzen dioten
aldiarekin hasi aurretik, irakasleek eta umeek eskaileraren esplorazio indibiduala
egiten dute. Beraien esanetan, eta guk ere horrelaxe pentsatzen dugu, interesgarria da

umeek ikus dezatela ingurua nola aldatu daitekeen bizitzea.

Espazioari buruzko elementu orokorrak

. Espazioa hezkuntza proiektuaren elementu garrantzizkoa da.

- Espazioaren antolaketa zehatz batek kalitatearekin eta umeen zaintzarako egiten

ditugun aukerekin du zerikusia.

- Espazioak, umeek ondo egoteko zer behar duten eta nola ikasten duten jakiteko

informazioa ematen digu.

- Komunikazioa sustatuko duten moduko espazioek dute garrantzia: eskola eta
gurasoen artekoa, umeen artekoa, ume eta helduen artekoa, ... Espazioek

“elkarrizketa” sortu behar dute (Rinaldi, Reggio Emilia-ko Kongresua, 2004).

- Esplizituki esaten dute beren espazioaren antolaketak teoria sozio-eraikitzaile
bati erantzuten diola (“bestearekin” aurkitzea). Zentzu honetan, egitura,
materialen hautaketa eta hauen antolaketa erakargarriak umeen esploraziorako

grina handitzen duela eta giroak berak sustatutakoa dela diote.
. Espazioa hirira eta lurraldera hedatua - Eskola hiriarekin osmosian

— Umeen hezkuntza eta zaintza komunitatearen ardura den printzipioarekin,

umeei eskainitako egitura guztiak hiri-proiektuan integratuta egon behar dute.

— Haurtzaroarekin zerikusia duten erakundeek hiriko erdigunea hartzen dute,
umeen eta irakasleen bizitza, biztanleek ondo ikusteko moduan, komunitateko

erreferentzia puntua izan dadin.
— Umea hiritarra da, orain, ez etorkizunean soilik.

- Pedagogo, irakasle eta familiak, arkitekto eta diseinatzaile taldeekin batera
aritzen dira eskoletako eraikuntzetako diseinu lanetan eta esperientzia sentsorial

aberatsak eskainiko dituzten espazioak eraikitzen dituzte.

— Irakasleek garrantzi handia ematen diote eskola inguruan dauden espazioei, hiri
espazioaren ezaugarri kultural, historiko eta gizatiarrei; espazio naturalari, eta

eskolako espazioaren hedadura gisa ulertzen dute.

. Espazioa, kultura orokor eta zehatz baten isla
- Espazioa, alor askotan, antolatzen duen kulturaren islatzaile izaten da.
— Eskualdeko eta herriko kulturaren elementuak presentzia handia dute.

— Eskolak bere kultura propioa sortzen du.

Ikastetxearen antolaketa

- Erdian espazio handi bat dago, plaza handi bat eta hiru eremu daude adin maila

bakoitzerako (3, 4, 5 urteko umeentzat).

- Erdiko “piazza” honek garrantzi handia du ikastetxeko bizitzan, elkartzeko eta
jarduerak egiteko (hitz egin, eztabaidatu, salerosketak egin, politika egin,

antzeztu, manifestatu).
- Sekzio bakoitzak tailer txiki bat dauka eta zerbitzu zona propioa du.
- Sekzio bakoitzak kanpora zuzenean ateratzeko irteera dauka.

— Beste espazio garrantzitsu bat Tailerra da. Eremu handi bat hartzen du eta
plastika eta arte adierazpenen jarduerak egiteko erabiltzen dute. Material oso
bariatuak ditu, erremintak zein bestelako baliabide ugari, umeek eta maisuek
esploratu, esperimentatu, adierazi eta pentsamenduak sor ditzaten. Arte

Ederretan espezializatutako irakasle baten ardurapean dago.
— Lorategiak. Negukoa (estalia) eta kanpokoa.

— Sukaldea. Erdiguneko espazio handi bat hartzen du, oso eskura dago, bertan
prestatzen da janaria eta umeek parte hartzen dute momentu askotan.
Bazkaltzeko momentuetan lantzen diren balore eta harremanak garrantzi handia

dute beraientzat.

— Sarrera: atsegina, umea goizean eskolara sartzen denean lehenbizi ikusten duen

tokia baita.

— Bainugelak: Atseginak, ondo egokituak: ispiluak, landareak eta abarrekin

dekoratuak.
— Deskantsurako eremua: baketsua, atsegina, handia.

- Pasilloan: denda txokoa: produktuak (barazkiak) pisatzeko pisuekin; beste material
batzuk: enbor pusketak, harriak, pinu-buruak, material ezberdinekin egindako
egiturak, zintzilikatutako material eta objektu wugari: bizikleta-gurpil baten

radioetan, pieza metalikoak eta fruten azal lehorrak zintzilikatuta; “La Luna”

deitzen dioten egitura metaliko borobil batean zintzilikatuta: mota desberdinetako

hariak, zintak, ...

— Patioa. Barruko giroaren jarraipena da. Denbora asko pasatzen dute bertan
esperientziak egiten. Patioa bere ezaugarri naturalak kontuan hartuta antolatuta
dago: eremu itzaltsuak, eguzkitsuak, lur eremu irregularrak, uniformeak,
iturritik bertako zonak, jostatzeko tresnen eremua, txabola bat jostailu eta
instrumentuak gordetzeko. Eremu berde handia eta oso ondo zaindua: landare,

belarra, zuhaitzak, hondarra...
Alderdi komunak:

— Eskola hauetan objektu txiki eta handi ugari aurkitzen dugu, guraso eta

hezitzaileek sortutakoak, eta orokorrean, merkatuan aurkitzen ez direnak.

Paretak, umeen lanen erakusketak egiteko erabiltzen dira.

Bakoitzak bere mezuak sartzeko buzoia dauka, argazkiarekin (“comunicazione e

messaggi”).

— Gela bakoitzean 25 ume daude, eta 2 hezitzaile —bikoteka lan egiten dute—,

adibidez, 2 gela = 50 ikasle, 4 irakasle.
— Irakasle eta familien artean egiten dituzte proiektuak.
— Pertsonal guztiak astero bilera bat egiten dute proiektua eztabaidatu eta sakontzeko.
— Familiak beren gisa edo hezitzaileekin elkartzen dira (hilean behin edo bitan).
- Hiria, kanpoa eta mendia elementu didaktikoak dira.

- Koordinatzaile pedagogikoak lagundu, aholkatu eta eztabaidatzen du.

Reggio Emilia-ko eskolen espazioak eta antolaketa

Gela bat espazioka

Antzerkiaren espazioa

Umeak aldatzeko espazioa

S

Jolas motorikorako kuboa Kubo

magikoa

e il cielo & Tresco

Tasmra &l

Enpresa, biltegi eta dendetatik jasotzen dituzten material soberakinekin udara hasieran
hirian egiten duten erakusketa

Gela barruko espazioak

. Motrizitate eremua
. Eraikuntza handien espazioa
. Babestutako eremuak

. Tailertxoa adierazpen grafiko eta manipulazioetarako

EREMUAK

EZAUGARRI OROKORRAK

MOTRIZITATE EREMUA

Egokitzapena:

. Zabala eta irekia

. Estalia azalera guztian, alfonbra goxo batez
. Bi koltxoi handi eta horma-barra baxu bat
Materialak:

. Tamaina eta lodiera guztietako sokak

. Diametro desberdinetako tutuak, garden eta
opakuak, malguak, ez hain malguak eta zurrunak

. Tamaina guztietako kaxak
. Pilotak, txapak, zintak, etab.

ERAIKUNTZA HANDIEN EREMUA

Kokapen eta egokitzapena:

. Aurrekoarekiko hurbil

. Altuera desberdinak dituzten bi tarima handi
. Jolas materialarentzako altzari mugikorra

. Mahai bat

. Ispilu handi bat pareta osoa hartzen duena
Materialak:

. Garraiatzeko errazak diren kutxak

.Funtzio eta ezaugarrien arabera antolatuak

. Merkatukoak edo guraso eta irakasleek
eraikitakoak

EREMU BABESTUAK

Zentzu formatiboa:

. Eremu babestu eta ezkutuan daudenak, umea
bakarrik edo talde txiki batekin egon daitekeenak.
Funtzio hau bete dezaketen espazioak honako
hauek dira:

Jolas sinbolikorako espazioak
Irakurri eta musika entzuteko espazioak

“Altxorren” espazioa (“beraien gauzak” jasotzeko
eta erabilpen indibiduala duten kaxak, aurrean
irekiak direnak)

TAILERTXOA

Zentzu hezigarria eta kokapena:

. Gelatik bisualki nahiz akustikoki isolatua gelditzen
den espazioa, erabateko kontzentrazioa ahalbidetu
dezan

. Adierazpen grafikorako eta manipulazio anitzen
jarduerak errazteko diseinatutako espazioa
Egokitzapena:

. Kabailete handi bat eta ondoan karro bat margo eta
isipuak eskura egon daitezen

. Mahai handi bat talde txikiekin lan egiteko

. Erretroproiektorea: umeen marrazkiak proiektatuz

. Altzari metaliko handi bat, kaxoiekin,
manipulatzeko eta esperimentatzeko erabiltzen
dituzten material guztiak gordetzeko: buztin, alanbre,

inprimatzeko tresnak, kolore guztietako hariak,
maskor, karakola, puntzoi, guraize, tenpera, etab.

. Material guztiak umeen altuerara egokituta daude

Ezaugarriak:

» Ikastetxea eta komunitatea hartzen ditu barne. Komunitate baten proiektua

da. Egitasmo kulturala da
* Eremuak zedarrituta daude
* Jardueren araberako izendapena hartzen dute espazioek
*  Curriculum osoa kontenplatzen du

Antolaketa-eredu honen barruan azaltzen diren beste proposamen batzuk
Reggioko proiektuan inspiratuta daude; horien artean: Suediako Dahlberg eta beste
(2005) “Mas alla de la calidad en educacién infantil”, “Estokolmo proiektua”
izenarekin ezagutzen dena; Catalunyako Rosa Sensat eskolen sare barruko “El
Martinet” (Ripollet) Haur Eskola, (2004-05), Nafarroako Irufiako Haur Eskolen Udal
Patronatua;  Villabako  Haur  Eskola;  Bergamoko eskolak, Fornasa-ren
zuzendaritzapean, Pistoia, Italiako Udal Haur Eskolak: “Crescere al Nido”, Roma:
Carocci (2003); Cabanellas eta Eslava, (Koord.) (2005), “Los territorios vitales de la

infancia”.

4.3.1 Italiako Pistoia Haur Eskoletako proposamena

Giovannini (2003), Pistoia udaletxeko haur eskolen koordinatzaile pedagogikoa
da eta hitz hauekin laburtzen du beren eskoletako jarduera: “Haur Eskola, egiteko
dauden gauzez betea dago. Giro egonkor eta ordenatuan, umeen esperientzia
lasaigarria eta aberatsa da. Umeek erregulartasuna eta koherentzia behar dute egiten
zaizkien proposamen ugarietan. Denbora pertsonalari buruz ere, mugimendu
askatasuna behar dute, beste umeez eta helduez inguratuta dagoen eta ikerketarako

bide emango duten materialak dituen espazio batean”.

Giroak laguntzen du haurren jarduera kognitibo eta eraikitzailea ikusten,
materialen aberastasuna edo pobreziari esker, nola kokatzen dituzten objektuak eta
nola mugitzen diren espazioan. Berehala ikusten da, ezagutza aukerak momentu motz
eta puntualetarako uzten dituen eskola den, edo, alderantziz, aukera horiek erregularki

eta egonkortasunez eskaintzen dituen.

Goizeko lehenengo momentuan, talde txiki bat osatu denean, hezitzailearekin
hasten dira haurrak animalia txikien zaintza lanetan, edo landareak ureztatzen.
Arrainei ura aldatu, jaten eman, dortoka hondarrean jarri, akuarioa garbitu,
edalontziak garbitu, hosto batzuk moztu... Horretarako materiala: ureztailuak, palak,

landareetatik xomorro txikiak kentzeko sare txikiak... Iristen joan ahala beste umeak

ere aktibitate hauetan integratzen dira. Denak iritsi artean denbora gelditzen da
mahaia prestatzeko, leiho ondotik zerua behatzeko, eraikitako errotatxoak nola

mugitzen diren ikusteko...

Haur eskolako bizitza oso aktiboa da goizean goizetik, egiteko gauzez betea
dago, lan giro honetan umeek egunari zentzua hartzen diote. Giroa materialki
lasaigarria da prestatua dagoelako. Espazioa eta denbora ez daude kasualitatez
antolatuak. Giro honetan ezagutzaren gogoeta eta motibazioa ziurtatuta daude eta
horrelako giroa eskaintzen duen esperientzien erregulartasun batean bakarrik lortuko

dute umeek bere ezagutzak finkatzea.

Hizkuntza asko erabili behar dira eta irudikapen mota desberdinak (grafikoa,
ahozkoa, espresiboa); hizkuntza batetik bestera joanez, haurrak bere sare

kontzeptualak eta bere teoriak aberastu ditzake (Rinaldi, 1998).

Ibilbide tematikoak
Umeek bere arduretan konstanteak izateko gaitasuna dute eta gai bat elkarrekin

esploratu dezakete hilabete askotan zehar. Eskolan edo familian bizitutako gertakari-

pasarte batetik abiatzen gara. Ondoren, bi adibide ematen dizkigu D. Giovanninik:

1.- Goizero haurrek leiho handietatik burua ateratzen dute edo gelatik ateratzen
dira zerua behatzera. Horrela hasten da eguna. Batzuetan eskola alboan dagoen parke
batera ateratzen dira beraien bota eta euritakoekin (euria ari badu), edo etzanda jartzen
dira belar edo banku baten gainean eguzkitan. Zeruaren kolorea irudikatzeko urez
betetako harraska batean tinta txinatarra erabiltzen dute edo, egutegia egunean jartzea
goizero egiten duten jarduera erritual ludikoa bihurtzen da. Etxean, gurasoekin,
hezitzaileek animatuta, argazki edo irudiak bilatzen dituzte pasatako aldizkarietan
gero eskolara ekarri eta horma-irudi bat dekoratzen dute irudi guztiekin. Bitartean,
guraso eta hezitzaileek zeruari buruzko ipuinak eta testu zientifikoak ekartzen dituzte,
ondoren, gogoeta egingo dute zeruarekin erlazioa duten ezagutza elementuei buruz
fenomeno meteorologikoak kontuan hartuz eta umeek horien inguruko hipotesiak

planteatzen hasi ahal izateko.

Hasieran, haurrak zerua ikusten duten bezala marrazten dute, hezitzaileekin
batera; ondoren, gelatina batzuk erabiliz, kolore askoko beirak eraikitzen dituzte
argiarekin jolasteko, aurretik marraztu eta moztu dituzten ilargiak, izarrak, isatsdun

izarrak eta planeta handi eta txikiak, denen artean itsatsiz. Emaitza ikusgarria da eta

esperientzia luze baten irudikapena jasotzen du. Bukatzeko, arratsaldean behatokira

bisita egingo da gurasoekin batera.

2.- Pin-ball handi baten eraikuntza. Proiektu hau epe luzean egitekoa izango da.
Hasieran umeak objektuekin trebatu dira eguneroko materialen esplorazioari buruzko
programazioari esker: ontziak, neurri txikiak, dosifikatzaileak, inbutuak, iragazkiak,

etab.

Gero, hezitzaileek material egokienei buruzko antolaketa planteatzen dute
gogoeta artikulatuetara iritsi daitezen, adibidez, edukiontzi eta edukiaren arteko

erlazioak edo materialen aldaketei buruz.

Aurrera pauso bat emanez elkarrekin proiektu bat egiteko aukera eman zitzaien
umeei: joko handi baten eraikuntza materialaren ezaugarri fisikoen ikerkuntzan jarrai
zezaten. Horrela, objektuak aukeratu, antolatzeko moduak planifikatu, taldeak egin eta

erabili beharreko espazioak prestatu ziren.

Mahai handi bat jarri zen eta umeek estanpatuaren teknika erabiliz margotu egin
zuten. Materialen artean: kaxak, falkak, tuboak, bolatxoak eta makinatxo txikiak
erabili ahal izan zituzten behin eta berriro esperimentatzeko mahaian kokatu edo lotu
aurretik. Eginkizun honetan aritu ziren bitartean, gogoeta egiteko eta objektuak
mugimenduan eta osagai desberdinen artean dauden erlazio dinamiko-espazial
zehatzak identifikatzeko aukera izan zuten; arazoei aurre egiteko, konbinazio aukera

harrigarriak sortu zituzten.

Materialen konbinazioari esker umeek erlazio espazialak, ibilbideak, orekak,

eroriak, agerpen eta desagerpen berriak ulertu zituzten.

Bukatu ondoren, sarreran jarri zen jokoa, hobeto ikusteko eta umeek nahi

dutenean erabil ahal izateko.

Materialak
* Beharrezkoa da materiala ongi aukeratua izatea helburuaren arabera.
* Helduek probatua eta esperimentatua egon behar du.

» Aukeraketa egokia egiteaz gain, ondo ordenatuta, nabarmen ikusteko moduan

eta eskura egon behar du.

* Materiala berritu egin behar da, erabiliko ez dena baztertuz, berritasunak

haurren bizitzan sar daitezen.

* Mota guztietako paperak, artile eta koloretako hariak, burdin hariak, soka, kaxak,
beirazko bolatxoak, botoiak, hostoak, harriak, loreen petaloak, belar perfumatuak,

guraizeak, kola, arbel argitsuak eta beste hainbat ez-ohiko material.

4.3.2 Catalunyako Rosa Sensat sareko “El Martinet” Ripollet-eko Haur
Eskolako proposamena

Guzman (2005) koordinatzaileak jasotzen dituen elementu nabarmenenak aipatuko
ditugu bere garrantziagatik:
Hezkuntza taldearen ahaleginak, umeek egiten dutena dokumentatze-lanean

zentratu dira. Zera dokumentatu dezakegu:

— Sekuentzia (umeen artean gertatzen den ekintza; prozesu motza eta begirada

fina/zorrotza behar duena).
— Espazioak (espazioak ere berari buruz hitz egiten du).
— Eskolako egitateak.

Dokumentazioa, azpimarratzen du Guzman-ek, ez da irakaslearentzat bakarrik,
familientzat, umeentzat eta zentroan lan egiten duten guztientzat baizik. Dokumentazioa

eleberria bezala da; momentu-egoerak oparitzen dizkigu.

Zer egiten ari gara? FErantzunak, entzutearen pedagogiara garamatza, auto-
kontzientziarantz. Eskolak ez du kultura kontsumitu behar; kultura sortzaile eta ekoizle
izan behar du. Oinarrizkoa da prozesu guztian zehar talde finko, konprometitu eta izpiritu
kritikoa duena izatea, ikaskuntza indibidual eta taldekoaren iturria baita. Dokumentazioa

da eskolaren ondarea.
Adibide batzuk:

* Eskola ingurune desberdinetan antolatuta dago; 3-4-5 urteko umeak elkarrekin
daude. Astelehenero, haurrak aukeratzen du zein gelatan egon nahi duen aste

guztian.

» Egiten dituzten lan guztiek, testu zientifiko, antropologiko eta fisikoen aurkikuntza
eskatzen diete hezkuntza taldeei. Haurrak eraikitzen duenari buruzko ikerketa eta

azterketa sakon bat dago.

* Adibide guztietan, dokumentazioaren ildo lineala mozten duen elementuren bat

aurkitzen dugu.

* Dokumentazio guztia eskolako edozein espaziotan aurki daiteke; familiek

sarrera librea dute.

“Sukalde bateko lana”

Umeek ogi-irinarekin, haziekin eta tresnekin esperimentatzen dute (egurrezko
ontzi eta lepokoekin). Dokumentazioa, “Como agua para chocolate” liburuan
oinarrituta dago, argazkietan oinarritzen da (umeen jardueraren hainbat

sekuentziatan), “mandalen” errepresentazio grafikoetan.

“Eguneroko eginkizuna”

Etxeko giroa (ekintzei buruz hitz egiten du). Ume guztiak arduratzen dira
eginkizun garrantzitsuetaz eskolako antolaketa ona berma dadin; dokumentazioak,

helburu hauek onartzeak suposatzen duena jasotzen du.

“Zer gertatzen da gorputza lantzen den gelan?”

Psikomotrizitate gela.

“Hondarrezko mendi baten istorioa”
Sormen jarduera. Sekuentzia motzean, hiru umeen arteko historiaz hitz egiten du.

Ume batek mendi bat marrazten du, pintura erabiliz; sortzen doan heinean,
istorio bat eraikitzen doa ahoz. Neska bat abenturan sartzen da eta sortzailearen
jarraibideak segitzen ditu. Geroago, hirugarren ume batek pentsatzen du marraztutako
mendiak ez daukala inolako balorerik. Umeak hasiera batean sortutakoa “apurtu”

egiten du.

Egoera honen aurrean, hezkuntza taldeak hipotesiak planteatzea erabakitzen du;

zergatik puskatu da hainbeste ahaleginekin sortutako lana?

“Hiriak”
Eraikuntza giroa.

“ Argi-paisaiak”
Umeen arteko elkarrekintza erretroproiektore baten laguntzaz.

“Zer gertatzen da alboko gelan?”

Panpinak, sukaldeko giroa.
2006ko urtarriletik aurrera, El Martinet eskolak hilean larunbat batean ateak
irekitzen ditu, eskola ezagutzeko jakin-mina daukan edozeini erantzun ahal izateko.

Reggio Emilia-ko udal eskoletan bezalaxe, Pistoiako eta Ripollet-eko eskola
hauetan ere garrantzi handia ematen zaio entzutearen pedagogiari, hizkuntza mota

desberdinei, dokumentatzeari, hau da, ageriko curriculumari; publiko egiteak

erabiltzaile guztien eskura jartzen baititu helburuak, igurikapenak, lorpenak,

hobetzeko elementuak... eta denen arteko parte hartzea eta ekarpenak.

Atal honekin bukatzeko esango genuke hirugarren sailkapen honetako
proposamena dela interesgarriena, eskola-familia-komunitatearen arteko kolaborazioa
eta konplizitatea bultzatzen eta lantzen dituelako. Ildo honi jarraituz lan eginez honako
hau lor daiteke: gizartea Haur Hezkuntzaz eta Hezkuntzak oro har duen garrantziaz
jabetzea, irakasle eta familien arteko ulermen handiagoa lortzea. Horretarako,
beharrezkoa litzateke gizarteko eragile guztien inplikazioa, erakunde desberdinetako
arduradunen benetako parte hartzea eta, administrazioaren aldetik, helburu sozial eta
politika publiko aurrerakoiak sustatuko dituzten hezkuntza proiektuak martxan jarri

eta koordinatzea.

Merino eta Plana (Koord.-ek), (2007), “La ciudad educa” liburuan, Estatu
mailako, ingurunea eta hiria eragile hezigarriaren ikuspegiarekin martxan dauden
proiektu eta lan interesgarrien deskribapena egiten dute. Bertan, “ikastetxea
ikaskuntza  komunitatean eraldatuz” izendapenaren barruan, Ikaskuntza
Komunitateak proiektuan lanean ari diren 40 ikastetxe baino gehiagoren erreferentzia
egiten dute, besteak beste. Catalunya, Euskadi eta Aragoiko Hezkuntza Sailek sortu

dituzten taldeak aipatzen dira proiektu horren arduradun bezala.

Zentzu berean, interesgarria iruditzen zaigun beste erreferentzia bat: Prats eta
beste (2009) “La ciudad y el patrimonio histérico como recursos educativos”, “Hiri

hezitzaileak” atalean azaltzen dituen programak dira.

5 ALDAGAI GARRANTZITSUAK

Espazioaren kontzeptua definituz eta lehenengo hurbilketa eginez hasi gara
marko teorikoaren atala azaltzen; 2. kapituluan, Eskola eta Haur Hezkuntzako
espazioei buruzko ikerlanen errebisioa egin dugu; 3. kapituluan, Ikastetxeen eta
eskoletako eraikuntzen inguruko hainbat ikerlan azaldu ditugu; 4. kapituluan,
Espazioaren antolaketari buruzko hainbat proposamen didaktiko jaso ditugu.

Oraingo kapitulu honetan, gure lanaren azterketarako erabili ditugun
hainbat aldagai azalduko ditugu:

— Espazioa

— Denbora

Egokitzapen-aldia

Autonomia

Elkarrekintza

5.1 Espazioa

Espazioaren kontzeptuari, eskoletako espazioei buruzko ikerlanei, eraikuntzen
inguruko hainbat faktoreei eta antolaketa didaktiko zehatz batzuei marko teorikoaren
zati handi samarra eskaini diegu, espazioa baita gure laneko aldagai nagusia eta

beraren barruan egongo lirateke beste aldagai guztiak.

Proposamen didaktikoen atalaren barruan (67. orr) Reggio Emilia-ko eskolen
eredua azaldu dugu. Ondoren, espazioaren aldagaia deskribatzerakoan eskola
hauetako espazioen dimentsio erlazionala, komunikazioarena adierazi nahi dugu, gure
ikerketa laneko bi ikastetxeetako proposamena eredu honen adierazleekin kontrastatu

nahi dugulako.

Ume taldea indibidualtasunez eta asoziazioez egina dagoela, bere trebetasun eta
kidetasun desberdin eta guzti, hobekien adierazten duen metodoa, Erlazioaren
metodoa (“Erlazioaren Pedagogia”) da. Horretarako, heldua behaketaren bidez joango
da umeek parte hartzeko, egiteko eta aukeratzeko dauzkaten modu desberdinak
aurkitzen eta jardueren proposamenak umeen motibazio eta interesei erantzungo die.
Elkarrekin eraiki, eraikuntzaren ikerketa egin: errealitateak eta fantasiak berrelikatu

egin behar dute elkar, ez da nahikoa beraien arteko elkarbizitze soila.

Umeak

Gurasoak Irakasleak
Adierazpen teorikoen eta eguneroko praktikaren arteko lotura beharrezkoa da

Zirkulazioa Erlazioa

Komunikazioa

Espazioak “erraztatzaile” moduan ulertuz, umea “bizi” dadin, bere
sentimenduak identifikatu eta adieraziz. “Espazioak” kontinenteak izango lirateke eta
edukia, berriz, sentitzea eta emozionatzea (Masullo, Reggio Emilia-ko Kongresua,
2004). Espazioaren forma ez da inoiz behin-betikoa. Estetika praktikaren zati

funtzionala da.

Antolaketa egokiena, talde txikietan egiten diren jarduerena da, komunikazioa
eta nahia uztartuz. Helburuetako bat, talde txikietan lan eginez giro aberatsak zein
garapen eta aldaketa prozesu aberatsak sortzea da. Helduek —hezitzaileek— ume
bakoitzak taldean betetzen dituen rol desberdinak eta beren arteko erlazioak jaso behar

dituzte.

Gurasoen parte hartzea elementu garrantzitsu bezala baloratzen da eta praktika
esplizitua du. Adibidez, gu han ginela honako hau gertatu zen: ama bat, diarioa
idazten ari zen, umeen hitzak jasotzen ari zen, eta gero, bileran, komentatu eta aztertu
egin zuten. Komunikaziozko harremanak bilatzen dituzte, eskolak umeekin egiten
duena dokumentatuz. Esku-hartzeko eszenatoki honek, bere ingurunean zer gertatzen

den jakiteko interesa eta jakin-mina sortzen die umeei.

Eskola hauen helburua umea entzutea da, “umearen 100 hizkuntzak” kontuan
hartzea. Eskola atsegin bat sortzea, hau da, aktiboa, asmamen handikoa, bizitzeko
egokia, dokumentatua, komunikaziozkoa, ikerketarako, ikaskuntzarako eta
gogoetarako tokia duena, non, hezitzaileak, umeak eta familiak gustura aurkituko
diren. Erlazioaren pedagogia bat egituratzen saiatzen dira, kide guztien parte

hartzearekin. Horrek eskatzen du, etengabeko aldaketak egiten egotea eta horretarako,

adibidez, familiekin aldez aurreko topaguneak egiten dituzte, lan proiektuen eta

antolaketaren xedeak definitu eta aztertzeko.

Dokumentatzea, egiten dutena esplizitatzea giltzarrietako bat da; eskola gardena,
publikoa, agerikoa. Panel eta tresna asko daude umeen eta eskolako bizitzaren

informazioa erraz ikusi ahal izateko.

Reggio Emilia-ko Rinaldi-k dioenez, (Ceppi eta Zini Koord.-en “bambini, spazi,
relazioni” liburuan, 1998), eskola edo haurtzaindegiko espazioa proiektatzea sormen
handiko gertaera izan daiteke, pedagogikoki eta arkitektonikoki, zein sozialki,

kulturalki eta politikoki begiratuta.

Eskola-erakundeak paper oso garrantzitsua bete dezake kulturaren ekoizpenean
eta benetako esperimentazio soziopolitikoan, proiektatzeko momentua eta tokia
(eskola) ez direlako ikusi behar ezagutzaren transmisiorako eta erreprodukziorako
espazio eta denbora bezala, kreatibitatearen-sormenaren espazioak bezala baizik.

Aipatutako liburuan, Ceppi eta Zini-k, horrela jasotzen dute espazioaren

eraikuntzak eta antolaketak ahalbidetu beharko lieketena eskolako bizitzan parte-

hartzen dutenei:

Umeari

* Bere potentziala, konpetentzia, ikusmina adieraztea

Esploratu eta ikertzea, bai bakarrik, bai besteekin, kide eta helduekin

* Eskolan egiten diren proiektuen edo proiektu zabalago baten “eraikile”

sentitzea

* Bere identitatea, sexualitatea, autonomia eta konfiantza sendotzea besteekin

egin, ekin eta komunikatzea
* Bere identitatea eta pribatutasuna errespetatzea
Irakasleari
* Umeen eta gurasoen harremanean lagundua eta integratua sentitzea
* Proiektuen antolaketa eta gauzatzean babestua sentitzea

* Helduekin: kide eta gurasoekin elkartzeko premiari erantzungo dien espazio

egoki eta ongi dekoratuak bermatzea
* Norbere pribatutasunaren eskaera aintzakotzat hartzea

* Etengabeko prestakuntzaren ekintzetan babestua izatea

Gurasoei

* Ongi etorria izatea
* Informatua egotea

* Beste gurasoekin eta irakasleekin ordu eta modu egokian elkartzeko aukera,

benetako kolaborazioa egon dadin

Prozesuzko arkitektura aldarrikatzen dute, hau da, egokitzen eta aldatzen joan
daitekeena, komunikazioari bide ematen diona. Haur Hezkuntzako eskolak eta
haurtzaindegietako sistemen sistema osatzen duten proiektuaren elementu-sare guztia

eutsiko duen proposamena.

Gozamena sentiarazten duen giroa, denekin eta bakarrik esploratua eta
bistaratua izan daitekeena, ondorengo aldaketetarako inspirazio moduan. Bere
konplexutasun enpatikoan, hau da, espazio horiek erabiltzen dituzten pertsonen

ikusmenarentzat zentzu osoa izango duen giroa.

Egile hauek, asko azpimarratzen dute espazioen izaera “irekia”, bukatu gabea,
prozesu bizi moduan ikusten duena, baloratzen eta ebaluatzen joatekoa eta
erabiltzaileen desio eta premien arabera ikertzen, moldatzen-egokitzen, berreraikitzen

joateko modukoa, giro atsegina, goxoa, gozatzekoa eskaintzen duena.

Cabanellas eta Eslava-k (2005), Jorge Oteizaren hitz batzuekin hasten dira

haurtzaroko espazioen garrantzia adierazten:

“... Txiki-txikitan, Orion, nire jaioterrian, nire aitonak hondartzara eramaten
ninduen. Nik, barru-barruko aldean zeuden zulo handi batzuekiko ikaragarrizko
erakargarritasuna sentitzen nuen. Haietako batean ezkutatzen nintzen, etzanda, nire
gainean gelditzen zen zeruko espazio handi bakar hura begiratzen, nire inguruan

zegoen guztia desagertzen zen bitartean...”

Jorge Oteizak, bere haurtzarotik hasita eskaintzen digu espazioarekin zuen
elkarrizketa indartsu baten bizipenaren oroimena. Oteizaren eta beste hainbat artisten
oroimenek haurtzaroaren zatiak jakinarazten dizkigute eta horiek, seinale moduan,

umeen arteko erlazioak eta bere espazioa behatzera eramaten gaituzte.

Beharrezkoa da egile hauen esanetan, haur kulturarekin lotura bat ezartzea, bere
ingurunearekin neska eta mutilak eraikitzen dituzten elkarrekintza anitzak agerian
jartzeko, jolasa giltzarri bezala hartuta, bere interpretaziora hurbilduz espazioaren

esperientziaren potentziala eta aberastasuna behatzea ahalbidetuz.

Espazioaren oinarrizko zentzumenen ahaztea

Espazioaren oinarrizko dimentsioa, birsortze eta eraldatze etengabean dagoena,
ez da azaltzen behar adina indarrekin hezkuntza munduan, nahiz eta esperientzia eta
ikerkuntza ugari egin den eta horietatik ateratako emaitzek galdera eta erantzun
dezente eskaintzen dizkiguten eremu horretan. Lurcat-en ekarpenak, Alemanian
Montessori eta Frobel-en eskolei buruz egin berri diren lanek, Lange-ren ikuspegi
kritikoa, edo Malaguzzi-ren inspiraziopean Reggio Emilia-ko eskoletan egindako
lanek, hauen jarraipena Catalunyan eta Nafarroan, edo Bergamo-ko Fornasa-k
dauzkaten planteamenduak dira, beste batzuen artean, gure hurbilketari ikuspegi bat

ematen, gure galderei erantzuna aurkitzen laguntzen diotenak.

Behar bada, parte hartzen duten eragile eta diziplinen arteko erlazio izaerari
aurre egitearen zailtasuna gure gain hartu beharrean aurkitzen gara, balorazio
“orokorretara” edo “behin-betiko” ondorioetara iristea ezinezkoa dela onartuz, eta
elementu guzti horiek “espazioaren zentzu bizien” urruntze eta uztea ekarri digutela
eskola ingurunean, programazioetan eta helburuetan. Hala eta guztiz ere,
espazioarekin jolastea modu ustekabekoan iragazten/infiltratzen da hezitzaile askoren

proposamenetan beraien sentsibilitate eta sormenaren bitartez.

Eskolako espazioak manipulazio eta eraldatze objektuan bihurtzen direnean,
eskolako edukietan adierazten ez diren ikaskuntzak sortzen dira: umea eta
ingurunearen arteko harremanaren kontzientzia hartzearen prozesua, bere
lurraldearen ezagutzaren bereganatzea, beraien espazioen eraikuntza eta hauekiko

atxikimendu emozional berrien aurkikuntza, esperientziak ekintzatik barneratuz.

Umea eta espazioaren arteko elkartzea berraurkitu

Cabanellas-ek eta Eslava-k diotenez:

“Haur-kulturarekiko lotura ezartzea beharrezkoa da, haurrek eraikitzen dituzten
ingurunearekiko elkarrekintza wugariak agerian jartzeko eta espazioarekiko
esperiantziaren aberastasuna eta potentzialaren behaketa ahalbidetzeko, espazioaren
interpretaziora jolasaren bidez hurbilduz. Jolasa, gu geu behatzaileon eta haurren
arteko estrategia amankomuna izan daiteke, haurrak espazioaren ulermen sakonera

bideratzen dituelarik.

Haurrari bere ekintzen isla itzultzen dion elkarrekintza sortzen denean, haurrak
emozio handia bizi du: hondartzako hondarra hortxe dago, aztarnak jasotzeko
baliagarri den plastizitatearen aukera ugariak eskainiz, eraldatzen ari den materia

bailitzan.

Ekintzak, pertzepzioak eta emozioak etengabea
osatzen dute. Haurra ingurunearekiko harreman zuzenean
' jartzen da eta bere espazioa bizi du. Bizipen hori gorputz

barrutik dario, besoen mugimendutik, materia, argia zein

- =8 8 1 darraren hotz-beroa hautematetik.”

Akustika, ukimena edo materiaren berezko usaina bezalako faktoreak erantsiz
gero, umeak espazio amestuak, irudizkoak, metaforikoak, sozialak... birsortzen ditu
eta bere eremuak esperientzi modura eraikitzen ditu, jarduera-eremu eta “bestea”-
rekiko (“bera” ez den guztiarekin) elkartzea, orientazioaren garapenaren osagarriak
diren espazioaren bizipenak eta espazioaren bereganatze motorea garatuz. Bizitzaren
lehenengo urteetan hasten da norbere gorputzaren aurkikuntza eta ezagutza,
lehenengo esperientzia motoreen behaketarekin. Lorpen sentsoriomotore eta
hautematekoak burutzen dira, kanpoko mundua deskubritu eta esperimentatzen da,
alderdi afektiboa eta soziala garatuz. Afektibitatearen espazioa, Wallon-ek (1956) dioen
moduan, “barneko sentiberatasuna espazio-girora isuraldatzea da” norberaren
espazio-jarrerak ekintza eta sentimenduen mugak gainditzen dituenean; ekintza
horrek ahalbidetzen dio gizakiari gorputzeko atal bat behar den norabidean
harremanean jartzea: beso ezkerra ezkerreko norabidean, beso eskuina eskuineko

norabidean.

Egileen arabera, gelako espazio konkretua eraldatu egin daiteke erabiltzaileek
sortzen dituzten harremanen bitartez, edota objektuekin ezartzen ditugun konexioen
bitartez, espazio “birtual” bat aktibatuz. Espazio birtual hori, emozio eremu

desberdinen sortzaile da, sortzen duen jokoarekin azaldu eta desagertzen delarik.

Eremuak gure postura propioa itzultzen digu, frontoiko jokoan, eman diogun
indarra eta norabidearen arabera pilota itzultzen den bezalaxe. “Barneko
sentiberatasuna espaziora isuraldatze” hau ez dugu ikusi behar norabide bakarrean,
espazioaren egiturak erabiltzaileari ahalbidetzen dioten elkartze elkarrekikotasunetik
baizik. Batak bestea aldatzen du, umearen ingurunearen eremuaren eraikuntza

ahalbidetzen duen elkartze batean. Jatorrizko bizipenak izan daitekezkeenak: ama-

espazioa, hutsune afektiboa, edo indar edo nagusitzea markatzen duten espazioak,
honako sentimenduak adierazi ditzakete: babestua edo babesle, garaile edo galdua,

zapalduta edo lotua... bilduta, itxita edo hedatua sentitzea.

Bizitutako sentimenduekin asimilatzea izango litzateke: argi aldaketekin
espazioa nola aldatzen den sentitzea edo elementu berri bat jarrita, gure muga
emozionalak, fisikoak, sozialak, afektibo eta intelektualak sentitu espazioaren izaera

sentikorraren enpatian.

Eskolak, umeen ekintzen bitartez espazioak birsortzeko aukera eskaini behar du,
espazioak aldatu ahal izateko esperientzia eremua proposatu. Prozesu hauek
kontzientzia hartzea suposatzen dute, naturalki bizitutako ikaskuntzatik ezagutza

kontzienterako pausoa erraztuz.

Nola deskubritu tarteko espazio horien aberastasun potentziala, objektuen arteko

espazioak, pertsonen artekoak, afektiboak, posturalak, mentalak?

1956an Aldo Van Eyck arkitektoak idatziriko "When snow falls on cities”
testuan, erakusten digu nola elurra egiten duenean hirietan, haurra hiriko jabe
bihurtzen den. Denbora laburrean bada ere, “tartearen lurraldea” sortzen da, non
elurraren materia plastikoak umeei kale ingurunea jolas espazio bezala

berrinterpretatzen uzten die aztarnak bertan utziz.

“Espazioa eta denbora” berraurkitzen dira “toki eta une” bezala, subjektuaren
elkarrekintza beharrezkoa delarik, arkitekturaren barrualdean bihotza mugimenduan
jarriz, Eyck-ek bere proiektuetan eta jolas eremuetan adieraziko duena, guzti hau

argazkiekin dokumentatuz (Cabanellas eta Eslava, In-fan-cia, 91. alea, 2005).

Txokoak
Mende bat beteko da Dewey, Decroly, Freinet eta beste hainbat pedagogok izaera

jakin batekin gelako ikaskuntza egoerak bloke tematiko jakin batzuen inguruan banatu
zituztenetik, ordura arteko “gela bakarra” zonalde desberdinetan artikulatuz jardueren

eta edukien arabera.

Dena den, egileen ustez, “espazio” terminoa bere jatorrizko eta zentzu
zabalenean ahaztuta utzi da: izaera funtzionalaren hausnarketa eta antolaketarako
potentzialak itzalean utzi ditu elkarrekin funtzionatu beharko luketen beste hainbat
alderdi. Gelako espazio fisikoaren erabilera tresna didaktiko modura hartuz,
esperientzia espazialaren esanahi garrantzitsuenak ahaztu egiten dira, eta horren

ordez, maiz, espazio estereotipatuak eskaintzen dira, umearen ahokatze afektiboa eta

ezagutza funtzioak mugatuz, erlazio dinamikoak edo ustekabeko elkarrekintza

ezartzeko aukerak gutxituz.

Haur taldea antolatzeko tresna gisa erabiltzen bada eta haurren arteko bizi
harremanak eta eremua bera kontuan hartzen ez badira, “txokoen pedagogiak” bere
zentzua gal dezake. Askotan, espazioak, irakaslearen eginkizuna errazteko asmoz
antolatzen dira lan eremuetan: behaketa txokoa, idazketarena, matematikarena,
plastikarena... Txokoek altzariak antolatzen laguntzen dute: etxetxoa, denda,
sukaldea... eta materialaren erabilpen hobea egiten da: horma-irudi didaktikoak,
egutegia, ahozko adierazpenerako laminak... “Girotze” elementuak jartzen dira:
argazkiak, marrazkiak, telak, gortinak, landareak... Elementu guzti horiek estetikari
leku egiten die baina umea inguratzen duen espazioaren benetako balio estrukturala,

bere “giroaren” bizi eraikuntza kontuan hartu gabe.

Cabanellas eta Eslava-k Lange-ren hitzak ekartzen dizkigute gogora txokoen
filosofia ondo wulertu behar dela erakutsiz. Lange-k 60ko hamarkadan eskola
alemaniarrak kritikoki baloratzen ditu honako hau dioenean: “Pertsonalki baieztatzen
dut metodo honek umeen autonomia asko mugatzen duela: itxurazko hurbilketa
demokratikoa besterik ez da, gela zonalde eta azaleretan zatitu besterik ez baitu egiten,
baina jolas espaziorik sortu gabe, umeek beraien sormenekin errealitateaz jabetu ezinik
eta modu ludikoan mundua hautemateko aukerarik gabe, bere garapenaren
protagonista izan gabe, eta modu sotilean “adeitasunaren” diktadura mota bat

ezkutatuz”.

Zergatik baztertzen dira espazioarekin esperimentatzeko neska-mutilek dituzten
gaitasunak? Zergatik mugatzen ditugu ezagutzaren eta afektibitatearen garapena

proposamen estereotipatuekin?

Ekintza espazioa, esperientzia espazioa, espazio sentikorra, espazio sinbolikoa

Cabanellas eta Eslava egileen esanetan, aukera anitzak dituen ingurune bat
eskaini behar dugu, heldua ez dadila izan espazio bakar bat sortu eta proposatzen
duena, umeak mugituko diren, proposatu dezaketen eta sormenez beraien egoera
espazialak eraikitzeko iradokizun erregistro bat eskaintzeko aukerak ematea baizik.
Tamalez, ohiki eskolek ahalbidetzen duten eremuen interpretazioa determinista eta
adierabakarrekoa da: sukaldea beti sukaldea izango da, proposamenaren egokitzapena
formaren literaltasuna kontuan hartuz neurtzen da, ez du eragiten jolas sinbolikoan

sortu daitezkeen esangura anitzetan.

Proposa al dezakegu umeak eraldaketa anitzekin atxiki dezaken jolas euskarririk?

Herman Hertzbergerr-ek eraikitako Montessori haur eskolak, aniztasunari arreta
jarriz erantzuten zien jada galdera hauei, umeen maila onartuz, eskolaren zatiak eta
osotasuna erlazionatuz, bere proposamen zehatza askotariko interpretazioekin bat
eginez.

Villaba-ko Amalur ikastetxean egin diren ikerketetan, eremuen eraldaketari bide
eman diezaiokeen joko bat planteatzen dute, esperientzia labur berriak onartzeko beti
prest dagoena, non sekuentziak, ibilbideak, gardentasunak, opakutasunak,
konpresioak, deskonpresioak, ahurtasunak (konkaboa), argiak, koloreak, ehundurak,

erritmoak... ekintza aktibatuko duten.

Egindako esperientzietan behatu zutenaren arabera, eraikitako espazioarekiko
sortzen ziren jarrerek, emozio handiko egoerak bizitu ahal izateko aukera eskaintzen
zieten. Adibidez, toki bat bereganatzen zutenean, edota eremu bat deskubritzerakoan,
zeharkatzerakoan, kanpo alde eta barru aldearen arteko loturak aurkitzean... Mikro-
munduak eraikitzen utziz, joko hau umeen eta ingurunearen arteko bitartekari
bihurtzen da, espazioarekiko erlazio keinuak kanalizatuz eta espazioa eraldatzeko eta

errealitatera aurre egiteko beharrak asez.

Jakingo al dugu aurkitzen, umearen, espazioaren eta objektuen artean dauden

azpi-erlazioak bere eremu propioaren eraikuntzan?

5.2 Denbora

Domenech eta Vifias-ek (1997), espazioa eta denbora baliabide moduan hartzen
dituzte. Ikuspuntu honek, kontzeptualki, aurreko ikuspegi zurrunekin hausteko
aukera ematen digu eta, gaur egungo hezkuntza sistemaren behar konplexuei

erantzuna ematea erraztu.

Egile hauen esanetan, honako hauek izango lirateke baliabide orokorren

tratamendu desberdin hau justifikatuko luketen elementuak:

.Curriculumaren konplexutasuna. Curriculum osatu baten garapenak eraman
beharko ditu zentroak askoz ere diseinu dibertsifikatuagoak egitera, ezingo gara
gelditu gela bakoitzeko ordutegi zurrunetan —ordukako banaketan—.

.Aniztasunaren tratamendua. Gaur egungo hezkuntza erreforma ulerkor batek,

ikasleen aniztasunari erantzuna eman behar dio eta horrek, krisi bat sortzen du ohiko

espazioen eta denboraren antolaketan.

.Arrazionaltasun didaktikoa. Espazio eta denboraren zatiketak klase saioetako
denboraren antolaketa zehatza eskatzen du eta horrek ikaskuntza momentuak
oztopatzen ditu, ikasteko mekanismoak mozten ditu, ikasleei etengabeko

egokitzapenak egitea behartuz, efikazia ez 0oso argien mesedetan.

.Baliabide didaktiko berriak. Nahiz eta hezkuntzak aurrekontu txikiak izan, gaur
egun ekipamendu hobeak daude zentroetan: ikus-entzunezko baliabideak,
informatikoak, telematikoak, etab. Klarionak beste bitarteko batzuekin konpartitu

behar du bere protagonismoa, espazio eta denboren eskemak apurtuz.

Ingurunearen erabilpena. Antolaketarako elementu gisa kontsideratzen da
ingurunea. Ingurunea eta bereziki bere elementu mediatikoen garrantziaz oso
kontziente dira irakasleak. Eskola askotako praktikaren barruan dago ingurunearen

erabilera eta, etorkizunean, ziur gaude prozesu hau askoz ere gehiago garatuko dela.

Pertsonen antolaketa zentroan. Aurreko elementuak martxan jartzen doazen
heinean, kudeatu beharreko eginkizunen antolaketa egiten joan behar du eskolak.
Espazio eta denboren eskema zurrunek ikaragarri oztopatzen diete zentroetako
zuzendaritza taldeei baliabideen kudeaketa klaustroetan eskatzen diren irizpideetara
egokitzea. Maiz ez dira kontuan hartzen irizpide pedagogikoak eta, aldiz, oinarrizko
ordutegi laboralen irizpideak nagusitzen dira. Gogoeta sakona egin beharrean gaude

muga handi hauen aurrean, gaurkotasuna galdu duten ohituren produktua baitira.

Aldaketa kulturala eta bere muga legalak, aldaketa ekonomikoak eta antolaketa kulturala
Espazio eta denboraren tratamenduaren malgutasunak, bere garrantzia eta

komenientzia argi ikusita ere, mugak dauzka eskoletan. Irakasleek malgutasunari
lehentasuna emateko ikuspegiarekin jokatu beharko lukete eta prozesu koherente bat

diseinatu beharko lukete.
Aldaketa aukera baldintza zehatz baten garapenetik planteatu behar da:
. Aurrera eramango duten pertsonek ulertu eta asumitu behar dute.

. Irakasleen esku egon behar du aukera honek: denbora nahikoa, autonomia maila. ...

. Argi eduki behar dira helburuak, eginkizunak behar adina motibazio eta

igurikapen eduki dezan.

. Aldaketen ezartzea progresiboki egingo da, eta prozesuaren jarraipen

zehatza egin behar da.

. Aldaketen ebaluazioa egin behar da onuragarritasun maila nabarmentzeko.

Aholkatzen diren aldaketak hezkuntza zentroetatik egin beharrekoak dira,
norbere azterketa eta konkrezioekin. Benetako aldaketa kulturala izan behar du,
pentsamendu aldaketa bat, horregatik, presa edo inposaketek ondorio txarrak izaten

dituzte.

Berrikuntzek, batez ere, irakasleen identitatea eraikitzen joateko balio behar dute,
ez hezkuntza sistema aldatu eta hobetzeko, hau beste elementu batzuen baitan baitago,
ez bakarrik irakasleenak, baizik eta faktore multzo sozial, politiko, ekonomiko eta

ideologikoen arabera.

Aldaketa proposamenen hainbat muga

Zentroen autonomia maila, eta, batez ere, zentro publikoena, oraindik oso

murritza da. Hona hemen egileek aipatzen dituzten hainbat:
Muga legalak:

Alde batetik, funtzio publikoaren lege sistema bateratzailea dela esan dezakegu.
Bestetik, arloka denbora banatzeak ez du autonomia margenik uzten. Kreditu eta

orduen asteko erreferentziak oso zaila egiten dute edozein aldaketa.

Administrazioak eskoletako mapen elaborazioan erabiltzen dituen irizpideak
behatzen  baditugu, ikusten dugu espazio eta lurraldeen gehiegizko

uniformizazioarekin jokatzen duela.
Zentro mailako mugak

. Jarduera osagarri eta eskolaz kanpoko ikasleen ordutegiek ez dute

laguntzen arazoei irtenbidea aurkitzen.

. Zentroen barne araudiek muga handiak ezartzen ditu autonomian, oso

antolaketa zehatza dutelako.

. Zentroek erabili ditzaketen baliabideak oso mugatuak dira. Mugapen

hauek ondorioak dituzte ondoko alderdietan:

. Eginkizun desberdinak dituzten irakasleen arteko bateratze eta
ordutegi batuketa. Hau gertatzen da, adibidez, Lehen Hezkuntzako
tutore eta espezialisten artean. Espezialistak ez badira tratatzen
gehitutako baliabide bezala, irakasle tutorearen orduak ordezkatzeko

baizik, honek arazoak sortzen ditu.

. Kudeaketarako baliabideen urritasuna. Koordinazio eta

kudeaketarako orduak ez badira nahikoak, zaila da denbora eta

espaziori buruzko aldaketak efikaziaz eta gogoeta baten ondorio

bezala planteatzea.

. Irakasleen dedikazio zuzenaren ordutegia. Zentzu honetan, Haur

Hezkuntzako egoera, orokorrean, lotsagarria da.

. Espazio o0so konpartimentutako hezkuntza zentroak, espazioen

dibertsifikatze aukera gutxirekin eta askotan altzari zurrunekin.

Mondragon Unibertsitateko (2004) Jakingarriak aldizkariaren 52/53 aleak,
Montagner eta bestek (1987) denbora-erritmoen gaiari buruz egindako ikerketen
inguruko datu eta proposamenak azaltzen dizkigu. Bertan, haur eta nerabeen
erritmoen oinarri biopsikologikoek, ingurunean, eskolan eta familian duten eraginari
buruz hitz egiten dute eta ondorioztatzen, erritmo biopsikologikoen “abentura” hori
umea jaio aurretik hasten dela. Umekiak hasiera-hasieratik antzematen ditu amaren
mugimenduak edo amak zer egiten duen, segituan hasten da antzematen amaren

erritmo aldaketa hori, hau da, esna ote dagoen edo lo ote dagoen.

Honek esan nahi du, amak besoa luzatzen duenean edo beste edozer
mugimendu egin edo geldirik dagoenean, umekiak ez duela informazio berbera
jasotzen. Ama zutik jartzen baldin bada, etzan, eseri, altxa... umekia konturatu egingo
da, umekia ere mugitu egiten delako. Bere giharrak mugitu egingo dira. Umekiak
zehatz daki ama zer egiten ari den. Umekiak jakin egingo du amak goizean zer egiten
duen eta gauean atseden hartzen duela. Umekiak badaki dagoeneko zer den gaua eta
zer den eguna. Ezagutzen du jada zein den amaren aktibitate erritmoa. Zortzigarren
hilabetetik aurrera, umekiak askoz informazio gehiago eskuratzeko gaitasuna dauka.
Umekiak badaki musika zer den, adibidez. Jaiotzen denean, musika entzuteko gai da
eta horrek esan nahi du, jaio aurretik entzundako musika eta amaren ahotsa bereizteko

gaitasuna daukala, dagoeneko ezagunak dituela.

Aita etxean baldin badago bere ahotsa entzungo du, eta ez badago ez du bere
ahotsa entzungo. Ondorioz bi egoera horiek informazio ezberdina eskaintzen diote.
Agian ez dago aitarik amaren inguruan, baina, beharbada, anai-arrebak daude edota
beste pertsona batzuk: aiton-amonak, izeba-osabak... Gizarteko kide izateko prestatzen
ari da umekia, izaki soziala ere bada neurri batean, gizarteak eta familiak, inguruneak

orokorrean, harengan eragiten dutelako, dio Montagner irakasleak.

Ama eta haurraren arteko erritmoen egokitzapena

Jaio berriek berezko erritmoak dituzte. Erritmo horiek biologiarekin zerikusi
handia daukate eta baita umetokian bizi izan duten guztiarekin ere. Haur batzuk
egunean lo-esnatze erritmoan 8 edo 9 aldaketa izango dituzte: beste batzuk, aldiz, 4
edo 5 alternantzia besterik ez izatea gerta daiteke, edo 2 edo 3 alditan lo hartuko dute.

Honek erakusten digu, alde handiak daudela ume batetik bestera.

Oso garrantzitsua litzateke, beraz, jaio ondorengo lehenengo egunetan ama
ahalegintzea umea jaio aurretik zeukan lo-esnatze aldien erritmoa mantentzea, ez baita
komeni aldaketa handiegirik sortzea. Haurrak horrela erreferentzia egonkor batzuk

izango lituzke.

Ama eta haurraren arteko erreferentziak eta erritmoak bateratzeko prozedurak

Ama gehienek bularra ematen diote haurrari esnatu bezain laster eta horretarako
aldez aurretik prestatzen dute burua. Kontua da, jaten ematearekin batera afektibitatea
eta harreman estua eta berezia dagoela ama eta umearen artean: umeari begietara
begiratuz, muxu bat emanez, irribarre eginez, umea aldatuz... Ekintza horiek sortzen
duten harreman emozional berezi horrek, erreferentzia batzuk sorraraziko ditu ama

eta umearen artean.

Bigarren multzo batean sartuko genituzke beste ama batzuen jokatzeko modua.
Lehendabiziko ardura garbitasunarena izaten da eta haurra esnatzen denean,
lehenengo ekintza haurra garbi eta eroso uztea izaten da. Ondoren bularra edo
biberoia ematea, gero komunikazioaren urratsa etorriko da. Jakina, ume horiek ez dute
informazio bera jasoko, ekintza antolaketa eta horren ondorioz araututako harremanak
ez direlako berdinak. Lehenengo multzoko amen lehen helburua jaten ematea den
bezala, eta bigarrena, gorputza zaintzea, multzo honetakoak, aldiz, alderantzizko

pautak jarraitzen dituzte: lehenengoa garbitasuna eta bigarren jaten ematea.

Badago hirugarren ama eredua ere, beste ama mota bat. Hauen lehendabiziko
ardura komunikazioa lantzea da. Haurra esnatzen denean ongi etorria eman, irribarre
gozo batekin hartu, emozioak adierazi: nola lo egin duzu maitea?, zelako gogoak
nituen zu esnatzeko... Ama horiek oso eroso egoten dira umeekin, normalean ez dira
estutzen, ez dute antsietaterik sentitzen. Ongizate ingurune bat sortzen dute, beraiek
ere bere haurtzaroan goxotasun hori bizi izan zutelako. Komunikazio horren ondoren
prestatzen dira ama hauek biberoia edo bularra emateko. Ondoren pixa-oihalak

garbituko dituzte. Batzuei, berdin zaie umea bustia edo lehorra dagoen bularra

emateko orduan. Haur horiek ere, beste erreferentzia batzuk izango dituzte, bai

denborarekiko, bai beste hainbat gauzekiko.

Horregatik da garrantzitsua estrategia bat edo beste aukeratzen bada, estrategia
hori denboran zehar mantentzea, kontrako jarrerarik ez agertzeko. Ama batek
komunikazioari lehentasuna ematen badio, horretan jarraitu behar du, besteek esaten
diotena kontuan izan gabe. Bakoitzaren nortasuna eta jarduteko modua errespetatu

egin behar dira.

Erreferentzien eta erritmoen egonkortasunaren beharra haur eskolan

Amei bere ohiturak ez aldatzeko esan behar diegu. Lehenengo bularra eman nahi
badio, gero eroso jarri eta gero hitz egin, konforme; lehenengo garbitu egin nahi badu,
gero jaten eman eta gero hitz egin, konforme; lehenengo hitz egin nahi badio, gero
bularra eman eta gero garbitu, hori ere egokia izango litzateke. Eredu guztiak daude
ondo. Horrek gero erreferentzia bat emango dio haurrari. Baina era batera edo bestera

izan, haurrak beti sistema egonkor batera helduko dira.

Frantzian haur eskoletako irakasleek amari galdetzen dioten lehenengo gauza
zera da: etxean edo familian zer gertatzen den, haurrak noiz hartzen duen lo, noiz
esnatzen den egunean zehar, noiz jaiki, loaldiak zenbat irauten duen..., hau da, zer
esna eta loaldi erregimen daukan haurrak. Garrantzizkoa litzateke amak azaltzea nola
dagoen antolatuta umearekin jarraitzen duen ekintzen sekuentzia. Amaren erritmo
berbera errespetatu beharko litzateke eskolan ere, etxeko erritmoa; loturak ez baitira
bakarrik amarekikoak (aita ere hor dago). Lotura ezberdinak eratzeko gaitasuna dauka

haurrak. Izugarrizko malgutasuna daukagu gizakiok.

Loaldi eta esna aldi arteko erritmo horrek erabakiko du gure organismoaren
erritmoa zein den, gure zelulena, gure zuntzena...Oso garrantzitsua da goizean, haurra
esnatzen denean, bere burua bakarrik ez ikustea, ez dezala arriskurik ikusi. Beraz, ama
eta aitarengandik banatzeko momentu horiek oso ondo prestatu behar dira, bai umeak

nahiz gurasoak onar ditzaten.

Bi-hiru urte dituen haurra eskolara doanean, oraindik, egunez bi loaldi izaten
ditu. Lehenengoa, esnatu eta 3 ordutara agertzen da eta bigarrena, eguerdi aldera;
beraz, 2 erritmo moduko dituzte. Egilearen ustez, nahiz eta zaila izan, biak errespetatu
beharrekoak lirateke eskolan. Loaldi txiki horren ondoren (15-20 minutu) haurra

orduan egongo baita hainbat gauza ikasten hasteko, adi-adi egongo da, oso ondo

ulertuko du zer esaten eta eskatzen zaion. Beraz, ez da denbora alferrik galduko,

denbora irabazi egingo da.

Haurra oso txikia denetik bere erritmoa egokitzen hasiko da, baina hori
pixkanaka pixkanaka egin behar da. Eguna antolatzeko, kontuan izan behar ditugu
erritmo biologikoak. Pentsatu egin behar dugu, antolatu egin behar dugu lo eta esna

egoteko denbora bereizketa hori.

Haur Eskoletako antolakuntza

Garrantzitsua da tarteko espazioak deitzen dieten horiek sortzea, hau da,
kanpoko munduaren eta eskola barneko munduaren artean dauden gune batzuk
sortzea. Gurasoen gunea da alde batetik, baina hezitzaileen gunea ere bada, tarteko
zerbait da. Gune horretan interakziorako erreferentzia batzuk barneratuko ditu
haurrak; gainontzeko haurrekin jolas egiten hasteko gunea izango da. Eskolan sartu

aurretik erreferentziak zeintzuk diren ikusteko aukera izango du.

Haur guztiak eskolan sartzen joango dira, baina bakoitzak erritmo eta ekimen bat
izango du. Pixkanaka gero eta haur gehiago datoz; 10 baino gehiago batera egotea
gerta liteke. Normalean ez da erasorik edo borrokarik agertzen. Ama, aita eta eskolako

pertsonala hortxe daude haurrei laguntzeko prest.

Segurtasun afektiboa islatzen da jolasteko eta esploratzeko orduan erakusten
duten beldur faltan. Haur eskolan tiobiboak jar daitezke: bolaz betetako igerilekuak jar
daitezke; arrapaladetan eskalatzen eta arrastaka ibiltzen dira; tunelek alde batetik
bestera azpitik pasatzeko aukera emango diete; horma-barrak azpian moketa batekin
eskala dezaten; akuarioak, arrainen mugimenduak umeak lasaitu egiten baititu. Tresna

edo objektu guzti hauek segurtasun neurriak kontuan hartuz.

Haur eskolako planoa hau izan daiteke: sarrera gela edo halla, ingurune
akuatikoa, gurasoentzako tokia, umeei jaten emateko tokia... Jantoki horretan guraso
eta umeek elkarrekin gosaltzeko aukera izango dute. Harrera gela, bitarteko toki
moduko bat da, kanpoko munduaren eta eskola munduaren arteko mundu bat.
Haurtzaindegia Frantzian 2-6 urteko umeentzat izaten da. Adin horretako umeek

segurtasuna behar dute.

Harrera gela
Gurasoek nahi baldin badute haien seme-alabekin jolastera sar daitezke harrera

gelan, baina beste umeekin ere jolastu behar dute. Harrera gela, beraz, elkarreraginak
edo interakzioak sortzen diren gunea da. Elkar eragin horiek aita, ama eta umearen
artean, umeen artean, ume baten eta beste guraso batzuen artean, gurasoen artean, eta,
jakina, guraso eta hezitzaileen artean ere izan daitezke. Elkar eragina oso handia da
kide guztien artean, eta umea zentro horren erdigunean dago. Beraz, oreka garatuko
du, gaitasunak garatuko ditu, emozioak garatuko ditu, hau da, ume modura garatu

egingo da gero ikasle modura garatu ahal izateko.

Hautatu dugun haur eskola ereduak akuario bat dauka hormari itsatsita.
Haurrak arrainei begira egoten dira eta haien irudiak gelako hormetan islatzen dira.

Islen fenomeno horrek umeak lasaitu egiten ditu.

Jolastokian igerileku txiki bat dago, umeek urarekin jolas dezaten. Akuarioaren
beste aldean dago jolastokia, beraz, jolastokian jarduten duten haurrak akuarioaren

beste aldetik ikus daitezke.

Harrera gelaren beste aldean dagoenari bizi-espazioa deitzen diogu, umeak
edozein momentutan sar daitezke hara jolasteko, lasai egoteko edo lo kuluxka bat
egiteko.

Amak alde egiten duenean, umeak harrerako egitura zirkular horretan geldituko
dira denen artean aldizkariak ikuskatzeko, bakoitzaren erritmora. Ondoren, aldizkari
horiek utziko dituzte eta akuariora begira jarriko dira. Eta garrantzizkoa da beste
aldean dauden umeak ikusteko aukera izatea; igerilekuan dauden umeak, batez ere.
Ume horiek oso ondo pasatzen ari direnez, oso garrantzitsua da guretzat hori ikusi

ahal izatea.

Ondoren beste egitura batzuetara pasa daitezke haurrak: motrizitate eta elkar
eraginaren esferara. Kontuan hartu behar dugu oinarrizko gaitasunak agertzen direla
baldin eta espazioa umeen tamainarako ondo antolatuta baldin badago, hau da,

espazioa antropometrikoa baldin bada.

Atseden hartzeko guneak

Garrantzitsua da lo edo atseden hartzeko aukera izatea. Bakarrik edo beste lagun
bat alboan daukatela egin dezakete lo. Habi txiki batzuetan, lasai egoteko aukera
izango dute. Habiak era askotakoak dira. Bakoitzak bere erritmoa dauka, bat beste bat

baino lehenago esna daiteke. Hortik, inor molestatu gabe irteteko aukera daukate.

Ipuinen gela
Haurrak elkartu eta ipuin txikiren bat eskuratzeko aukera izango du. Liburuetan

hizkuntza agertuko da, beraz, “irakurtzen” hasteko aukera izango dute, marrazkiak

ikusiko dituztelako eta hizkiak ezagutzen hasiko direlako.

Espazio horretan hezitzaileak hartuko du erabateko eginkizuna. Haurren
aldamenean jarri eta testua irakurriko diete, hatzarekin seinalatuz nondik nora doan
ipuina. Zaintzailearen begiratua haurraren begietara zuzenduko da, begien begiraden

tentsio horri esker elkartruke edo interakzio bat sortuko da bien artean.

Bainu linguistiko hauek, laguntza handia ematen diete haurrei, irakurtzea zer
den ikus dezaten, irakurtzeko joera edo ohitura barnera dezaten. Azken batean,

haurrak ikusiko du ipuinetako irudiek mezuak dituztela.
Laburtuz, horrela ikusten dute eskolaren antolaketa:
* Sarrera edo halla
* Uretan jolasean ibiltzeko espazioa
* Gurasoentzako espazioa
e Jantokia
* Labeak (buztina lantzeko, adibidez)
* Garbitzeko lekua
» Ezagutzarako tokia:

—Hautemate esfera (argiak pizteko aukera, argiak konbinatzekoa eta

nahastekoa, hotsak sortzekoa, hotsak edo zaratak nahastekoa...)

—-Hizkuntza bainuen esfera

—Irudimenaren esfera (altzari handi baten inguruan hainbat koltxoi eta
erdian beste leku bat. Erditik sortzen den argi izpi bat ere bai, horretarako
proiektore bat jarri dugu. Argi horrek ontzi itxi bat zeharkatzen du, ontzi
honen barruan dentsitate eta kolore ezberdinetako hainbat likido daude.
Argiak ontzi hori zeharkatzen duenean, sabaian eta hormetan kolorezko
globulu moduko batzuk proiektatuko ditu eta horiek batetik bestera
mugituko dira. Magiazko giro moduko bat sortu nahi dugu hor...)

* Atseden hartzeko gela

* Psikomotrizitatea lantzeko tokia

* Zuzendariaren bulegoa

Antolaketa eredu honek, beste eskola batzuen artean, Frantzia Estatuko
Besancon-eko, Antenne Petit Enfance Elkarteko Haur Eskolan funtzionatzen du, eta
bertako Pagot zuzendariak (Jakingarriak 52-53) horrela definitzen ditu zentroak

dauzkan helburuak:

* Haurraren gaitasun osoak ezagutzen eta garatzen laguntzea eta horrekin

batera oinarrizko premiak asetzea.
* Haurraren erritmoa errespetatzea.
* Umeak imajinazioa landu eta garatzea egiten dituen ekintzen bidez.
* Baldintza egokiak sortzea estuasun eta beldurra alde batera uzteko.

* Ume bakoitzari estrategiak garatzeko aukerak ematea modu autonomoan

eta positiboan jardun dezan.

Petit Enfance izeneko haur eskolaren proiektu eta helburuak lortzeko,
ezinbestekoa da antolaketa, gauzak aurreikusita egotea, nahiz eta honek ez duen esan
nahi dena finkatuta egon behar duenik. Proiektu guztiak etengabe egokitu behar

dituzte haurraren, gurasoen, hezitzaileen... arabera.

Espazioak edo denboraren erabilera

Gure eskolan, dio Pagot-ek, guneak haur bakoitzaren izaerari erantzuten dio,
haur bakoitzak espazioa era batera ulertzen baitu. Gure helburua hainbat exijentziei

erantzutea da:

- Batetik erritmo pertzeptibo eta zentzumen-mugimenduzko batzuk daude eta
horiek garatu egin behar dira. Horretarako, umeei mugitzeko aukera, arrastaka
ibiltzeko aukera, eskailerak gora igotzeko aukera... emango zaie. Esplorazioak
egiteko aukera zabala izango dute. Hori guztia 3 dimentsioetan egingo dute:
eskailerak igo, gero plataformak, txirristak, pilotak edo wura dituzten

igerilekuak, eskalatzeko hormak.

- Aldi berean komunikatzeko gaitasuna landu behar da eta intimitatea
errespetatzeko guneak eratu, adibidez, lo lekuek kabi txiki baten antza daukate,
kuxinak dituzten guneak... Horrekin, eroso sentitzeaz gain arlo bakoitza modu
sinboliko berezian erabiliko dute. Eratutako espazio horietan sinbologia berezia

sortuko da haurren inguruan.

Denboraren antolaketari dagokionez, kontuan hartu beharreko lehenengo gauza

honako hau da: haur bakoitzak erritmo bat daukala eta hori errespetatu egin behar

dugula. Lo eta esnatzeko erritmoak, aktibitatea egiteko eta atseden hartzeko erritmoak,
jateko erritmoak... ezberdinak dira. Horregatik, pertsonalak erritmo horietara egokitu
beharra dauka. Eman dezagun haur batek lo egin nahi duela: horretarako laguntzaile
batek egon beharko du... Baina zaintzeaz gain, erritmo biologikoak ere errespetatu

egin behar ditugu, horrek ongizate fisikoa eta psikikoa sortuko duelako haurrengan.

Ez hori bakarrik, bizitzan zehar ere badaude beste zenbait ekintza errepikatzen
direnak, esate baterako, ipuin bat irakurtzea, lasai egoteko une bat izatea ohera joan
aurretik, mahaia atontzea bertan bazkaltzeko... Egunean zehar ematen diren une txiki
horiek laguntzen diete umeei erreferentzia egonkorrak aurkitzen. Arauekin, baina ume
bakoitzak bere proiektu propioa izango du, bera da aktore nagusia eta helduek
errespetatu egingo dute haurrek aukeratzen dutena. Adibidez, demagun haur batek
egarria daukala: dena gertu izango du berak bere kabuz ura edan dezan, baina ur hori
ezin izango du erabili lurra bustitzeko. Urarekin jolasteko dagoen tokira joan beharko

du.

Horrekin batera, hainbat jarduera estimulatzaile egiten ditu gure lan taldeak.
Jarrera artistikoak eta kulturalak kontuan hartzen dira gure proiektuan; horrela,
hainbat artista etortzen da gure eskolara: musikariak, pintoreak, ... Alderdi praktikoak
lekua uzten dio imajinazioari, eremu sinbolikoari, gozamenari... Espresio edo
adierazpen artistikoa landu nahi da eta hezitzaileak haurrengandik gertu egongo dira

agertzen dituzten emozio horiek bideratzeko.

Bukatzeko, sistema honen bidez haurra erdigunean dago, ez da haurra
sistemaren egituretara egokitzen, alderantziz baizik. Haurrari baldintza egokiak
eskaintzen zaizkio, gehiegizko estimulaziorik gabe, debekurik gabe... jarraipen modu

bat eskaintzen zaio eta horrela kalitatea bermatzeko aukera daukagu.

Gure haur eskolako guneak

* Gurasoentzako gunea edo espazioa

* Haur eskolaren egitura: Mugitzeko toki oso zabala, haurrak batera eta bestera
ibiltzen dira askatasun osoz. Umeek espazio honetan hainbat aukera daukate:

hortzak garbitu, eskuak garbitu...
* Komunak: nahi dutenean joan daitezke
* Lo egiteko tokia

e Motrizitatea

* Arte grafikoak
* Musika gela

» Igerilekua

* Loretokia

Ikusten dugun bezala, Montagner irakasle eta ikertzaileak eta Besangon-eko
Antenne Petit Enfance-ko Elkarteko haur eskola honetako irakasle taldeak, berebiziko
garrantzia ematen dio haurren erritmo desberdinei (jaio aurretik hasten den erritmoen
oinarri biopsikologikoei) eta hori errespetatuz antolatzen dituzte beren eskolako

espazio eta denborak.

Norberaren denborak ezagutzarako duen garrantzia

Denboraren dimentsioa oso garrantzitsua da ezagutzarako (Musatti, 2001). Hau
esaten dugunean ez gara haurraren garapen etapei buruz bakarrik ari, batez ere,
erritmo eta denbora pertsonalei buruz ari gara, horiei esker egingo baititu umeak
ezagutzaren ibilbideak baina, baita, nahitaez izango dituen etenaldi eta geldialdiei

esker ere.

Denbora luzaroko atentzioa izatea garrantzitsua da bere ezagutza antola dezan.
Gauza asko hobeto ateratzen dira, ez bakarrik etenaldirik gabe egiten badira baizik eta
denbora bat martxan eraman ondoren egiten badira. Prestatze lanetarako eskaintzen
den denbora jarduera bera hasi aurretik, aktibitatea gauzatzera dedikatzen dena bezain

garrantzitsua da.

Denboraz hizketan ari garelarik, kontuan hartu beharreko beste alderdi bat,
jarduerari ume batek dedikatzen dion atentzioa da. Kontzentrazio handiko

momentuen ondoren interesak behera egiten duen momentua iristen da.

Badakigu txandakatze fisiologiko bat egoten dela, hau da, dedikazio handiko eta
gutxiko momentuak. Zer egin momentu horietan? Jardueraz aldatzea baino hobea
litzateke prozesuarekin jarraitzea, presarik gabe, proposamena utzi gabe, umea

aurreko egoerara itzultzen utziz.

Cabanellas eta Eslava-k (2005), horrela jasotzen dituzte Bochi eta Ceruti-ren
hitzak: “kanpoko munduaren antolaketa gure barruko antolaketa bizidunean idatzita
dago. Erritmo kosmikoak ez daude gure ingurunean bakarrik gure barruan baizik;

gure barruko “paisaia”, inguratzen gaituen paisaiaren zati bat da. Unibertsoaren irudia

ehun baten modura aurkezten zaigu, ugaritasun handiko hariez osatua, prozesuez,

indarrez, polaritatez, denborez,...”

Gizakiaren unibertso anitz baten irudia eskaintzen digute, bizi erritmo orok
barne dituen elementuak definitzeko aukerak eskainiz, ekintzen joan-etorriak

espazioan eta denboran modu berezian planteatuz bezala.

“Kultura orok dauka erritmoa gisa adierazten den bizitzarekiko oinarrizko
jarrera bat. Testuinguruaren arabera sortzen diren beste erritmoak bere gorputz
mugimenduetan, bokalizazioetan agertuko dira, norabide askotan doazen gertaera eta
pasadizoen sare bat osatuz. Erritmoek, bizitzaren aurrean jarrera aldakorrak adierazten
dituzte, besteen aurrean, afektuekin eta gauzekin; kanpoko soinuekin, jokoen espazio

eredua ezarriz edo lokatuz”.

Aipatu egileen esanetan, kanpoko ekintzetan islatzen den erritmo bakoitzak
barruko jarrera desberdina dauka, zentzu bat, eremu emozionalen gaurkotze aldakor
bat, norabide bat. Erritmoa zerbaiterantz joatea da, zerbait hori zer den ez badakigu
ere. Egoera berri bakoitzari zentzua ematen dion eragilea da, denbora eta espazioa
elkartuz, hurrenez hurrengo errepikapen mugimenduetan, bete eta huste dinamiketan,

soinuez eta isiltasunez, ekintza eta atsedenaldiz, ordenaz, kokapenaz, mugimenduaz...

5.3 Egokitzapen-Aldia

Haur eskolen antolaketa

Oso garrantzitsua da eskolara joaten den lehenbiziko egun horretan haurra eroso
sentitzea. Sarrera on bat izan ez duen haurra, amarekiko urruntze prozesu on bat egin
ez duena, beste helduekin eta umeekin erlazio sendoak ezarri ez dituena, blokeatutako
haurra izan daiteke, ziurtasun ezak ez dio utziko esplorazioa zein aurkikuntzak

beharrezko autonomiaz burutzen.

Haurtzaindegitik Haur Eskolara pasa behar duten umeen eta familien historia bat
Cipolla, Cristofori eta Tedeschi-k (1995), Regio Emiliako G. Rodari

haurtzaindegiko esperientzia kontatzen digute. Haurtzaindegi hau hiri erdigunean
kokatuta dago, eta erdigunean dagoen bakarra izanik, eskaera handia izaten du.

Horrek zaildu egiten du umeen hautaketa egitea.

Maila sozial desberdinetatik datozen haurrak dira eta gurasoen lanbideetan
denetatik dago, lanbide liberaletatik etorkinetara, atzerritarrak barne; familia

nuklearrak dira eta kasu guztietan ama eta aita guztiek kanpoan lan egiten dute.

Familietako sailkapen honek ez du diferentziarik adierazten haurtzaindegian bere
seme-alabekin bizitutako jokabidean. Aurten, 26 haur pasako dira haurtzaindegitik Haur
Hezkuntzara: 2,6 urteko batezbestekoa dute txikienek eta 3,5 urte zaharrenek; ume

horietatik 14k anai-arrebak dituzte.

Gehienek 2 edo 3 urte egin dituzte haurtzaindegian; denbora horretan zentroan
egondako haurrek jarraipen didaktiko bat mantentzen dute, pertsona batek laguntzen

baititu esperientzia guztian zehar.

Familien parte hartzeari buruz hauek dira datu batzuk: 7 haurren gurasoek,
haurtzaindegian delegatu dituzte beren haurrak eta praktikoki desagertu egin dira;
gainontzeko haurren gurasoek interesa adierazi dute eta maila desberdinetan parte

hartu dute.

Egiaztatu dugu, gurekin erlazio on bat ezartzeko garaian, zailtasun handiagoa
izan dutela arazoak gehien “intelektualizatzen” dituzten gurasoek: haurraren
ikaskuntzaren bilakaera antzemateko gai dira, baina, aldiz, ezin dituzte beti integritate

fisikoari buruzko beldurrak dominatu, edo janariarenak, loarenak, etab.

Haurtzaindegiko antolaketan, bere kudeaketa funtzional eta kulturalean gehien
parte hartu duten familiak izan dira ziurrenak umearen eta erakundearen arteko

erlazio on eta sendoak eskaintzeko garaian.

Egokitzapenaren eskakizunak

Egokitzapena, dramatizatu nahi izan gabe, edozein umerentzako momentu zaila

da, ohitura, espazio eta denbora bereganatzeko prozesu mantso eta graduala.

Haur eskolara pasako den haur talde horretan zentratuz, esan dezakegu
gehienek egokitzapen normala izan dutela haurtzaindegian, eta baikorki gainditu

dutela, nahiz eta ume batzuk prozesu desberdinak izan dituzten.

Kasu batzuetan, familiak arazo ekonomiko eta sozialak zituztenetan, umeak
egokitzapen zailtasun nabarmenagoak izan dituzte, adibidez, interes eta atentzio
ezegonkortasuna, harremaneko eta jokabide “konbentzioak” bereganatzeko
zailtasunak. Ziurrenik familian tentsioak bizi dituen haurrak, eskolara egokitzeko
orduan ere tentsio horiek esperimentatzen ditu, zailtasunez aurkitzen ditu

konfiantzazko espazioak eta ondorioz krisi gogorragoak izan ditzake.

Beste kasu batzuetan, aldiz, alderantzizko prozesua izan da: familiako arazo

larriak dituzten umeek aurreikusitakoa baino egokitzapen hobea izan dute

haurtzaindegian, helduak onartuz, kideekin elkarrekintza egokiak eginez, objektuekin,

etab.

Familia eta jokabide heterogeneotasuna

Familiak haurtzaindegiarekiko dauzkaten jarrerak oso desberdinak dira. Horren

eragina komunikazio zailtasunetan nabarmendu da.

Haurtzaindegian, familientzako mezuak anitzak dira (ahozkoak, iragarki
tauletan idatzitakoak, programaziokoak, ikonografikoak). Kontuan hartu behar dugu
gure artean nola komunikatu, zein hizkuntza erabili, bati edo besteari garrantzi

handiegirik eman gabe.

Familien ondare kulturalak oso desberdinak izatea gerta daiteke eta
haurtzaindegiko planteamendu metodologiko-didaktikoekin ez identifikatzea
(atzerritar etorkinen kasuan, adibidez). Kasu horietan beharrezkoa izango da epe
luzerako erantzuna, bi errealitateak ahal den neurrian hurbilduko dituena. Aniztasun

kultural hau derrigorrezko erreferentzia puntua da.
Ikasturte honetan bi errealitate zeharo desberdinak egiaztatu dira:

* Bularreko haurren sekzioan —jatorri sozial homogeneoa dute—, eskola eta
gainontzeko familien arteko bitartekari talde garrantzizkoa sortu da, eta

gelako bileretan eta bestetan parte hartze ezin hobea izan du.

* Txikien sekzioan, laneko arazoak, ordutegiak, txandak, etab. direla eta,
zailtasunak izan dituzte biltzeko. Horregatik, zentroa eta familia arteko
harremana, indibidualki ezarri da. Kasu honetan, familien parte hartzea

eskasa izan da eta komunikazio trukaketa ez da erraza izan.

Dena den, nahiz eta kasu batzuetan erakundearen dinamikan sartzea mantso
egiten den arren, erabiltzen ditugun mezu anitzak (batzuetan ezertarako balio ez
dutela pentsatu arren), bere emaitza ematen hasten dira denbora pasa ahala eta ez beti

erraz azaltzeko moduan.

Nola lagundu haurrari aldaketarako prest egoten

Badira hainbat urte ama eskoletan eta haur eskoletan tresna baliagarri batzuk
sortu direla, haurraren eta familiaren erakunde berrirako pauso “prestatuago bat”

emateko helburuarekin.

Ikasturtean zehar, haurtzaindegia utzi behar duten familiak irakasleekin biltzen

dira. Elkarren artean ebazten dituzte zalantzak, jakin-minak eta mota desberdinetako

problematikak, lehenengo hurbiltze kognitiboari lagunduz. Eskolak ikasturte
bukaerako festara gonbidatzen ditu guraso berriak, eta haurtzaindegiak gauza bera
egiten du aurreko urtean eskolara pasa ziren umeen familiekin, harreman eta

esperientziak bizirik irauteko helburuarekin.

Umeak, talde txikitan maiz etortzen dira eskolara harremanak ezartzen has
daitezen. Horrela, ikasturtean zehar, ingurune berrian elkartuta, ikusten dituzte

haurtzaindegiko eta haur eskolako irakasleak.

Bisita hauetan umeak askatasunez mugitu daitezke, eskola esploratuz,
instalazioak, txokoak, objektuak, pertsonak, etab.; bazkaltzera gonbidatzen dira, eta

oparitxo bat ekartzen diete gainontzeko umeei.

Haurtzaindegiak haur eskolari umeek egindako hainbat objektu uzten dizkio eta
irailean joan behar duten eskoletan ikusgai edukiko dituzte, oraindik berea ez duten

ingurunean zerbait ezaguna izan dezaten.

Tresna benetan interesgarri eta hezitzaileak zehatz aztertuko duena, umearen
txostena da. Dokumentu honek, ume bakoitzak beste kideekin izandako harremanari

eta eskaini zaizkion proposamen metodologikoei buruzko ohar eta datuak biltzen ditu.

Txostenaren xedea bereganatutako konpetentzien informazio zaindua aurkeztea
da. Ondoren haurtzaindegiko eta haur eskolako irakasleek irakurri eta eztabaidatzen

dute, kontzeptuak, definizioak argituz eta hizkuntzak bateratuz.

Ez da erraza instrumentu honen formulazioa, umearen konpetentziak
deskribatzea zaila delako, baina, hala ere, guk ezagutzen dugun informazioa ezagutza

hori nahi dutenei transmititzeko modu egokia dela deritzogu.

Haur eskola haurtzaindegitik datozen umeei ongi etorria egiteko prestatzen da

* Nola prestatu elkarrekin haurtzaindegitik haur eskolara doazen 3 urteko umeen

aldaketa?
* Zein arazo sortzen zaizkie haurtzaindegitik edo etxetik datozen ume eta helduei?

* Zein ideia eta jarrera dauzkate haurtzaindegiko eta haur eskolako guraso eta

irakasleek bi erakundeen arteko jarraitasun edo jarraitasun eza dela eta?

Informazioaren garrantzia

Gure hirian 32 udal erakunde daude: 12 haurtzaindegi eta 20 haur eskola.
Hirutik familia batek haurtzaindegiko zerbitzuak jasotzen dituen bitartean, 3 urtetik

6rako umeen % 50a dago haur eskolan eskolatuta.

Baina guretzat garrantzi handiena duena bi erakundeen arteko antolaketa
bateratua sustatzea da, proiektuaren eta hezkuntza lanaren jarraipena bermatuz.
Abantaila hau oso garrantzitsua da. Izaera bateratuak esan nahi du: aholkularitza bera,
arautegi bakarra, funtzionalitate bakarra, antolaketa bakarra, egutegi bakarra, ordutegi
bakarra, pedagogia koordinatzaile talde bakarra, lan eta kolaborazio proiektu bakarra,
umeen, familien eta pertsonalaren esperientzia balioetsiko duena. Are gehiago: irakasle

eta laguntzaileek erakunde batetik bestera pasatzeko aukera izatea hala eskatuz gero.

Hala ere, haurtzaindegitik eskolara pasatzeko sortzen diren arazoak hor daude,
beste zentro batzuetan bezalaxe. Gainditzeko egin behar dena kasu guztietan oso
berdintsua da. Ekidin beharrekoa inprobisazioa da, bai umeen, bai familien eta bai
irakasleen aldetik. Korrika eta presaka gaiei aurre egiteak, arrisku eta mugapenak
dakartza. Familiak eta umeak, bereziki, aurreikusi gabe eta prestatu gabeko

informazioarekin aurkitzeak desorientatzen ditu. Irakasleekin gauza berbera gertatzen

da.

Hartu daitezkeen hainbat neurri

Haur eskola urtean zehar maiz bisitatzea, giroa ezagutzea, bertan lan egiten
duten pertsonak ezagutzea, azken ikasturteko haur handienak ezagutzea.
Derrigorrezkoa bi erakundeetako irakasleak beraien artean ezagutzea eta kontaktu

hauek estimatu eta aztertzea, informazioaren trukaketarako elkarrizketak eginez...

Inportantea litzateke baita ere (eta iruditzen zaigu posiblea) haur eskolako
irakasle eta familien artean, haurtzaindegian bilera bat antolatzea, eta, ondoren,

gurasoak haur eskolara bisita zuzendu bat egitera laguntzea.

Guzti honekin lortzen dena, irudi kognitibo komunak osatzea eta jokabide zein

igurikapenen doitzea da.

Honi buruzko gure esperientzia hauxe da: haurtzaindegietako irakasleek ume
bakoitzaren idatzizko informazioa haur eskolako irakasleei eskaintzea, ez modu hotz
eta burokratikoan, bileretan gabiltzan bitartean baizik, material hori informazio eta

trukaketa zuzenduez aberastuta.

Aurkezpena, definitutako lerro batzuk jarraituz egiten da: sarreran zuen adina
eta haurtzaindegian izan duen asistentziaren erregulartasuna edo erregulartasun eza,
familiarekin haurtzaindegiak izan duen harremana, eta ondoren, psikomotrizitatean,

autonomian, pertsonen arteko eta komunikaziozko erlazioetan, bereganatuak edo

bereganatzear dauzkan konpetentziak. Informazio hau familiaren eskuetan jartzen da

haurra eskolara hasi aurretik.

Haur eta familiekin haurtzaindegian egiten dugun hainbat jarduera, lehenengo

aldiz erakunde batetara etortzen diren haur eta gurasoekin ere egin daiteke.

Zilegi da (eta guk hala egiten dugu), ekainaren hasieran guraso, haur, aiton-
amona, izebak gonbidatzea. Erabateko prestutasuna azaltzen diegu —hau izaten da
gure eginkizuna— eta gehienetan, gurasoak lasaiago eta informatuago joaten dira.
Gero, ikasturtea hasi aurretik banakako elkarrizketak egiten ditugu eta bilera orokor
bat, informazioa eta gomendioak eskainiz, umearen eskola egunari buruz hitz egiteko,
hezkuntza helburuak, administrazioaren funtzioak, arauak eta antzeko gauzak
azaltzen ditugu eta mila galderei erantzun. Maiz, gurasoak aiton-amonekin etorri ohi

dira, beraien bilobarentzat zer prestatzen ari garen ikusteko jakin-mina baitute.

Interesgarri izan ohi da behin-behineko taula bat egitea, gerora gogoeta eta
hipotesi taula izango denaren aurreikuspena. Maiatzaren bukaerarako prestatua eduki
dezakegun, haur multzoaren berezitasunak bertan ditugularik. Badakigu zenbat
izango diren, haurtzaindegitik datozenak eta ez datozenak, ume bakarrak diren,
gurasoen titulazio akademikoa eta lanbidea, familiaren prestakuntza eta jatorria,
premia bereziak dituzten haurrak diren, etab. Guzti honek aurre orientazio-

programazio bat egiten laguntzen du.

Emaitza ona ematen duen ekimena, haur berri guztien gurasoei udarako jolas-
koaderno bat ematea da. Umeari zuzendutakoa da, helduaren laguntzarekin honako
jarduera hauek egin ditzan: haurra familiarekin dagoen argazki bat itsastea, posta
txartelak, loreak, maskorrak, harritxoak jaso (oporretako ibilbideetakoak), gehien

gustatzen zaion ipuin bat kopiatzea, etab.

Koadernoak (oroimenaren haria) ume, guraso eta gure arteko tarteak gutxitzen
ditu. Eskolako liburutegi modukoa osatuko du, bere edukia aurkeztu egingo da eta
aurreneko bi hilabeteetako lan elementuen ekarpena egingo du. Lehenengo eskola
egunean beren koadernoa eskuetan estutuz zein gustura etortzen diren ikustea besterik

ez dago, ekimena interesgarria dela jakiteko.

Orain arte familien jakin nahiaz, igurikapenaz eta gauzak ezagutzeko gogoaz

hitz egin dugu eta guzti horri erantzunak emateaz.

Baina, guk, langileok, gure kezka eta igurikapenak ere baditugu.

Hiru urteko umeen irakasleak badakite, edozein aldaketak, ume txikien

berregokitze prozesuak eskatzen dituela, arazo zahar eta berriak suspertuz.

Zeintzuk dira haurtzaindegitik datozen umeei buruzko igurikapenak? Oinarrian,
adin bereko beste umeekin alderatuz, honako hauek dituzte lortuak: kideekiko eta
helduekiko egokitze gaitasun eta harremanak esperimentatu eta sendotu, espazioa eta
denborari buruzko ziurtasuna, orientazioa eta hautematea, iaiotasun eta gaitasun
motor eta eraikitzailea, autonomia konpetentziak, intentzio eta xede batera

zuzendutako jokabideak, jakin-min eta interes egonkorragoak, etab.
Eta, zer espero dute familiekiko?

Erakundeekin harremanetan jartzeko erraztasun handiagoa, beste familiekin,
langileekin, hazkunde eta hezkuntza prozesuen esperientziekin alegia: umeei buruzko
ezagutza handiagoa izan dezaten: bere jardueraz, hazte, ikaskuntza eta garapen

erritmoei buruzko informazio gehiago.

Igurikapen batzuk egiaztatu egingo dira, beste batzuk, aldiz, nekez sortzen
joango dira. Beste batzuk, guk irakasle bezala daukagun jokabidearekin zerikusia
izango dute, haur eskola eta haurtzaindegiko giroaren arteko beharrezko diferentziari

esker. Oso kontu konplexua da.

Giroa nola prestatu

Eskolako giroa hezkuntza egitatearen protagonista zuzena dela pentsatzen dugu
eta aldez aurretik kontu handiz pentsatu eta programatzen dugu; gure kasuan,

familien parte hartzearekin antolatzen da.

Eraikinaren egiturarekin, espazioen desberdintasun eta erabilgarritasunarekin,

altzari, material eta helduen lanaren antolaketarekin baldintzatuta gaude.

Gure ustez, espazioaren antolaketak hezkuntza behar eta hipotesiei erantzun
behar die, eta umeei eta helduei iradoki behar die egin daitezkeen jarduerak. Soluzio
posible bat “zonalde” bereizietan antolatzea da. Zona hauek erraz hautematekoak izan

behar dute, etenaldi eta nahasteak minimora murriztuz.

Zonaldeak

* Zona ezaugarritua.

Material aukeratua eta diseinu zehatz bati erantzuten dion tresnen distribuzioa du.

¢  Motrizitate zona.

Zabala eta irekia, azalera guztia alfonbra goxo batez estalia, bi koltxoneta handi eta

horma-barra baxu bat du. Beste material batzuk ere baditu: sokak, tubo

desberdinak, kaxak, boloak, pilotak, txapak, zintak, etab.

Eraikuntza handien zona.
Bi tarima daude altuera desberdinetakoak, gomazko materialez estaliak. Joko

desberdinak ditu, altzari mugikor bat eta ondoan, mahai bat.

Material ludikoen zona.

Materialak batetik bestera erraz erabili daitezke. Kaxatan, ezaugarri eta funtzioen
arabera antolatuak daude (egurrezko eskailerak, periskopioa, kaleidoskopio
erraldoia, mozorrotzeko materialak, espazioan orientatzeko jokoak, material

plastikoa, txotxongilo eta itzalen antzerkiak, etab...).

Beste material batzuk: horma osoa hartzen duen eta leihoaren azpian jarrita dagoen
ispilu handia, norberaren, kideen eta espazio honen bizkarrean dagoen beste
sekzioaren mugimendua kontrolatzen laguntzeko. Helduak proposatzen badio,
eraikuntza simetrikoak edo simulatuak (isla) egiteko era baliagarri da. Gure
eskolan ispilu asko dago, tamaina askotakoak, gutxien espero den tokietan, umeek

esplorazio pertzeptiboa libreki aberas dezaten.

Eskolan hasi berriak direnean, gurasoak eta umeak gehien inguratzen diren
zonaldeak, eraikuntzena eta mahai jokoena dira. Egoera ahalik eta egokiena eskaini
behar zaie, umeari protagonismoa emanez, bereizketa, ahal den neurrian,

traumarik gabekoa izan dadin.

Zona babestuak.

Ezkutatutakoak, talde txiki batekin egoteko, bakarrik egoteko, joko sinbolikoak
egin edo musika entzun, irakurri, edo bakoitzaren edukiontzia erabiltzeko. Hauek,
aurrealdetik irekitzen diren kaxa handi batzuk dira. Espazio pribatu bezala
kontsideratzen dira, eta norberaren objektuak, etxetik eskolara bidaltzen diren
mezuak, “altxor” txikiak edo haurrak nahi duena eduki ahal izateko erabiltzen
dira. Umeek kaxak nola zaintzen dituzten ikustea nahikoa da girotzearen

prestaketak duen garrantzia ulertzeko.

Instrumentuak, neurri batean bisualki eta akustikoki isolatua dagoen espazioan
jartzen ditugu guk, jardueren garaian kontzentrazio handia lortu ahal izateko.
Gurasoek egindako paper zorro handi batean, kolore askotako eta tamaina zein
loditasun desberdinetako orriak, mota askotako materialen ondoan kokatzen

ditugu.

Plastikozko ontzi handietan, burdinezko apalategi batean kokatuta, buztina,
alanbrea, inprimatzeko tresnak, puntzoia, kortxoak, tenperak, telarra, lekeda,
guraizeak, margo desberdinak, klarionak, fitxak, hariztatzeko materiala, beiran

margotzeko koloreak, etab....jartzen ditugu.

Eta guztia haurraren altuerara jarrita, hartu, erabili, gorde dezan, nahiz eta hasieran

helduaren laguntza beharko duen.

Girotzeari buruzko hainbat ohar

Gelako girotzeari buruzko beste gogoetarik ez egitea ez litzateke egokia izango.
Girotze garaiko “espazio garrantzitsua”, geletako sarreratik haratago doa, bainugela,

jantzitegia, sarrera, erdiko sala, patioa barne hartzen dituelarik.

Sarrera da umeak ikusten duen lehenengo espazioa. Egokia iruditzen zaigu
dekoratzea: ispiluak, umeek egindako kristalezko kaxatxoak, eskolako aurkezpenerako
panel moduko bat. Lehenengo egunetan mahai erakargarri bat jartzen dugu, fruta,

gurasoek egindako gozoak eta gozokiekin.

Bainugelek ere prestatuta egon behar dute, ohiko hoztasuna ekidituz: koloretako
jolasekin dekoratu daitezke, ispilu “magikoak”, zintzilikatutako figurak, landareak
jarriz.

Erdiko saloi handia gelaren barrualdera doan luzapena da. Ume guztien
eskuragarri dago, eta bertan, mozorroen altzaria, kaleidoskopio handi bat eta

pertzepzio jokoetarako hainbat instrumentu daude.

Gelek patiorako zuzeneko atea dute, gela kanpoaldera luzatzea ahalbidetzen
duelarik. Atea irekita, mahai bat edo jolas batzuk “erdi” kanpoan jarrita, gelako
espazioa zona libreagoa bihurtzen da, tentsioak lasaitzen lagunduz. Mugitzeko,

ekiteko, probatzeko eta aurkitzeko aukerak gehi ditzake.

Berebiziko garrantzia dute aukeratzen ditugun koloreek, argitasuna eta
gardentasunarekin jokatuz kristalekin egin daitekeen erabilpenak (adibidez, zati
batean plastikozko hosto gardenak koloreztatuz, kanpoko paisaiaren irudia eraldatuz),
hormen erabilpenak, sabaiak, zoladurak. Paneletan izenburu eta irudiak jartzen ditugu
emango diegun erabilpena argi uzteko. Umeen lanak, etxetik ekartzen dituztenak zein
eskolan egindakoak, hartzeko eta baloratzeko prestatuak daude. Horien ondoan joan
daitezke gurasoei informazioa adierazteko erabiltzen diren panelak: bileretan egindako
argazkiak, umeen bisitaldietan egindakoak, lehenengo egunetako komentarioak,

asteko agenda, bazkariarekin, loarekin, meriendarekin, zerikusia duten datuak,

zerbitzuak, interes handia duten gelako arazoei buruzko artikuluen hautaketa eta

hiruhilabeteko programazioaren aurkezpena.

Azkeneko wurteotan garrantzi berezia hartu du sorpresen panel-zonak.
Gurasoekin batera prestatzen da, umeak eskolan hasi aurretik. Sorpresa indibidualak
eta taldekoak, atseginak eta misteriotsuak, txikiak eta handiak jartzen dira, denbora
pasa ahala, umeek egindako lanez edo gurasoek libreki egindakoez aldatzen joango

direlarik.

Sabai eta lurraren prestaketak, girotze irudi argiagoa edukitzen eta zonaldeak

bereizten lagun dezake.

54 Autonomia

Aldagai honi buruz hitz egiterakoan zera esan behar dugu: Fernandez Gutiérrez-
en (cf Lleixa, 2000), “Haur Hezkuntza Otik 6 urtera”, I Liburukian agertzen den 4.
kapitulua, “Azturak bizitzako lehen sei urteetako hezkuntzan” hartu dugula
erreferentziatzat. Gure lanaren lehenengo momentutik erabili izan ditugu aipatutako
kapituluan agertzen diren itemak, egokituta, ikastetxeetako irakasle eta gurasoek

erantzun zitzaten, bere argitasun eta zehaztasunarengatik.

Egunerokoa denaren pedagogia: azturen/ohituren heziketa eguneroko bizitzaren

esparruetan
Egunerokoa dena, gure egunean eguneko bizitzaren oinarri da. Eta egunean

egunekoa, gure denborari, historiari eta etorkizun pertsonal nahiz kolektiboari zentzua
ematen diona da. Eguneroko bizitza, egoera hurbilena eta egonkorrena da gizakientzat,
bereziki haurrak badira. Izan ere, gizakia, eguneroko espazioan, erritmoan eta egun
bakoitzean zehar gertatzen den guztiarekin garatzen da; bere premi eta beharrekin,
sentimendu eta emozioekin... eta baita inguruan gertatzen den guztiarekin eta bizitzen

dituen aurkikuntza eta esperientziekin ere.

Egunerokoa denaren ezaugarrietako bat neurri handi batean ohikoak diren aldi
baterako hainbat erreferentzia-esparru dituen espazio bat izatea da: hau da, esparru
horietan, beharraren edo gizarte-ohituraren ondorioz, beti errito berberak errepikatzen
dira eta, gainera, bertan irauten dute ondoren aztertuko ditugun azturetako askok.
Ohiko esparru horiek dira, gure bizitza moldatzen den gizarte-taldearekin ezartzen
ditugun harremanetan ziur sentiarazten gaituztenak. Aldi berean, historiaren bilbea da

eta baita gure izaera sozialaren eta gure kulturaren mamia ere.

Ohikoa denak, askotan, ohituta gaudenaren eta besteek eskatzen digutenaren
arteko moldaketak eta egokitzapenak egitea eskatzen digu, beraz, gure aztura eta
ohituren berrantolaketa horiek dinamikoagoa eta sortzaileagoa izaten laguntzen diote

gure nortasunari.

Egunerokoa dena Haur Hezkuntzan

Inork ez du zalantzan jartzen haurrarentzat eguneroko bizitzak eta bizitza
horretan ohikoa denak, alegia nolabaiteko jarraipena duenak duen garrantzia.
Hezitzaileei dagokienez, horrek, “ohiko esparruak” izendatuko ditugunen eta
“erritualak” deituko ditugunen antolamenduari garrantzi handia ematea eskatzen du.
Batzuek eta besteek haurrei une bakoitzean zer egin behar duten eta gizarte-taldearen

ohiturak zein diren ezagutzea ziurtatzen diete.

Eguneroko praktikan maiz erabiltzen diren termino pare bat argitu nahi ditugu:
ohikeria eta aztura. Ohikeria, komenientziaz mekanizatutako ohitura pertsonala da,
adibidez, giltzak toki jakin batean uztea. Irmoa da, ez du aldaketarik onartzen eta ez
du trebetasun espezifikorik sortzen; sortu dugun horretarako bakarrik balio du, kasu
askotan, helburua memorizazioa da. Aztura, trebetasunak edo abileziak sorrarazten
dituen mekanismo egonkorra da eta, gainera, malgua da, aldatu egin dezakegu,

adibidez, arropa lotzeko aztura.

Ohiko esparruek eta erritualek jarraipen eta erregulartasun osagai garrantzitsua
eskaintzen dute eta, horregatik, funtsezkoak dira eskolako bizitzarako nahiz
familiarteko bizitzarako. Esparru horiek dira haurrari mentalki funtsezko denbora-
erlazioez jabetzea ahalbidetzen diotenak: lehena eta geroa, aldi berekoa dena, segidan

gertatzen dena, etengabea dena, noizbehinkakoa dena, etab.

Ikastetxearen planak ohiko esparruak eta erritualak zehaztu behar ditu eta
erregulartasunez eta etengabe mantendu behar ditu, eta ez dira aldatu behar arrazoirik

gabe eta haurrei aldez aurretik jakinarazi gabe.

Ohiko esparruak Haur Hezkuntzan

a) Esparruak espazioei dagokienez:
Haurra bizi den eta mugitzen den espazioa da bere desioak eta bizi-premiak
adierazteko erabiltzen duen ingurunea.
Espazioak antolatzean, hezitzaileek hausnarketa lasaia egin behar dute espazio

hori erabiltzeko orduan haurrak orientatzeko baliagarria izan daitekeenari

buruz.

b)

Zentzu horretan, alde batetik, talde bakoitzak bereak izango dituen
erreferentzia-espazioak proposatu behar dira eta, bestetik, haur guztientzat

izango diren espazio komunak.

Espazio horiez gain, hezitzaileek pentsatu behar dute haurrek beste espazio
batzuk ere behar dituztela beren askatasuna garatzeko eta beste haurrekin

akordioetara iristeko.

Hiru espazio-mota horiek ohiko esparruak dira eta, haurrentzat bertan egin
daitekeenari eta egin ezin denari buruzko etengabeko erreferentziak direnez,
hauen kokapena eta erabilera gutxi aldatu behar dira.

Esparruak denborari dagokionez:

Ohiko denbora-esparruek “denboraren” kontzeptua nahiz iragar daitezkeen
gertakarien koherentzia ulertzen laguntzen diote haurrari. Horregatik, gero
datorrenaz kezkatu beharrak eragiten dien estuasunetik aske uzten ditu eta
beren energia askoz ere sortzaileagoa den ekintzarantz orientatzea ahalbidetzen
die.

Denborazko sekuentziak bi gertaera-motetan antolatzen dira: Eguneroko

jarduna eta urteko egutegiko ospakizun erritualak.

Azturak zer diren eta nola hezten diren

Definizioak:

Azturak/ohiturak dira:

Erabileraren bidez mekanizatu edo automatizatu diren jarduera-prozedurak.

Hezitzaileak bere ikasleen hazkuntza pertsonal eta sozialean, afektibo eta

intelektualean eragin positiboa izateko erabil ditzakeen baliabideak.

Beraiekin portaerazko jarraibideak eta ikaskuntzak dakartzaten egoera jakin

batzuen aurrean izaten diren ohiturak, jarrerak, portaera-moduak edo jokabideak.

Lortutako egokitzapenen bidez gure gorputzaz erraz baliatzeko artea. Gure

pentsamendua eta gure kontzientzia askatzen dituzten jokabide sinpleak...

Egoeretara ohitzen gaituzte eta, horien bidez, identitatea eta jarraipen-zentzua

lortzen ditugu.

Elkarri lotutako erreflexu baldintzatuen muntaia batek osatzen dituen

mekanismo egonkorrak dira. Aldi berean malguak dira eta gure ekintzak une oro

berrantolatzea ahalbidetzen dute.

118



MARKO TEORIKOA

Ondo geureganatzen eta erabiltzen dugun azturak eguneroko gertakariei aurre

egitea ahalbidetzen digu.

Azturen osagaiak

Izaera automatikoa

“A zer atarramendua, goizero bezperan ikasitako gauza bera ikasi beharko bagenu!”

Ariketen errepikapenaren bidez mekanizatu edo automatizatu egiten dira.
Mekanizazio hori, funtsean, kontzientea da eta haurrak arreta eta kontzentrazio maila

handia izatea eskatzen du.

Izaera egokitzailea: malgutasuna eta jarraipena

“Neureganatu ditudan azturekin defendatzen naiz munduaren aurrean.”

Bi ezaugarri horiei esker, azturak, hazten garen eta bizi behar dugun natura
ingurunearekin eta gizarte ingurunearekin erlazionatzeko baliabide baliagarriak dira.
Jarraipenak, segurtasuna ematen diguten eta pertsonalki landutako erreakzioak eta
jarrerak izatea ahalbidetzen diguten erreferentzia esparru bat eta portaerazko
jarraibide batzuk jorratzeko aukera ematen digu, horrela, erreakzio eta jarrera horiek
edozein egoeratan behar bezala praktikan jarri ahal izango ditugu. Aldi berean,
azturak sistema dinamikoak eta egoera desberdinetara egokitzen diren mekanismo

malguak dira.

Horregatik, aztura zenbat eta kontzientzia handiagoz landu, orduan eta

erraztasun handiagoz malgutu ahal izango da egoera desberdinetan.

Azturen identitate-izaera

“Nire azturak diren bezalakoa naiz, neurri handi batean.”

Pertsona guztiak, neurri handi batean, aztura pertsonal bilakatu ditugun eta gure
originaltasun bereziarekin fiabartu ditugun keinu eta jarreren bidez identifikatzen
gara. Identitate ezaugarriak ditugu gauzak utzi eta hartzeko moduan; gure gorputzari
dagokionez gure mugimendu erreakzioak nabaritu eta dinamizatzeko moduan;
agurtzeko, irribarre egiteko edo haserretzeko moduan... eta baita pentsatzeko,

sortzeko, lan egiteko, arreta jartzeko, iritziak emateko eta balioesteko moduan ere.

Gure azturak, besteentzat, gure bizitzan zehar arian arian geureganatu eta landu

dugunaren argazkia dira.

Gure azturen zintzotasunak eta tonuak zehazten dute, beste ezerk baino gehiago,

gure nortasun originala.

Azturen izaera historikoa

“Geureganatutako azturei esker ezagutzen dugu geure burua.”

Azturak egonkorrak izateak eta guretzat erreferentzia-esparruak izateak

egoeretara ohitzea eta talde baten barruan eroso eta ziur sentitzea ahalbidetzen digute.

Horixe bera da azturek historia pertsonalaren eta sozialaren jarraipen-zentzuari

egindako ekarpenaren oinarria:

Neurri handi batean, beti izan garen bezalakoak gara, horrek egokitzapen berriak
egitea, gure ekintzak eta jarrerak une oro berrantolatzea eta daukagunetik abiatuz
aurrera egin ahal izatea ahalbidetzen digun arren.

Nortasunaren egituran duten eragina eta Eskola Curriculumarekiko erlazioa

Identitate pertsonalean duten eragina

- Nor bere ezaugarri pertsonalak modu original batean lantzeko gaitasuna, aldi
berean, jaio diren talde sozialarekin, honen baloreekin eta honen kulturarekin

identifikatuz.

- Burua aske uzten dute, energia beste ikaskuntza batzuetarako erabili ahal

izateko.

- Era askotako egoera desberdinetarako erreferentzia esparruak eta portaerazko

jarraibideak eskaintzen dituzte.

- Haurraren buruko egiturari bilbe sendo bat eskaintzen diote eta, horretan

oinarrituz, pentsamenduak aurrera egin dezake.

- Azturek haurren oreka psikikoari eusten diote eta beren garatzeko eta ikasteko
ahalmenak handitzen dituzte. Horri esker, haurrak une oro gauza berriak

ikasteko prest daude.

Azturek komunikazio eta gizarte harremanetan duten eragina

Azturek, haurrari, bere jarrera, bere talde sozialeko beste kideenarekin eta
helduek egiten dutenarekin konparatzeko aukera ematen diote. Hau da, beren
ikaskuntza eta portatzeko modua konparazio bidez ebaluatzeko baliabide bat

eskaintzen diote.

- Pixkanaka, azturaren mekanismoa menperatu ondoren, haurrak beste haurren
eta helduen iritziekiko kritikoa izaten eta besteek bere jarreraz egin duten
balorazioa berak egin duen ahaleginarekin bat noiz datorren erabakitzen ikas

dezake.

- Azturen ikaskuntzaren bitartez, haurrak kultura bateko baloreak eta jarrerak
eta beti ere talde sozialarekin erlazionatuta dauden portaera jakin batzuk

barneratzen eta prozesatzen ditu.

Natura ingurunearekiko harremanetan duten eragina

- Azturek haurrari natura ingurunearekin harremanetan jartzeko moduak
eskaintzen dizkiote, ingurune horrek inposatzen dizkion baldintzetara

egokitzeko eta moldatzeko moduak bilatzen lagunduz.

- Natura inguruneak haurrei eskaintzen dizkien objektu, elementu eta izakien
bitartez, hauek gainerako izaki bizidunekiko dituzten antzekotasunez,
desberdintasunez eta ahalmenez ohartzen dira eta naturak eskaintzen dien

estetika, harmonia eta mirespen zentzua garatzen dute.

- Natura inguruneak haurrengan, gainera, defentsa, zuhurtasun eta bizitzarekiko

errespetu azturak garatzen ditu.

Azturak nola hezten diren: hezkuntza praktikarako orientabideak

Azturen prestakuntzan kontuan hartu beharreko irizpideak

|Azturek helburu bat dute beti

Haurrek keinu bat edo jarrera bat automatizatzen dutenean, beti ekintza bat
eraldatzen eta perfekzionatzen dute. Ekintza honek lotura zuzena du beren beharrekin,

hau da, ez da kasualitate hutsez gertatzen.

Ondorioz, aztura honek zein beharri erantzuten dion eta perfekzionatu edo

eraldatu nahi den aztura zein ekintzek osatzen duten jakin behar da.

|Azturak berrantolamendu-tresnak dira]

Aztura bat bereganatu ondoren, haurrak horren exekuzioa berrantolatu eta
perfekzionatzeko eta era askotakoak eta askoz ere konplexuagoak diren ikaskuntzetan

aplikatzeko erabil dezakeen tresna bilakatzen da.

[Pertsonei identitatea ematen dieten azturak bizitzako lehen urteetan finkatzen diral

Bizitzako lehen wurteetan, haurrek azturak bereganatzen dituzte, ikasteko
ahalmena eta gaitasuna edukitzeaz gain, bereziki ikasteari dagokionez bizitzako aldi

kritikoena, dinamikoena eta indartsuena delako.

Haurraren inguruko helduek, nahita edo nahi gabe, arian arian baloreak eta
portaerazko jarraibideak proposatzen dizkiote, hainbat aztura bereganatzera
behartzen dutenean

Haur etapa honetako hezitzaileek beren hezkuntza programan haurrei

bereganatzeko zein aztura proposatuko dizkioten planteatu behar dute. Aztura horiek

haurrari proposatzen dizkioten baloreak eta portaerazko jarraibideak hausnartuz eta

ebaluatuz, hezitzaileek beharrezkoak diren aldaketak egin beharko dituzte lortu nahi

diren emaitzak erdiesteko.

Hezkuntza prozesu osoan zehar kontu handiz programatu, sekuentziatu eta

ebaluatu behar dira azturen ikaskuntza-planteamenduak.

Hezkuntza praktikarako orientabideak

Azturak hezkuntza mailan lantzeko, beharrezkoa da:

Aldi berean ikasi behar diren azturen kopurua zehaztea, gehiegi izan gabe. Gutxi

eta ondo aukeratuak izan behar dute.

Koherenteak izatea. Garrantzitsua da haurrari eskatzen zaiona beti logikoa izatea

eta helduak, eskatzen diona, modu egonkor eta jarraian praktikan jartzea.

Ariketen banaketan erritmo egokiari eustea. Keinuen automatizazioak geldotasuna
eta errepikapen ugariak eskatzen ditu. Hasieran ez dira gehiegi landu behar eta
egun askotan etengabe errepikatu behar dira. Nekearen ondorioz akatsak

ugariagoak dira eta haurrak bereganatzeko interesa galtzen du.
Era berean, ez da tarte luzeegirik utzi behar lortu beharreko azturen sekuentzia
osoa osatzen duten elementuen artean.
Egin ezazu beti proposatutako azturaren sekuentzia...
- Funtsezko ariketetan zatituz.

- Ariketa bakoitza haurra bere kabuz egiten saiatzen dela ikusi arte eginez,

une horretan...

- Ariketa hori hurrengoarekin lotuz, ordura arte ikasitako sekuentzia egiteari

utzi gabe.

Lortutako ahalegina balioestea. Arrakasta eta ageriko balorazioa ahalegin
positiboak dira beti. Helduak haurrak lortu duenari buruz egiten duen balorazioa,
ahalegin handiagoa eta perfektuagoa garatzeko estimulu bilakatzen da haur

horrentzako.

Ahalegina funtsezko elementuetan oinarritzea. Aztura bat osatzen duen

sekuentzian funtsezko elementuak eta bigarren mailako elementuak daude.

Funtsezkoa argi eta garbi antzematen jakin behar da eta lortzen denean bakarrik

eskaini behar zaio arreta bigarren mailakoa denari.

Adibidez: haur bat elikadura mailan autonomia izaten hasten denean, funtsezkoa
besoaren eta eskuaren mugimendua ahoa irekitzeko mugimenduarekin
koordinatzea iristea da. Lehen une horretan helburua ez da koilara erabiltzen
jakitea, hau geroago etorriko da. Beraz, une horretan eskuarekin jatea koilararekin
jatea baino egokiagoa izan daiteke. Mugimendua eta sintonizazioa menperatzeak,

geroago, tresnak behar bezala erabiltzea ahalbidetuko dio.
Bizitzako lehen sei urteetan hezi behar diren azturak
Funtsezko bizipenei dagozkien azturak
a) Autonomia pertsonala indartzen duten azturak:
- Elikadurari dagozkion azturak
- Higieneari dagozkion azturak
- Atsedenari dagozkion azturak
b) Norberaren irudi positiboa indartzen duten azturak:
- Apainketa pertsonalari dagozkion azturak
- Jokabideen bizitasunari dagozkion azturak
¢) Norberaren defentsari dagozkion azturak:
- Suari eta keari dagozkion azturak
- Urari dagozkion azturak
- Tresnen eta produktuen erabilerari dagozkion azturak
- Trafikoari eta kaleari dagozkien azturak
Lanari eta jarduerari dagozkien azturak
a) Ordenari dagozkion azturak
b) Lan intelektualari dagozkion azturak
c) Ohiko jarduerei dagozkion azturak
Komunikazioari eta bizikidetzari dagozkien azturak
a) Autonomia pertsonalaren garapenari dagozkion azturak
b) Pertsonarteko harremanak errazteko azturak

c) Talde-esperientziak errazteko azturak

Beste aztura batzuk

Bizitzako lehen sei urteetan hezi behar diren funtsezko azturen deskribapena
egin du Ferndndez Gutiérrez-ek. Guk, gure lanerako egile honek deskribatutakoen
hautaketa bat egin dugu eta liburuki honetako Autonomia ohiturak ataletako tauletan

adierazi ditugu.

5.5 Elkarrekintza

Autonomiaren aldagaia deskribatzerakoan, aztura/ohituren definizioak eta 6
urte Dbitartean Ferndndez-ek haur eskolan eta familian lantzeko ohitura
garrantzitsuenen sailkapenean agertzen dituen atalak azaldu ditugu. Orain,
elkarrekintzaren aldagaia aztertzeko asmoz, egile honek komunikazioari eta
bizikidetzari dagozkien azturei buruzko azterketan esaten duena kontuan hartuz

hasiko dugu atal hau.

Komunikazioari eta bizikidetzari dagozkien azturak

Haurrak jaiotzen direnean ez dira izaki sozialak, baina guztiak, beren bizitzako
une jakin batean, gizarte harremanak ezartzen eta talde batean integratzen saiatzen
dira. Hori lortzen duten neurrian, besteekin bizitzen ikasteaz gain, beren ahalmenak
nola garatzen eta aberasten diren ikusteko sentsazioa esperimentatzen dute.
Ikaskuntza horrek, ordea, ahalegin handiak egitea eskatzen die eta hauek bere gain

hartu behar dituzten arriskuen moduan agertzen zaizkie.

Besteekiko harremana bilatzen duen haurrak lehenbizi aurkituko duen erronka,
bere autonomia ziurtatzeko modua da eta, egia esan, egoera berrian hori ez da
mehatxurik gabeko erronka. Horregatik, bere independentziaren lorpen prozesuan
zenbat eta ziurtasun handiagoa sentitu, orduan eta errazagoa izango zaio besteekin
askatasunez komunikatu ahal izatea. Haurrak “elkarren menpekotasunera” iristea,
hots, besteekiko menpekotasunaren eta independentziaren bitartekoa den berezko
alternatiba askea beren kabuz aukeratzea iristea da, lagunartekotasuna eta bizikidetza

lortzeari dagokionez, ikastetxeek duten helburu nagusia.

Baina haurren sozializazioak aliatu boteretsu bat du: familia. Jaiotzen denetik,
haurra unibertso sozial baten barruan sartuta dago eta unibertso hori osatzen duten
kideekin ezartzen dituen lehen harremanak, alde batetik, bere autonomiak izango
duen zentzua eta, bestetik, besteekin ezarriko dituen trukeen zentzua markatuko ditu

aldi berean.

Agian arrazoi honengatik da hain garrantzitsua haurrek adin hauetan gurasoekin
duten harremana. Helduek umearekin izaten dituzten komunikazio keinu eta
portaeren bitartez eta beren deiei emandako erantzunetatik, bere buruarekin
komunikatzeko ematen zaizkion estimuluetatik eta eskaintzen zaizkion imitazio
iradokizunetatik abiatuz, haurrak bizikidetza eta gizarte harremanen lehen

irudikapenak landuko ditu.

Horrez gain, haurrak berarekin “atxikimendu” harremanak ezarri dituen heldu
baten etengabeko erreferentzia badu, helduarekin elkartzen denean bere jarrera
positiboa izango da. Bere Nla ziur eta babestuta sentituko da eta bere energia beste

norbaitekin harremanak ezartzen saiatzeko erabil ahal izango ditu.

Haur eskolan, sozializazio une horiek indarrez biziko dira funtsezkoak diren bi

alderditan:
1. “NIa” finkatzean eta Autonomia lortzean.
2. Gizarte harremanak bilakatzen eta talde batean integratzen saiatzean.

Komunikazioari eta bizikidetzari dagokienez, lehen sei urte hauetan hezi behar

diren ohiturak oinarrizkoak diren hiru alderdirantz orientatu behar dira:
a) Haurraren autonomia indartzera.
b) Pertsonarteko harremanak erraztera.
¢) Lehen talde-harremanak esperimentatzera.

Guk orain, elkarrekintzarekin lotura daukaten b eta c ataletan agertzen diren

itemak azalduko ditugu:
Otik 3 urtera bitartean hasi eta finkatu behar diren ohiturak:

1.- Pertsonarteko harremanak errazteko

* Erantzuten eta deitzen ikastea.

* Beste haurren eta helduen izenak ikastea.

+ Ikastetxeko helduek egiten duten lana zein den ikastea.
» Taldeko beste haurrei zer gustatzen zaien ikastea.

* Beste haurrekin jolastea.

* Besteen jolasa errespetatzen ikastea.

* Jolas-arauak, ikastetxeko arauak, etab. ikastea.

* Beste haurrei laguntzen ikastea.

* Helduei zeregin errazetan laguntzea: materialak eta jolasak, mahaia, etab.

jasotzea, garbitzea...
* Beste haurrekin batera, gatazkei irtenbideak bilatzen ikastea, etab.

2.- Taldeko esperientziak ahalbidetzeko
* Elkarrekin zerbait egiten ikastea: dantza egin, antzerkia egin, horma-irudiak

egin, collage-ak egin, etab.
* Ipuin bat, istorio bat, poema bat, etab. entzuten eta elkarrekin errepikatzen ikastea.
» Elkarrekin abesten ikastea.
» Elkarrekin festak egiten ikastea.
* Bisitei harrera egiten ikastea.
3tik 6 urtera bitartean hasi eta finkatu behar diren ohiturak:
1.- Pertsonarteko harremanak errazteko
* Agurtzen ikastea.
* Galdetzen digutenean erantzuten ikastea.
* Besteek behar duten horretan arreta jartzen ikastea.
* Besteen alderdi positiboa estimatzen eta balioesten ikastea.
* Besteen jolasa eta lana errespetatzen ikastea.
* Besteak atseden hartzen edo lanean ari direnean isilik egoten ikastea.
* Beste haurrekin jolasten eta lan egiten ikastea.
* Gatazken aurrean zintzoak izaten ikastea.
* Besteekin izaten den tratuan adeitsua izaten ikastea.

2.- Taldeko harremanak errazteko

» Zeregin errazetan laguntzen ikastea.

» Taldeko bizikidetza-arauak erabakitzen ikastea.

* Jolasa, jostailuak eta materialak denen artean banatzen ikastea.

* Jolasean beste haur batzuk onartzen ikastea.

* Haur txikienei, gure laguntza behar dutenei, etab. laguntzen ikastea.
* Norberak ahal duen ekarpena eginez parte hartzen ikastea.

* Elkarrizketa batean garaiz esku hartzen ikastea.

* Zereginak taldean egiten eta amaitzen ikastea.

126



MARKO TEORIKOA

Arestian azaldu ditugun item gehienak tauletan jasota dauzkagu, gure lagina
osatzen duten ume bakoitzaren informazioa jasoz eta liburuki honetako 304. eta 429.

orrialdeetan agertzen ditugu.
Haurraren sozializazio prozesua

Vigotsky-k (1978) idatzitako hitz batzuek ekarriko ditugu gogora: “Besteen
bitartekaritzari esker, helduaren mediazioari esker, haurra bere jardueretara buru-
belarri entregatzen da. Haurraren portaeran dena dago elkartuta, sozializazioan
sustraituta. Horrela, umeak errealitatearekin dauzkan harremanak hasieratik dira
harreman sozialak. Zentzu honetan, bularreko umeari buruz esan daiteke izaki soziala

dela maila gorenean”.

Umearen garapenerako, batik bat lehenengo haurtzaroan, berebiziko garrantzia
daukate interakzio asimetrikoak, hau da, kulturaren mezu guztien “eramaile” diren
helduekin dauzkan elkarrekintzak. Vigotsky-ren teoriak dio garapenaren prozesuan
interakzio sozialak paper formatzaile eta eraikitzailea jokatzen duela. Honek esan nahi
du goi mailako funtzio batzuk (nahitako atentzioa, oroimen logikoa, ahozko
pentsamendua, emozio konplexuak, etab.) ez liratekela sortuko eta eraikiko interakzio

sozialik gabe.

Berak garatutako tesiaren arabera “fenomeno interpsikikoak fenomeno

intrapsikikotan eraldatzea” prozesu sozialari esker lortzen da.

Umeek gainontzeko umeekin loturak sortzeko daukaten gaitasuna

Montagner-en esanetan (Mondragon Unibertsitatea Jakingarriak aldizkaria
52/53, 2004), argi izan behar dugu, ume guztiak lotura berriak sortzeko gai direla, beti
ere, amarekin eraikitako lotura hori oinarritzat hartuz. Baina, badira beste hainbat
lotura modu ere. Bowlby-k 1973an idatzi zuen liburuan, haurrek elkarrekin dituzten
interakzioei buruz hitz egin zuen, baina, Montagner-ek, elkarrekintzatik harantzago,

uste du, haurren artean atxikimendua ere ematen dela.

Haurrek lotura askotariko edo pluralak landu ahal izateko antolaketa modu
berezia lortu behar da haurtzaindegi eta haur eskoletan. Giro hori sortzea da daukagun
bide bakarra, haurrak benetako ikasle izateko eta, aldi berean, haurrak ikastetxean
gizaki modura egoteko gauza izateko. Guk sortutako giro honetan, ikasle onak,
etorkizuneko herritar onak, gainontzeko gizakiak errespetatzen dituzten gizakiak...

garatu daitezke.

Beste ume batzuen presentzia eta umeen eta helduen arteko erlazioen giroa

Haur eskola batek esan nahi du, umeak bere adineko umeen presentziari eta
haurrek egiten dituzten jarduerak behatzen dakiten helduen interbentzioari esker

egingo duela aurrera bere garapenak (Musatti, 2001).

Testuinguru ongi antolatuetan lor daiteke umeen arteko giza autonomiari bide
ematen dion giro emozional lasaia eta beraien arteko joko soziala. Hezkuntza baldintza
hauek errazten duten giro baikorrean kooperazio keinu, elkarrekintza dinamika eta

negoziazio estrategiak sortzen dira eta gatazka elementu posibleak ebazten dira.

Beste haur batzuen presentziak ez du umea sozial eta afektiboki soilik hazten
laguntzen. Kognitiboki ere, elkarrekintza bidean kokatzen baititu, eta kolaborazio edo
iradokizun batek balio dezake ekintza bat gainditzeko, edo materiala beste modu

batera erabiltzeko.

Umeen jakin-mina, adimena eta ezagutu nahiak manifestatu ahal izateko giro
bare bat eskaini behar diegu, hezitzaileekin eta beste haurrekin lotura afektiboak
mantentzeko giro egokia. Ongizate psikikoak martxan jartzen dituen jakin-mina,
fantasia, esploratzeko gogoa eta jakitekoa, konfiantzazko toki batek bakarrik eman
diezaioke umeari, errekonozitua sentitzea eta erreferentzia afektiboak aurkitzea

beharrezkoak dituelarik.

Gauzak jakiteko gogoa adierazi ahal izateko, umea bere gaitasunengatik
baloratua izan behar da, bere buruan eta bere gaitasunetan konfiantza eduki behar du,
adimen eta giza hazkundearen lehenengo motorra autoestimua baita. Horrek esan nahi
du, haur bakoitzari bere nortasunaren aitorpena egin behar zaiola: izendatzen zaitut,
ez naiz zutaz ahazten, ez dut zure jokabidea besteenekin alderatzen, egiten duzuna
baloratzen dut eta esaten didazuna entzuten, zure ikuspuntua baloratzen dut. Baita
ere: interes emozionala eta intelektuala daukat egiten duzunari buruz, interesgarria da,
esanahiak eta helburuak ikusten ditudalako, okupatuta zaudela ikusteak pozten nau ni
ere zurekin ari bainaiz, gustura sentitzen naiz zure gurasoei lortu duzuna
esplikatzerakoan, baina baita, ikusi dut arazoren bat sortu dizula, zure ibilbideen
mugimenduak grabatu eta argazkietan jaso ditut, besteekin izan dituzun elkarrizketak

transkribatuz. Haur guztiei gauza hauek adierazten jakin behar du hezitzaile batek.

Umeen elkarrekintza talde txikitako lanean

Malaguzzi-k (2001), ondorengo puntu hauetan laburtu zuen umeen elkarrekintza

talde txikitako lanean:

- Umeak bere ingurunearekin elkarrekintzan ikasten du, helduen munduarekin
eta, bereziki, kideekin. Horrela bere Nlaren eraikuntzan eta besteenean parte

hartuz.

- Umeen arteko elkarrekintzak berebiziko garrantzia du beraien lehenengo
urteetako esperientzian. Eskaera bat da, desio bat, ume guztiek daukaten

beharra eta egoera egokiek aseko dutena.

- Umeen auto-ikaskuntza eta kide-ikaskuntzaren aitorpenak garrantzi handiko
rola jokatzen du jokabideen eta ideien antolaketan, berauek izanik, haur

hezkuntzaren estrategien eta prozesuen helburua.

- Umeen elkarrekintzak mahai gainean jartzen ditu jokabide sozialak,
emozionalak, komunikaziozkoak eta kognitiboak. Edukien aldagaiak eta
elkarrekintza moduak izango dira ikuspuntu desberdinen kalitatea eta
kantitatea marraztuko dutenak. Aberastasun hau ez da azaleratzen umeak

bakarrik dabiltzanean.

- Elkarrekintza bakoitzak, beraz, aberaste handiago bat ekar dezake, pertsonen
arteko harremanetan, entzute-erantzutearen gaitasunean, aldaketa mimiko eta
linguistikoetan, kideen berraurkitzean, ezagutza eta jakin-min berrien

lorpenean eta gaitasun sinbolikoaren garapenean.

- Elkarrekintzek kooperazio izaera errazago bat izan dezaten, beharrezkoa da
adinak eta heldutasun mailak eta umeen garapena oso anitzak ez izatea.
Aspektu hau kontuan hartzea komeni da proiektuak aukeratzerakoan eta

umeei proposamenak eskaintzerakoan.

- Gizarte-psikologiatik datozen teoriek baieztatzen dute, umeen elkarrekintzetan
gatazka kognitiboak eta beste mota batzuetakoak ematen direla —nortasunaren
garapenarekin = zerikusia dutenak—. Modu honetan, autoritate edo
menpekotasun handiko harremanak sortzen ez direnez, umeak gatazkaren

esanahia ulertzeko prest agertzen dira.

- Gatazkek ez daukate maila kognitibo jakin batzuetan umeek dituztenak baino
aurreratuagoak diren efekturik sortu beharrik. Hala eta guztiz ere, hau

abantaila moduan ikusi beharko genuke, gatazkak oposizio, disonantzia,

diferentzia moduan hautematen ditugulako eta eragin eta aurrerapen
kognitiboak ezin dira beti berehala ikusi: aurrerago azal daitezke. Arazo
bakoitzak gatazka kognitiboak sor ditzakeenez, hauek kide-eraikuntza jar

dezakete martxan akordio kooperatiboen bitartez.

- llya Prigogine-rekin bat gatoz esaten duenean ez dela gutxietsi behar

ausazkoaren (aleatorioa) eta gorabeheren papera.

- Aitortu behar dugu, eraikuntza sinbolikoak neurri batean behintzat, trebetasun
kognitiboetatik eta jokatzeko moduetatik eratortzen direnez, umeen
elkarrekintzetan paper handia jokatzen dutela; hauek ahalbidetzen dutelarik
errealitatetik aldentzeko gaitasuna eta abstrakzio konbinazio prozesuen

hastapena.

- Aldi berean ezin dugu ahaztu simulazio jokoek duten rola (txikiengan
horrenbeste azaltzen direnak), inteligentziaren garapen sozialean, desioaren
garapenean eta elkarrekin egoteko eta jarduteko bermean. Guzti honek

laguntzen du sinboloaren eraikuntza.

Umeen arteko kooperazioa

Zer esan nahi du ume txiki talde batentzat elkarrekin lan egiteak?

Oraindik ez dago umeen garapen kooperatiboari buruzko ikerketa gehiegirik.
Oraindik ez da baloratzen neska-mutilen lana behar den bezala. Ikuspegi sozial eta
kulturaletik, uste dut, umeekin egoten diren umeak salbazio taula handi bat direla,
eredu errepikakorrei dagokionez aukerak eta erabilgarritasun berriak eskainiz. Talde
txikian umeek ezartzen duten harreman bereziak ez du familiako erlazio ereduaren

parte osatzen (erlazio hauek oso estuak dira). Beste zerbait da.

Ordu arte helduekin eta objektuekin etengabeko elkarrekintzan bizitu den
haurra, lehenengo aldiz hasten da beste umeekin harremanetan jartzen eta, horregatik,

bere posiziotik eta besteen posiziotik desplazamendu literario bat egiten du.

Kontuan hartzeko hirugarren elementua da talde txikiak ahalbidetzen diola
umeari bere ideiak eta besteenak ez datozela bat konturatzea, beraz, ohartzen da,
besteen ideietatik desberdinak diren ideia propioak dituela. Ordu arte bere ideiak
erabili ditu bereak zirela jakin gabe. Beraz, momentu honetan, umea deskubritzen
hasten da printzipio, teoria, ... propioak dituela. Printzipio eta teoria horiek, beste

lekuetan, beste zibilizazioetan, beste kulturetan ere existitu daitezke.

Arrazoi honexegatik sozializazioren zentzuak elementu guzti hauek eduki behar
ditu kontuan, umeak behatuz eta errebisio bat eginez. Ume horiek, lehendabiziko

aldiz, gai garrantzitsuak negoziatzen ari dira.

Negoziazioa helduarekin egitea zailagoa da. Hau, oro har, konturatzen da
mundua anitza dela eta umeek gauzak berraurkitu ditzaketela ideien negoziazioaren
bitartez eta, ez bakarrik, oraindaino arte pentsatzen zuen bezala sentsazioen bidez.
Adiskidetasunaren sentimenduen balioa deskubritzen du. Eta, lehenengoz, ohartzen
da umeak ideien sortzaile direla; eta, bitartean, mundua eraldatzeko zentzuaz

konturatzen da eta hainbat mundu posibleen koexistentziaz.

Ume guztiek, dakitena adierazteko behar handia daukate, egiten dakitena, eta
helduari aditzera ematen diote, helduak jakingo duelakoan beraien beharrak egoki

jasotzen, benetan hautemateko gai izango delakoan.

Bi umeren arteko negoziazioan ideien arteko talka sortzen dela konturatzen da
heldua. Baina desadostasun hauek ideien xurgatzearen gaitasunari esker kitatuta
(absorbituta) gera daitezke; umeek ez baitute dakitena hainbesterainoko arretarekin
gordetzen. Eta oso ondo dakite ideiez aldatzen. Hau, elkarren arteko negoziazioan
umeren batek presio motaren bat ezar dezakeelako da horrela; presio hori, hala eta

guztiz ere, helduek egiten duguna baino jasangarriagoa da.

Beste elementu garrantzitsu bat da ohartzea umeen elkarren arteko kooperazioan
aldizkako momentuak izaten direla: une batean harreman baten ikerketa nagusitzen
da, harreman on batena; eta besteetan, aldiz, seduzitzeko edo besteen sedukzioa
jasotzeko beharra gailentzen da. Umeek ere liluratzearen gozamena esperimentatzeko

beharra dute.

Ume guztiek, besteen ideiekin ados ez daudenean ere (eta momentu horretan ez
badute esplizitu egiteko aukerarik), beren buruari, lehen besteekin adieraztea lortu ez
dutena, geroago adierazteko gaitasuna, aukera eta baliabideak dituzte. Beraz, umeek

beraien ikuspuntuaren adierazpena atzeratzeko gaitasuna dute.

Umeen arteko kooperazioan argi ikusten dugun gauza bat da, (eta portaera
etikoaren planoan aitorpena izan dezakeena) umeek elkarrekin lanean ari direnean
egoera dagoen moduan mantendu egin nahi izaten dutela eta ahal duten guztia egiten

dute ezadostasunen gainetik hori lortzeko.

Azken bolada honetan ikusi ditugun jokoetan, badaude ume batzuk susmoa,

sena, adimena eta antolatzeko modu aberatsagoak dituztenak besteekiko. Baina, ume

“aurreratuago” horrek proposatzen duena besteek onartu egiten dute; ez lukete berdin
onartuko proposamena helduarengandik etorriko balitz. Helduak, proposamena beste
modu batera egingo zukeen, beste hitz batzuek erabiliz. Umeen arteko elkarlaneko
negoziazioan badago beste elementu bat ere, bariazio linguistikoa: umeen arteko ideien
komunikazioa dago elkarrekin lan egiten dutenean (eta, behar bada, lehen aldiz), eta
erlatibitatea azaleratzen da. Ziurtasun handiarekin sartzen dira jokoan eta, momentu
batean, esaten dute: ez dakit nire ideiak onak diren denentzat... Korrelazio moduko
batean sartzen hasten dira, integrazioa, elkartzea, hipotesiak eta ideiak aurreikusteko
aldian; norberaren erlatibitatearen zentzuarekin eta besteen erlatibitatearekin.
Existitzen da, nire ustez, kode linguistikoaren aldaketa bat haurraren irudi

egozentrikoarekin bat ez datorrena, eta, nire ustez, umeengan existitzen ez dena.

Aztertu dugun proiektu baten eraikuntzan behatu dugun elementu garrantzitsu

bat gatazka kognitiboena da.

Gatazka kognitiboak suposatzen duen printzipio, ideia, soluzio, eta abarren
arteko bat ez etortzea oso emankorra da, nahiz eta ez den pentsatu behar, beti eta

derrigorrez, aberastasuna gatazkaren bitartez etortzen denik.

Kontuan hartu behar da ere gatazka modu ezkutuan, esan gabean edo
geldiarazita existitu daitekeela. Bestelakotasun hau sentitzen denean, konfigurazio
desberdin baten antzeko zerbait agertzen da, umeek gerora gertatuko denari buruz
egiten dutena. Modu honetan hauteman ditzakegu, behar bada, umeen ehun
hizkuntzak, baina, ez banakako ilaran lerrokatutako ehun hizkuntza bezala,
horizontalki eta bertikalki ikusiz, eta honek biderkatu ditzake ehun hizkuntzen

aukerak amaigabeak izan arte.

Beraz, elkarlanean, aukera guztiak eraldatzen dira, umeek daukaten ondare
kontzeptual eta linguistikoa; ahozko ondarea, ez ahozkoa, eta, baita ere, emozionala.
Garrantzizkoa litzateke, helduek sentsibilizatuko bagina umeei egindako grabazioen
eta testuen irakurketa eta interpretazioa egin ahal izateko. Irakurketa honek,
marrazkien kasuan bezalaxe, laino gabeko ikusmena berrezartzen du, hitzen esanahia

testuinguru bakoitzean grabatutakoaren arabera interpretatuz.

Momentu horretan ohartzen gara jarraipena eta anitza den ahokatze bat
existitzen dela, forma desberdinak eskuratzen dituena, orokorrean aurrerapen bat
sortzen duena eta toki desberdinetatik datorren ekarpenaren fruitua dela. Une

honetan, behar bada, umeen intuizioa eta oroitzapena, lehendabiziko aldiz, gehitzen

dituen aukeren aurrean aurkitzen gara. Egoera abantailatu honek, umeak sukalde
handi batean edo laborategi handi batean egotea ahalbidetzen du eta erabat

transformatzen ditu.

Hemen, kontuan hartu behar dugu ere, sinboloek daukaten garrantzia; hauek
laguntzen baitute umea bere garapen mailatik distantziatu ahal izatea. Neurria hartu
behar zaio egoera honi, elkar gurutzaketak, trukaketa eta negoziazioa, baina, aldi
berean, gehiegizko desorekak ekidinez. Beraz, onena da, umeek esperientziak leku
guztietan egin ditzatela, beti ere kontuan hartuz, beraien arteko diferentziak

handiegiak ez badira.

Gatazka kognitiboak konpontzeko modua ez da bakarrik borroka eginez,

maitasunezko egintza edo lasaitasunezko eta baretasunezko egintza bidez egin daiteke.

Bukatzeko, har ditzagun Malaguzzi-ren hitz hauek: umeek elkarrekintzan
aritzeko prest daude baina, elkarren artean lagunak edo maisuak izatera helduen eta
irakasleen ereduak interpretatuz iristen dira; heldu horiek egoten, lan egiten,

eztabaidatzen, pentsatzen eta elkarrekin ikertzen dakitenean.

6 ERREFERENTZIAK

Arantzazuko Ama Ikastolak Antzuolako Herri Ikastetxearen proiektuan
oinarritzen du bere proposamena eta, bigarren ikastetxeak, Harri Berri Ikastetxeak,
Amara Berriko sisteman du oinarria. Horregatik, ondorengo lerroetan azalduko ditugu

bi proposamenen faktore nagusienak:

6.1 Antzuolako Eskolaren Proposamena

Hogei urte baino gehiago dira Ikastetxe hau konstruktibismoaren teoriarekin
harremanetan jarri zenetik. Konstruktibismoaren teoriak irakasleon entzuteko
gaitasuna garatzeko eta ikasleen aurrean kokatzeko modu berria eraikitzen lagundu
die —beraien hitzetan— Hik Hasi, 10. monografikoa, 2003; hezkuntza teoria propioa

eraikitzen.

Ikaslea era globalean ulertzen dute; dimentsio afektibo-emozionala, sentsorial-

motorra, harremanezkoa eta kognitiboa batera azaldu eta garatzen dituzte.

Ikaslea jardueraren abiapuntuan ipintzen dute: ikasle bakoitzak sentitzen duena,
pentsatzen duena, munduan egoteko eta berau interpretatzeko duen modua, bizitzeko
eta elkarbizitzeko duen era... Beraz, jardueraren abiapuntuan sentsibilitateak egongo
dira, gauza bera egiteko era asko, alderdi baten aurrean kokatzeko modu bat baino

gehiago, kontzeptu bera interpretatzeko bestelako moduak...

Ikaslearen adierazpen globala eta bakoitzaren ezaugarri propioak azaltzeko,
Ingurune Hezitzailea sortu beharra dago. Ingurune horrek ikasle bakoitzaren
ongizatea berma dezan eta bere segurtasun afektibo-emozionala ziurta dezan,
baldintzak jarri beharko dira: besteekiko lotura gozamenez bizitzea eta bere behar eta
desioak ezagutu, antzeman eta zainduko direla ziur izatea. Irakasleak bideak jarriko
ditu ikasleak bere behar eta desioak adieraz eta ase ditzan edo horiei eutsi diezaien,
adierazpenaren ispiluarena eginez, emozio, sentimendu, bizipen eta desioez ohartzen
lagunduz, emoziotatik urruntzeko. Segurtasun horretan finkaturik, ingurunearekin

elkarrekintzan jartzeko prest azalduko dira ikasleak.

Ikasleek bizi duten errealitatea aztertu eta ulertzeko baliabideak eskuratzen
lagundu behar du inguruneak, euskarri etiko eta moralak eskuratuz, errespetuan,

elkartasunean eta ardurakidetasunean oinarritutako harremanak eraiki ahal izateko.

Inguruneak pentsaera bultzatu behar du eta bakoitzari bere kabuz pentsatzen

lagundu. Pentsatzeko eta sentitzeko moduak errespetatuz, ideien trukea bultzatu behar

du. Irakaslea arrazoiketa prozesuetan eragiten saiatuko da, bere boterea modu

konstruktiboan erabiliz, balioak eta portaera arauak ikasleak berak eraiki ditzan.

Antzuolako Ikastetxeko taldeak eraiki duen Hezkuntza Teoriak ikasleen eta
irakasleen zereginak birdefinitzen ditu. Irakaslea erdigunetik kendu eta ikaslea jartzen

du bere tokian. Elkarrekintza horretan denek ikasten dute.

Oso garrantzitsuak izan dituzte konstruktibismoak eragin dizkien gogoetak

marko teorikoa erakitzeko. Oinarrian hiru ideia nagusi hauek azaltzen dituzte:

a) “Ezaguera barne prozesu baten ondorioz eraikitzen da. Prozesu hori

dinamikoa da eta ikasleak inguruarekin duen harremanean gauzatzen da”

b) Bakoitzaren ezaguera elkarreraginaren bidez eraikitzen dela onartzen
badugu, gauza bera pentsatzen dugu kolektiboei dagokien ezaguerari buruz
ere. Kolektibo guztiek kulturak eraikitzen dituzte inguruarekin duten

harremanean, galdera konplexuei ematen dizkieten azalpenetan...

c) Bada ikasleengan pisu handia duen beste ezaugarri bat: kolektiboaren
kulturak duen eragina. Jaiotzen direnetik kulturaren ezaugarriek eragina
dute ikasleengan, eta ondorioz, ezaugarri horiei zentzu propioak ematen
dizkiete: letrak, zenbakiak, fenomenoak, gertaerak... presente daude beraien

buruetan, azalpen, justifikazio eta ikuspegi pertsonalekin.

Ondorioz, ezaguera eraiki nahi badugu, ikasleek dituzten ideiak ezinbestekoak
izango dira. Une honetan gure helburua haurrek dituzten ideiak ezagutzea izango da,

eta ideia horiekin zer egin behar dugun jakitea.

Nola ezagutu ikasleen iritziak

Normalean “zer dakizu...” galdera egoten da irakasleen aldetik. Beraiek ez dute
galdera hori hainbat testuingurutan egokia ikusten, batez ere ikasleak ez dituelako
hausnarketa erregistroan kokatzen, baizik eta gogoratze erregistroan. Ikasleak
pentsatzen duena horrelako zerbait izan daiteke: “Hartu al dut inoiz horri buruzko

informaziorik, gogoratzen dut? Bai? Ez?”

Horregatik, beraien aburuz, edozein gairen inguruan askoz interesgarriagoa da

“dakiena” azaltzeko eskatu beharrean “iritzia” edo “uste duena” eskatzea.

Kontuan hartzeko beste alderdi bat ikasle batek ezaguerarekiko duen auto-

estimua da.

Ez ditugu ikasleak ondo/gaizki egoeretan kokatuko. Egoera konplexuak

erabiliko ditugu, non bere iritzia emateko askatasuna egongo den, eta gaizki

erantzuteko eta ez jakiteko beldurra saihestua geldituko den.

Halaber, “ideiarekin ondo sentiaraztea” oso garrantzitsua izango da, baina zelan

lortu hori?

Ideiarekin ongi sentiaraztea

Hauxe lortu beharko genuke:

“Pentsatzeko gai naiz”
Ulertua sentitzea

Besteentzat garrantzitsua izatea

Ezinbestekoa da gelan giro berezia sortzea. Ideien artean ez dugu

konpetentziarik bultzatuko, hain justu ere, gure intentzioa, alderantzizkoa lortzea

baita: ideien arteko harmonia.

Behin ideiak ditugunean, zer egin areagotu daitezen?

Geletan gertatzen dena aztertu ondoren, hiru harreman mota bereizten dituzte:

Errealitateko fenomenoekikoa:
“Nik esaten dudana/ikusten dudanak esaten didana”

Hemen probatu-aldatu erako jokabidea gauzatuko litzateke. Adibidez: haur
batek ilargia gauaren ezaugarri bat dela pentsatzen duenean eta egunez ere

ageri dela ikusten duenean, ...
Besteekikoa: ikasleekikoa, adituekikoa...
“Nik esaten dudana/besteek esaten dutena”

Pentsaera batetik maila altuago batera saltoa emateko, badirudi oso
garrantzitsua dela “gatazka kognitiboa” lortzea (“Hara, ez da horrela
eta...!”). Egoera horretan haur batek saltoa porrotean erori gabe eman dezan,
pentsatzen dute hitza harmonia dela; ideien arteko harmonia bilatu

bakoitzaren argudioak eta arrazoiak ulertzeko.
Irakaslearekikoa:

Bere esku-hartzeen bidez: giro bat sortuz, egoerak eskainiz, bakoitzarekin
daukan harremanean haurraren ongizatea bermatuz. Ideien ispilu izango da,

ideia ematen duenak ideiatik distantzia bat har dezan: — Aa!! orduan zuk

esaten duzu... — A! uste dut badakidala zer esan nahi didazun...Edo

arbelean idatziz.

Antzuolako eskolaren helburu nagusia ikasleen ongizatea lortzea izango da,
norberak bere pentsamendua eta taldearena areagotuz, argudioak, azalpenak eta

komunikazioa baliabidetzat erabilita.

Haur Hezkuntza eta Lehen Hezkuntzako 1. zikloa

Etapa honetan haur taldeen antolaketarako hiru egitura dauzkate: 2 urtekoena, 3

eta 4 urtekoena eta, 5, 6 eta 7 urtekoena.

Gela zabaleko egitura bakoitzean espazio komunak dituzte: mahaiko eta lurreko
eraikuntzak, ipuintegia, modelatua, marrazki eta irudikapen grafikoa, sormena eta

mahai jolasak.

Gela bakoitzean eta talde bakoitzeko, topagune bat dago, etxetik ekarritako
gauzak uzteko toki bat eta eskolan egindako lan grafikoak gordetzeko leku bat.

Egituretan funtzionatzeko printzipioak ondorengoak dira:
- Pentsaera libreki zirkulatzeko aukera.
- Espazio, denbora, material, ekintza eta kideen hautaketarako askatasuna.
- Arazoei eta gatazkei aurre egiteko aukera.
- Mota askotariko harreman aukerak izateko aukera.
- Eraikitzeko aukera, hazkuntza prozesu pertsonala dela ulertuta.
- Helduarekiko autonomoa izateko aukera.
- Iniziatiba hartzeko aukera.

- Ingurunea esploratzeko, ingurunean esperimentatzeko eta elkarreragiteko

aukera.

- Entzuna sentitzeko aukera.

Printzipio Metodologikoak

Aipatu dugun bezala konstruktibismoan oinarritzen dute beraien metodologia
eta proiektuen metodoa erabiltzen dute. Hona hemen kontuan hartzen dituzten
hainbat printzipio:

.Ekintzaren garrantzia, garapena eta aprendizaiaren prozesua aurrera eramateko.

.Globalizazioa, hauda, umeak globaltasun batean jasotzen du errealitatea.

Globalizazioari esker, ikaskuntza esanguratsua erraztu egingo da.

.Gaien eta ekintzen aukeraketa, ahal den neurrian umeak aukeratuak. Aldez

aurretiko ezagutzak hartuko dituzte kontuan.

Aniztasunaren tratamendua. Ume bakoitzaren erritmoa eta garapena
desberdinak direnez, intelektualki zein afektiboki, bakoitzaren trataera eta jarraipen

indibiduala ahalbidetu nahi dute.

Egiturak eraikitzen joanez lortuko du haurrak ikaskuntza eta adimenaren
garapena, umea ‘konfliktoan” jarriz, bere erritmo eta interesak errespetatuz, dakienetik

abiatuz, zalantzak eta elkarrekintza egoerak sortuz, bere erantzunak lor ditzan.

Adimenaren lorpenak zerikusi handia du autonomiaren lorpenekin. Irakaslearen
papera funtsezkoa izango da adimen garapenari dagokion garrantzia emateko, ume

bakoitzari trataera egoki bat eskaintzeko.
Sozializazioaren garapena. Prozesu honetan garrantzi berezia duten hainbat gai:
- Haurraren etapa bakoitzeko berezitasunak: atxikimendu irudi/ak
- Eskolatze prozesua bera: egokitzapen-aldia

Elkarrekintza. Aprendizaia eraikitzeko, behar beharrezkotzat jotzen dute

pertsonen arteko eta pertsona-objektuen arteko erlazioa.

Printzipio hauek kontuan hartuz, denbora eta espazioaren antolaketa egokia
sortuko dute, eta antolaketa zehatz hori behar den bezala aurrera eramateko,

irakaslearen lan indibidualetik elkarlan koordinatu batera iritsi dira.

Metodologiari buruzko hainbat gogoeta
Ekintza:

Ekintza ikusten dute dela aprendizaia prozesuaren iturri. Ekintza ezin da
manipulazio hutsarekin nahastu. Manipulazioak, ikaskuntza-prozesuaren abiapuntu
izan behar du, ondoren etorriko da barneratzea (barne-errepresentazioa eginez) eta

azkenik gauzen errepresentazio mentalera iritsiko da haurra.

Hala eta guztiz ere aprendizaiaren prozesua ez da beti “lineala” izaten, hau da,
ez da nahitaez manipulaziotik hasi eta pixkanaka errepresentazio mentalera iristen.
Manipulaziotik pasa gabe haurrak errealitatea ahoz edo grafikoki aztertzen dute, hau

da, egoera barneratzeko ekintzatik pasatu beharrik izan gabe.

Hala ere, garbi dagoena zera da: dagokigun etapan kokatuz eta bertako haurren
ezaugarriak ezagutuz, EKINTZAK berak hartzen duela pisu gehien aprendizaia

prozesuan eta, gure lana errealitatea ekintza bidez ezagutu dezaten bidean jartzea dela.

Nola? Haurrak bere ekintza-egoeretan behatuz eta ondoren, prozesu horretan aurrera
egin dezan bideak wugarituz, ekintza edo manipulazioa ahoz adieraz dezan

ahalbideratuz behar den kasutan edota grafikoki adieraz dezan beste batzutan.
Globalizazioa: Gatazka kognoszitiboa:

Globalizatzeak esan nahi du, ezagupen sozialez jabetzeko egitura intelektualak
martxan jartzea. Hau da, egoera berri baten aurrean, aurretik ikasitakoaz baliatzea,

egoera horretatik atera ahal izateko edo egoera hori gainditu ahal izateko.

Globaltasuna aprendizaia esanguratsuarekin zeharo lotuta dago. Haurrak
aurretik barneratuak dituen ezagupenak eta ezagupen berrien artean konexio/lotura
esanguratsuak ezartzen ditu. Konexio horiek benetan esanguratsuak gerta daitezen,
irakasleok haurra konflikto edo gatazka kognitiboan jartzen saiatuko gara. Hau da,
material, ekintza edo aipamen espezifikoen bidez, haurraren estruktura mentala

zalantzan jartzen.

Gatazka kognitiboa eman dadin irakaslearen paperak honako hau izan behar du:
ikuspegi desberdinak entzuteko desioa, haurrak hartzen dituzten erabakiak onartzeko
prest egotea, nahiz eta jakin erabaki hori desegokia dela, iritzi desberdinak
jasotzerakoan eta sailkapenak egiterakoan oker daudenak gaitzetsi gabe, haurraren
momentuko gaitasunak ezagutzea, haurren aurkikuntza intelektualetan gogoz parte
hartzea, seriazio eta sailkapen desberdinen aurrean ez ohiko irizpideekiko interesa

azaltzea, haurraren iradokizunak aurrera eramateko borondatea.

Globaltasuna Haur Hezkuntza eta Lehen Hezkuntzako ikasleen ezaugarri bat
denez, hau da, haurrak errealitatea modu global batean jasotzen duenez, eskolako
denbora eta espazioaren antolaketa egiterakoan kontuan hartu dugu. Irakasleak
sortzen diren esperientzi guztiak modu globalizatu batean eskainiko dizkio haurrari.
Bertan, ezagutze edo garapenerako arlo edo diziplina desberdinei dagozkien ezaguera

eta teknika diferenteak elkartzen direlarik.

Honek suposatzen du haurrak bere errekurtso pertsonal guztiak praktikan

jartzeko aukera izango duela.

Globaltasun egokia lortzeko aprendizaiaren egoerari eman behar zaio garrantzia.
Aprendizaia egoera hauek haurraren ingurunearekiko interesetik sortzen dira. Egoera
hauek irakasleak proposatuak edo probokatuak edo ikasleek aurkeztutakoak izan

daitezke.

Irakaskuntzaren globalizazioak taldean lana egitera bultzatzen gaitu eta
beharrezkoa da, talde osoak proposatzen dituen helburuak, landuko diren edukiak,
emango diren pausoak eta kontuan hartuko diren irizpideak ezagutzea, lortutako

aprendizaia nahikoa den ala ez kontsideratzeko.
Aniztasunaren tratamendua.
Heterogeneotasunaren tratamendu integratzaile batek zera suposatzen du:

- Alde batetik, aniztasuna onartzea eta bultzatzea, aberastasun kolektiboa

suposatzen duen heinean.

- Bestalde, ikasleen egoera pertsonal, erreferentzia sozio-kultural, prozesuen
aniztasun eta aprendizaien erritmo aniztasunetik abiatuz, garapenerako
diferentzia onartzea, emaitzen desberdintasunak asumituz eta behar denean

konpentsatuz.

- Ikastolan, haurrak espaziotan ibiltzen direnean, material desberdina
erabiltzeko aukera dute eta material berdina izanda ere, modu desberdin

batean erabiltzen dute garapenaren arabera.
Espaziotan aniztasuna ematen denez, haurren arteko elkarrekintza bultzatzen da.

Lehen Hezkuntzako lehen zikloan, teknika instrumentaletan, garapenaren

arabera talde homogeneoak egiten dira, haur bakoitzaren erritmoa errespetatuz.

Hau horrela izan arren, eguneroko bizitzan ematen diren beste momentu
guztietan, talde heterogeneotan lan egiten da, aniztasuna errespetatuz eta elkarrekintza

bultzatuz. Honela, haurraren garapen orokorra orekatuagoa delarik.

Curriculumaren planteamendu orokorraren aukerak agortu direnean, eta haur
baten hezkuntzak behar bereziak eskatzen duenean, egokitze kurrikular

indibidualizatuak gomendagarriak dira.

Hezkuntza behar berezi guzti hauek, beti ere, erlatibo, tenporalak eta testuinguru
jakin bati lotuak daudela ulertu beharko da, ez direla haurraren berezko ezaugarri
tinko, alegia.

Sozializazioren garapena.

Haurra, sozializazio prozesuaren bidean jartzen dugu ikastolan hasterakoan.
Gure ikastetxean 2 urterekin ikastolatzen ditugu haurrak. Momentu hau gatazkatsua

edo zaila izaten da eta honen zergatia jakin nahi badugu, haurra adin honetan zein

garapen unetan aurkitzen den jakin beharko dugu, hau da, haien berezitasunak

zeintzuk diren.

Berezitasunak ezagutu ondoren, profesional bezala, bide hori erraztea izango

dugu helburu.

6.2  Amara Berri Ikastetxearen Sistema
Ezaugarriak
Globalizazioa bizi-prozesu gisa eskola publiko bateko sistema ireki batean

Izate globala

SISTEMA GLOBALIZATU batek zera esan nahi du, sistema horretan etengabea
dela tratamendu isolatuak, partzelatuak edota alde bakarrekoak gainditzeko irrika.
Haur bakoitzak garatzen dituen bizi-prozesuak bultzatu nahi ditugu, beti-beti

integralak, zatiezinak eta transferiezinak baitira.

Bizi-prozesua
Bizitza da gure Sistema eraikitzeko dugun abiapuntua eta oinarrizko lehengaia.

Gure geletan ari diren haurren bizitza, hain justu ere.

Ikasleen interesetatik abiatzen gara, betiere duten adinaren arabera jokatuz eta,
horregatik, jolasa eta helduen munduaren imitazioa dira gelen egituraren oinarria.
Hauxe da, era berean, ikasle bakoitzaren berezko erritmoa errespetatzeko dugun
arrazoia. Gainera, elkarren arteko alde eta ezberdintasunak nolakotasunak dira

guretzat, ez bazterketarako arrazoiak.

Eta arrazoi berberagatik ez dugu arloka edo gaikako programaziorik egiten,
baizik eta bizitzako jarduera nagusien araberakoa, horrelakoetan gai guztiak elkarri
loturik ageri baitira, ikasleentzat aldi berean erakargarri, hurbileko eta jolasgarria den

jarduera-multzo baten inguruan.

Sistema irekia

SISTEMA IREKIA esaten dugu, eta ez soilik metodoa, hain zuzen gure ustez
“metodo” eta “sistema” hitzen artean dagoen aldea azpimarratzeko. Izan ere, lehenak
kontzeptu-errealitate amaitu bat deskribatzera jotzen du, errealitate itxi bat alegia:
“metodoa” jarraitu behar da “metodoak” berak dagoeneko aurreikusi dituen emaitzak
lortzeko. “Sistema” hitzak, aitzitik, ideia irekiago bat eskaintzen digu, ez bestea bezain

definitu eta itxia aurrez, eta askeagoa eta aberasgarriagoa ere bai. Bizitza bera ere,

azken batean, horrelakoa da, eta gure lanaren oinarrizko materiala ere horixe dugu:

gure haurren bizitza.

Ikastetxearen Hezkuntza Proiektoa
Ikastetxe Publiko bat izanik, Euskal Eskola Publikoaren Legeak definitzen dituen

ezaugarriak onartzen ditu.

Gure ikasleriaren familien eta auzoaren baldintza gaztelaniaduna kontuan
harturik, eskolak euskararen ikasketa eta erabilera bultzatu nahi ditu, baita gure

herriaren ohitura eta kultura hedatu ere.

Halaber, aniztasunaren trataera konpentsatzaile eta integratzaile bat defendatzen
du, ezberdintasunaren arrazoia edozein delarik: fisikoa, psikikoa, sozio kulturala
(ekonomikoa, linguistikoa, arraza, sexua, pentsamendua, ...).

Eskola pluralista bat defendatzen dugu, baldintza politiko edo erlijiozkoetatik
libre.

Etapako Helburu Orokorrak
Eusko Jaurlaritzak Euskal Autonomi Erkidegorako egokituta ikastetxe guztietara

bidaltzen dituen helburu orokorrak lantzen dituzte. Helburu orokor horiek Haur
Hezkuntzako 3 esperientzia eremutan sailkatuta dauzkate: Nortasuna eta Autonomia
Pertsonala, Ingurune Fisiko eta Soziala eta Komunikazioa eta Errepresentazioa.

Ondoko hauek dira Helburu Orokorrak:

1.- Norbere gorputza gero eta gehiago ezagutu eta kontrolatu, bere buruaren
irudi positiboa eta identitate sexuala garatzeko, bere gaitasuna eta ekintza edo
adierazpen mugapenak baloratuz eta osasun eta ongitasunen oinarrizko ohiturak

lortuz.

2.- Ohizko jardueretan gero eta autonomia gehiagoz aritu, segurtasun afektiboa

lortzen joanez eta bere buruarekiko ekimen eta konfiantza ahalmenak garatuz.

3.- Giza harremanak gero eta esparru zabalagoan ezarri, norbere interesak,

ikuspuntuak eta ekarpenak gainerakoenekin progresiboki erlazionatuz.

4.- Nagusiekin eta bere adinekoekin harremanetan aritu, sentiberatasuna

erakutsiz, ezberdintasunak errespetatuz eta lankidetza jarrerak garatuz.
5.- Hurbilen dagoen ingurunea jakin nahiaz eta arretaz behatu eta aztertu.

6.- Inguruneko kultura ezagutu eta berarenganako begirunea, interesa eta parte

hartzea garatu.

7.- Bizi, ezagutu edo asmatutako zenbait alde erreal gogoratu eta antzeztu eta

jokoaren bidez adierazi.

8.- Ahozko lengoaia erabili eguneroko komunikazio egoera ezberdinetan
ulertzeko eta besteek uler gaitzaten: norbere ideiak, sentimenduak, esperientziak eta

nahiak adierazi, esanahiak egin, norbere portaera arautu eta besteengan eragin.

9.- Guztion eskuetan dauden baliabideen bidez adierazpena aberastu, arlo

ezberdinen bitartez: plastika, musika, gorputz-espresioa...

10.- Errealitatearen zenbait aspektu, joko edo beste arloen bidez adierazteko gai

izan: hizkuntza, matematika...

Ikastetxeko Helburu Orokorrak
Nortasunari, Garapen Sozialari eta Ikasketei dagozkien Ikastetxeko Helburu Globalak

Nortasunaren Eskakizunak
- Gorputzak eskaintzen dizkion sentimendu eta beharrak aurkitu eta ezagutu.

- Hizkuntzaren bidez bere mundu afektiboa adieraz dezala: plastikoa, korporala,

ahozkoa, joko sinbolikoa.

- Bere ekintzak burutzerakoan hasieratik amaiera arte kontzentratzeko gai izan

dadila.

- Giro lasaia aurkitu eta gozatu: ahots tonu moderatu batez kooperatuz;

desplazamenduetan bere gorputza kontrolatuz bai gelan eta bai pasilloetan.
- Jokaera eta pentsamenduzko autonomia lor dezala.

- Baloratua izan dadila bere burua autobaloratu ahal izateko eta besteak
baloratzeko, ezberdintasun indibidualetaz kontziente izanik.
Eskakizun Sozialak
- Bestearen presentzia aurki dezala eta errespetu eta laguntzazko ohiturak gara
ditzala: elkarrizketan parte hartzerakoan, hitz txanda; besteen interbentzioak
entzuterakoan; denon materialaren erabileran; funtzioen banaketan; agurtzeko

erabiltzen diren giza formulen erabileran.
- Beharrezkoa denean laguntza eskaini, eskatu eta jasotzen jakinaz.

- Euskal kultura, ohitura eta erabileretan ezagutu eta parte har dezala: betiko

jaiak; folklorea: abestiak, dantzak...

Ikasketazkoak

- Euskara eta gaztelania harremanetarako (komunikaziorako) eta ikasketetarako

tresna bezala ezagutu eta erabil ditzala.

- Lan teknika eta trebetasunak gara ditzala: posturazkoak; arkatz, isipu, margo,

prentsioa; mozketa, zulaketa, tolestaketa, ...

Metodologia

Printzipio Metodologikoak

Umea bere kontzepzio osoan, hau da, berezko interesekin, bere abiapuntuko
eskema kontzeptual jakin batekin eta oraindik garatzeke dituen zenbait ahalmen eta
gaitasunekin osatutako gizakitzat hartuz gero, honela berdefinituko genituzke eskola
eraginkorraren berezko printzipio metodologiko batzuk: eskola, besteak beste, ikasleen

garapen osorako eta gure heziketa pertsonalerako “jokaera gunea da”.
Printzipio hauek nabarmentzen dituzte:
- Indibidualtasun printzipioa
- Sozialkuntza printzipioa
- Aktibitate printzipioa
- Sormen printzipioa
- Askatasun printzipioa
- Globalizazio printzipioa
- Normalizazio printzipioa
Geletako Espazioen Antolaketa
2 URTEKOEN GELAK - HAUR HEZKUNTZA

olas motorikoa|

Psikomotrizitatea Zeramika

3,4,5 URTEKOEN GELAK - HAUR HEZKUNTZA

Karga eta deskarga

Inprimategia

Taldekatzeko irizpideak - 2 URTEKO HAURRAK
- Hizkuntza eredua.

- Ordutegi bera:
9-12(9-15)
9-17 (9-15eta 9 -12)
- Batera ailegatu daitezela.
- Neska eta mutilen kopurua.

- Adina (azken hiruhilabetekoan izan direnen kopurua eta talde osoaren

hilabeteen batuketa).
Kontuan izan, ahal bada:
- Hezkuntza behar bereziak eta kasu bereziak. Aniztasuna.
- Jarraipena izan duen egoitza (banakako kasuak ez hartu, ahal dela).

- Gurasoen euskara (aita eta ama/aita edo ama).

- Ikastetxean diren senideak eta datozen berriak.
- Izena (izen berdina dutenak ez bateratu, ahal dela).
- Haurtzaindegia.

Taldekatzeko irizpideak - 3 URTEKO HAURRAK
Helburua: taldeak orekatu ikasle bakoitzak behar duenari erantzuna emateko.

- Neska eta mutilen kopurua orekatu.

- Adin desberdinetako haurrak nahastu.

- Taldeak orekatu haurren izaera eta agertzeko era kontuan izanik.

- Haien artean dituzten harremanak kontuan izan, elkartzeko edo banatzeko.
- Kontuan izan hezkuntza behar bereziak. Norbanakoak / baliabideak.

- Taldeak orekatu ondoko hau kontuan hartuz: ikastetxean senideak dituztenak,

jangela edo garraioaren erabiltzaileak, ...

- Familien aniztasunetik etor daitezkeen egoerak baloratu: erlijio-sinesmenak,
jarrera ideologiko adieraziak, gutxiengo sozialak, atzerritarrak, ohikoak ez

diren familia egoerak, ...

7

7.1

IKERKETAREN DISEINUA

Helburu Nagusia

Bi ikastetxeetako espazioen egitura, antolaketa eta erabilera behatu, aztertu, eta

ondorioak azaltzea.

7.2

7.3

Helburu Orokorrak

Geletako espazio egituraketa desberdinak eta erabilera deskribatu eta aztertzea.
Eskolako espazioen diseinuak eta antolaketak duen eragina aztertzea.

Ikerketa egin den eskola-espazioetako beharrak jaso eta adieraztea.

Irakasleen zereginaren garrantzia behatu, aztertu eta transmititzea.

Ikasleen egokitzapen-aldiko prozesua jasotzea.

Ikasleen eguneroko jarduera behatu eta ondorioak azaltzea.

Gurasoekiko harremana eta inplikazioa ezagutu eta aztertzea.

Etorkizunerako hobekuntza ildo posibleak proposatzea.

Helburu Espezifikoak

Ikastetxearen ingurunea aztertzea.

Ikastetxeko eraikinen egitura eta diseinua aztertzea.

Bi urteko haurren egokitzapen-aldiko prozesua behatzea.
Gurasoen presentzia eta inplikazioa ezagutzea.

Anderefioaren zeregina eta erabiltzen dituen estrategiak aztertzea.
Irakasle eta gurasoen arteko komunikazioa ezagutu eta aztertzea.
Materiala eta bere antolaketa aztertzea.

Denboraren antolaketa ezagutzea.

Autonomia mailan haurrek egiten duten garapena jasotzea, aztertzea eta

ondorio partzialak adieraztea.

Saio eta espazio desberdinetan agertzen diren elkarrekintza egoeren bilakaera

jaso eta ondorio partzialak azaltzea.

74 Metodologia

Gure ikerketa-lana marko kualitatibo etnografikoan kokatuko genuke. Egoerak
eta gertakizunak ematen diren espazioetara hurbildu eta murgiltzeak eskaintzen duen
garrantziaz jabetuta, 4 ikasturtetan zehar konpartitu ditugu bertako protagonistekin

hainbat momentu eta gertakizun esanguratsu.

Behaketa, hezkuntza ikerkuntzan gero eta gehiago erabiltzen den teknika da,
informazio iturri zabala eskaintzeaz gain umearen ezagutza aberats eta osatuagoa

edukitzen laguntzen digularik.

Umearen behaketa bere ingurune naturalean egiteak helburu hauek lortzen

laguntzen digu, besteak beste:
- Gela barruan ezartzen den dinamika ezagutzea.

- Kideen arteko eta helduekiko elkarrekintza eta harremana nola sortzen den

behatzea.
- Espazio eta materialetara egokitzeko prozesua nola ematen den ezagutzea.
- Autonomian egiten dituzten aurrerapenen bilakaera egiten joatea.

- Zailtasun eta arazoen aurrean umeek erabiltzen dituzten estrategia eta

jokabideak aztertzea.

Aurreko helburuetatik jasotzen dugun informazioa ezinbestekoa izango da
eguneroko irakaskuntza-ikaskuntza prozesuan sortzen diren umeen behar, interes eta

gaitasunei erantzuteko.

Esan bezala, gure deskribapen eta azterketa lan hau aurrera eramateko, geletako
informazioa jasotzeko erabili dugun teknika, besteen artean, eta batez ere, behaketa
zuzena izan da. Erregistro-teknika deskriptiboa izan da, behaketa saio bakoitzean
umeek talde handian, txikian, nahiz bakarka egiten dituzten jarduerak eta denborak
adieraziz, edozein momentutan sortzen diren egoerak (kontaktu fisikoak,
elkarrizketak, gatazkak...) azalduz. Behaketa egun bakoitzaren bukaeran, haurrek
egindako jarduerak laburbildu ditugu tauletan. Saioetan hautemandako egoera,
gertakizun etab., maiz, momentu berean edo saioaren bukaeran komentatu eta
kontrastatu ditugu anderefioekin elkarrizketa ez-formaletan, eta horietatik ateratako
ideia, iritzi eta elementu esanguratsuak azaltzen joan gara saio bakoitzean. Hiru
hilabetetik behin anderefio eta gurasoengandik haur bakoitzaren autonomia-ohiturei
buruzko datuak galdeketa bidez jaso ditugu eta aurkeztu, ondoren, datu horien

bilakaera eta ondorio partzialak islatu ditugularik. Ikasturte bakoitzaren ikuspegi

orokorra eta prozesua ulertu eta osatzeko asmoarekin, anderefioei egindako ikasturte

bukaerako elkarrizketa erdi egituratuen galdera-erantzunak agertu ditugu.

Bi ikastetxeetako prozesuaren jarraipenean gertutik bizitako esperientziari esker
azaleratzen joan diren hainbat dimentsio garrantzitsuen artean, ondoko hauek

azpimarratu nahi genituzke:
* Anderefioekin sortutako harremana eta elkarrizketa.
* Beraien inplikazioa eta lanari buruz gogoeta egiteko etengabeko jarrera.

* [Eskola osoaren eguneroko bizitzaz jabetzeko aukera: aurrerapausoak,

zailtasunak, gabeziak.

* Eskolako ospakizunetan eta eguneroko martxan parte hartzeko aukera:
hamaiketakoak, haurren urtebetetzeak, Santo Tomas eguna, Danborrada,

Azoka....
* Informazio trukaketak gogoetarako eskaini digun aukera.
* Gelaz kanpoko jardueren eta espazioen arteko loturak lortzeak duen garrantzia.

* Anderefioen zereginaren barruan ikuspegi eraikitzaile edo konstruktibistaren
faktoreak eguneroko jardunean nola ematen diren behatzeko eta aztertzeko

aukera.

* Eskolan egiten eta gertatzen dena gehiago dokumentatzea eta gizarteari

publiko egiteak daukan garrantzia.

* Hezkuntza eragile guztien inplikazioa gehitzeko beharra, hau da, eskolaren

zentzu komunitarioa lantzeko premia.

* Gure lanaren ondorioak eta gomendioak andereficei transmititu eta
etorkizunerako berrikuntza proposamenen aurrean elkarrekin lan egiteko

konpromisoa.

Lanaren lehenengo aldian elkarrizketak egin ditugu, ikastetxeetako zuzendari,
ikasketa-buru eta anderefioei, proposamena azalduz eta ikerketa gelak eta egutegia
adostuz. Bigarren aldian, informazio bilketa egin dugu bisitak eta geletako behaketa
eginez; aldi honetan, elkarrizketa formalak eta ez formalak ere tartekatu ditugu.
Lanaren hirugarren aldian, informazioaren azterketa eta interpretazioa egin dugu,
jasotako datu eta egoerekin ikasturteko bilakaera espazio edo txokoka azalduz eta
ondorio partzialak atereaz. Laugarren aldian, aurreko elementu eta datuak kontuan

hartuz ondorio orokorrak azaldu ditugu.

Metodologiari buruzko estrategiekin bukatzeko esan, momentu desberdinetan
ateratako gelen eta espazio ezberdinen argazkiak tartekatzen joan garela

deskribatutakoaren euskarri gisa.

7.5 Aldagaiak

Gure lanean deskribatu eta aztertu ditugun aldagaiak hauek izan dira:

75.1 Espazioa/en diseinua
Eraikina, gelak eta kanpoko espazioen diseinua hartu ditugu kontuan gure

ikerketan, egokitasun mailaren azterketa egin ahal izateko. Horretarako, eraikinek
neurri eta kalitate aldetik bete behar dituzten gutxiengo baldintzak zenbateraino

betetzen diren aztertu dugu.

7.5.2  Espazioen alderdi fisikoen antolaketa

Gela/gelak, bainugelak, psikomotrizitate gela, jangela, piszina-halla eta
patioaren antolaketa fisikoa azaldu dugu, txokoen edo espazio desberdinen

zehaztasunak adieraziz.

7.5.3 Espazioen alderdi funtzionalak
Aipatutako espazioetan umeek lehenengo egunetik eta ikasturteetan zehar nola

funtzionatzen duten adierazi dugu, bai beraiek aukeratzen dituzten txoko edo

espazioetara hurbilduz, bai ume talde finkoetan lan eginez.

754  Materialak
Txoko edo espazio bakoitzean dauden material esanguratsuenak —haurren

urteen arabera— eta horien erabilera, erakargarritasuna eta egokitasuna azaltzen joan

gara.

7.5.5 Denboraren antolaketa
Egokitzapen-aldiaren hasieratik hasiz eta ikasturteetan zehar jarraitu duten saioen

sekuentziazioa tauletan azaldu dugu eta behaketa saioetako deskribapenean azaltzen

eta analizatzen joan gara.

7.5.6  Bi urteko haurren egokitzapen-aldia

Haurraren lehenengo egunak eskolan duen garrantzia azpimarratu izan nahi
dugu eta horretarako, bi ikastetxeen proposamenen zehaztasunak jaso ditugu, prozesu
horretan inplikatuta dauden protagonisten (haur, anderefio eta familia) zeregina,

helburuak, eskakizunak eta abantailak adieraziz.

7.5.7  Jarduerak txoko edo espazioka

Ikasturteen zehar haurrek talde handian, txikian edo banaka egindako jarduerak,
txoko edo espazioka jaso eta deskribatu ditugu, ikasturtean zehar emandako bilakaera

aztertuz eta ondorio partzialak azalduz.

7.5.8 Gurasoen presentzia, harremana eta inplikazioa
Bi ikastetxeetan egokitzapen-aldiko garaian familiakoek duten presentzia eta

inplikazioa aztertzeaz gain, ikasturteetan zehar gurasoek anderefioekin duten

eguneroko harremana deskribatu eta aztertu dugu gure lanean.

7.5.9 Irakaslearen zeregina
Maiatzean, hurrengo ikasturtean eskolan hasiko diren umeak eskolara lehenengo

aldiz etortzen direnetik, anderefioen zeregin konplexu eta erantzukizunez betetakoa

deskribatzen eta aztertzen saiatu gara gure behaketa saio eta elkarrizketetan.

7510 Autonomiaren garapena
Haur bakoitzaren autonomia-ohiturekin zerikusia duten elementu hauek:

elikadura, deskantsua, higienea, norberaren txukuntasuna eta autonomia, anderefioen,
jangelako arduradunen eta gurasoen laguntzarekin, hiruhilabeteka jaso ditugu tauletan

eta aztertu ondoren bilakaera eta ondorio partzialak azaldu ditugu.

7.5.11 Elkarrekintzaren garapena

Eskolatze lehenengo egunetik joan gara jasotzen eta deskribatzen
elkarrekintzarekin lotutako hainbat egoera eta jarduera: beraien arteko lehenengo
kontaktu fisikoak, esaldiak, jolas sinbolikoak, elkarrekin egindako eraikuntza,
antzerkiaren prestakuntza, etab. Ondoren, elkarrekintzari buruzko bilakaera eta

ondorio partzialak azaldu ditugu.

7.6  Erabilitako Instrumentu edo Tresnak

7.6.1  Bi ikastetxeetan eskainitako txosten eta dokumentuak
Ikerketak iraun duen bitartean, bi ikastetxeetako zuzendari eta anderefioek

eskaini dizkiguten ikastola-ikastetxeko txosten eta dokumentuek lagundu digute
helburu, eduki, metodologia printzipio, egokitzapen-aldiko proposamena, gurasoekiko

harremanak, etab. ezagutzen eta horiek islatu ditugu gure lanean.

7.6.2  FElkarrizketak

7.6.2.1 Lehenengo elkarrizketak zuzendari eta anderefioei
Helburuak:

- Gure lanaren plana azaltzea.

- Gelak eta datak adostea.
7.6.2.2 Elkarrizketa informalak anderenoei
Helburua:

- Behaketa saio bakoitzean sortzen diren egoerak planteatu eta ulertzea.

7.6.2.3 Elkarrizketa erdi egituratuak anderenoei
Helburua:

- Ikasturte prozesuaren bilakaeraren ikuspegi orokor bat edukitzea.

Galderak:

- Txoko edo espazio bakoitzaren antolaketa eta funtzionamendua, gelako
txokoen erabilera, material eta ekipamenduaren balorazioa, ikasleen
prozesua, irakasleen arteko koordinazioa, gurasoen harreman eta inplikazioa

ikasturtean zehar, eta abarri buruzko galderak.

7.6.2.4 Elkarrizketa erdi egituratuak zuzendariei

Helburua:

- Ikasturtean zehar izan diren aldaketa, hobekuntza, familiekiko harremanei

buruzko informazioa ezagutzea.
Galderak:

- Ikasturtearen  antolaketa, ikasturteko irakasle-taldea, = gurasoekiko
harremanak, administrazio eta udaletxeekiko harreman eta kudeaketari

buruzko galderak.

7.6.3  Galdeketak
Helburua:

- Haur bakoitzak autonomia eta elkarrekintza mailan egiten duen garapena

jasotzen joatea.
Informatzaileak:

- Anderefnioak, gurasoak, jangelako arduradunak.

Ohitura hauei buruzkoak:

- Elikadura

- Deskantsua

- Higienea

- Autonomia

- Pertsonen arteko erlazioak

- Taldeko esperientziak

- Ordena

- Norbere txukuntasuna

Taula bakoitzeko, bataz beste 8-10 itemez osatua

Maiztasuna: 3 hiruhilabeteka

7.64 Behaketak

7.6.4.1 Behaketa saioetako asistentziaren taulak

Hilero egin ditugun behaketa saio egunetako haur bakoitzaren asistentzia

tauletan azaldu dugu.

7.6.4.2 Egoeren eta jardueren behaketa

Egun bakoitzeko saioetan egindako jardueren eta egoeren behaketa eta

deskribapenak, txokoka/espazioka deskribatzen joan gara.

Saioetako momentu esanguratsuetatik atera ditugun ideia, iritzi eta hainbat ohar

azaldu ditugu.

7.6.4.3 Behaketa egunetako jardueren sintesi-taulak

Behaketa egun bakoitzeko ikasleek gelan edo beste espazioetan egindako

jarduerak tauletan azaldu ditugu.

7.6.4.4 Autonomia eta elkarrekintza garapenaren taulak
Hiruhilabetetik behin jaso ditugu haur bakoitzak autonomiari buruzko ohituren

garapena eta elkarrekintzarekin lotura daukaten egoerak.

7.6.5 Beste hainbat tresna

Ikasturteetako hainbat momentutan ateratako argazkiak tartekatu ditugu lan

honetan; baita ere geletako eta eraikinaren solairuetako plano edo krokisak.

7.7  Laginaren Hautaketa

1999-2000 Ikasturtean jarri ginen harremanetan aukeratu genituen hiru
ikastetxeekin, “Haur Hezkuntzako Geletako Espazioaren Antolaketa eta Erabilera”
tesi-aurreko lana aurrera eraman ahal izateko. Ikastetxe hauek osatu zuten gure lagina:
Altzako Harri Berri Ikastetxea, Martuteneko Arantzazuko Ama Ikastola eta Antiguako
Aita Larramendi Ikastetxea. Hiru ikastetxeotan egindako behaketa eta deskribapenen

lana, 2000. urteko azaroan aurkeztu nuen “Ikerkuntza Gaitasun” probarako.

2000-01, 2001-02 ikasturteetan jarraitu genuen behaketa lanarekin eta gure
helburuetako bat egokitzapen-aldia (eskolako lehenengo egunak) maiztasun
gehiagorekin behatzea zenez, aipatutako hiru ikastetxeetatik bi ikastetxe hautatu
genituen gure tesi lanerako: Martuteneko Arantzazuko Ama Ikastola eta Altzako Harri

Berri Ikastetxea.

Ikastetxe bakoitzetik bi urteko haurren gela bana aukeratu genuen, beraz, gela

horietako haurrak izan dira gure lagina osatu dutenak.

Gure ikerketa ikastetxe hauetan egiteak interes handia zuen guretzako arrazoi
desberdinengatik; batetik, Arantzazuko Ama Ikastola, Antzuola Eskolako
esperientzian oinarrituta dagoelako eta, bertan, egokitzapen-aldiko prozesuari
garrantzi handia ematen diotelako, eta bestetik, hiru urtetik aurrerako umeak espazio
(gela) desberdinetan, “zirkulazio librean” funtzionatzen hasten direlako. Harri Berri
ikastetxea, berriz, Amara Berriko esperientzian oinarrituta dagoenez, sistema horren
bilakaera behatu nahi genuelako Amara Berriko sarea osatzen duten ikastetxe batean
(Amara Berri ikastetxean lan egin bainuen nik neuk 1980-82 ikasturteetan). Gure
behaketa eta deskribapen lana, 2 urteko umeen gelan izan zen 2000-01 ikasturtean

zehar eta ume horien jarraipena egin genuen 2001-02 ikasturtean.

2007/08 Ikasturtean, berriro kontaktatu genuen ikastetxe horiekin, kontrastaketa
lana egiteko helburuarekin, hau da, azken bost urteotan ikastetxean eta bere inguruan
izan ziren aldaketak jaso, aztertu eta ondorioak ateratzeko asmoarekin. Horretarako,
aurreko ikasturteetan azaldu eta aztertutako atal eta elementu nagusi berberak hartu

genituen kontuan elkarrizketa, galdeketa eta behaketa saioak eginez.

8 BIIKASTETXEAK

8.1 Ikerketaren Aurkezpen Orokorra
Arantzazuko Ama Ikastola, Astigarragan eta Martuteneko Donostiako auzoan

kokatuta dago. Astigarragan, Haur Hezkuntza eta Lehen Hezkuntzako etapak
eskaintzen dituzte eta Martutenen, bi etapa horiez gain, Derrigorrezko Bigarren
Hezkuntzako etapa; beraz, 2 wurtetik 16 wurte bitarteko ikasleak hartzen ditu.
Martutenen, 2 eraikinetan daude banaturik etapa horiek; batean, Haur Hezkuntzako 2,
3, eta 4 urteko gelak eta 2. eraikinean, 5 urteko Haur Hezkuntzako ikasleak, Lehen
Hezkuntzako 3 zikloak eta D.B.H.-ko 2 zikloak. 100 m-ko distantzia dago eraikin

batetik bestera (“El Pilar” etxe multzoa dago bien artean).

Harri Berri Ikastetxea, Altza auzoan kokatuta dago eta Haur Hezkuntzako
etapako ikastetxea da, lehen zikloko 3. ikasturteko ikasleekin hasten direlarik (2-3
urte).

Guk, bi ikastetxeetan, Haur Hezkuntzako, lehen zikloko, 3. ikasturtea, eta
bigarren zikloko, 1. ikasturtea hartu ditugu gure ikerketa lanerako; hau da, 2 urteko

haurrekin hasi eta horien jarraipena egin dugu 2 ikasturteetan zehar.

Datak eta datuak
Bi ikastetxeetan egindako datu-bilketak, saioen deskribapenak, saio bakoitzean

umeek egindako jardueren sintesi-taulak, irakasleekin izandako elkarrizketa,
informazio, ohiturei buruzko taulak, etab., eranskinetako II. Liburukian agertzen
ditugu. Arantzazuko Ama Ikastolan egindako lana, 1. orrialdetik 186.era azaltzen dugu
eta Harri Berri Ikastetxekoa, berriz, 188.etik 332.era. Orrialde horietan esango genuke
ikus daitekeela 2 urteko haurrak lehenengo eskola egunetik eta bi ikasturteetan zehar

izandako prozesuaren bilakaera.

1999-00 ikasturtean, 3 urteko ikasleak izan ziren gure lagina osatu zuten haurrak,
“Nahikotasun-proba” lanerako eta, 2000/01 ikasturtean, umeen egokitzapen-aldiaren
prozesua jasotzea garrantzi handikoa ikusten genuenez, 2 urteko ikasleak hartu
genituen gure tesi lana jarraitzeko eta, ume horien bilakaera jaso eta deskribatu genuen

2 ikasturtetan zehar (2000/01 eta 2001/02 ikasturtetan).

Lanaren datuak azaltzerakoan, aipatutako bi ikastetxe hauek horrela izendatuko

ditugu: Arantzazuko Ama Ikastola (“A” Ikastetxea) eta Harri Berri Ikastetxea (“B”

Ikastetxea).

Bi ikastetxeen azterketa egin ondoren, datuak azaltzen joango gara eta atalka,

bilakaera eta ondorio partzialak adierazten.

Arantzazuko Ama Ikastolako eta Harri Berri Ikastetxeko zuzendariek eta

anderefioek zuzenean eskainitako informazioa eta dokumentuetatik jasotako hainbat

datu eta ezaugarrirekin hasiko gara:

8.2  Auzoen Ezaugarriak

A

B

Bilakaera:

Biztanle kopurua

Demografi handitze nabarmen
xamarra:

2100 biztanle 2001eko erroldan

Demografi handitze nabarmena 60-
70 hamarkadetan

Auzo mota

Langile-auzoa

Langile-auzoa

Zerbitzu eta instalazioak:

Garraioa

Anbulategia

Botika/k

Aurrezki Kutxak/Bankuak
Komertzio txikiak:
janari dendak

jantzi dendak

Azoka

Komertzio handiak

Giza Zerbitzuak:

-Haur eta gazteentzako
espazioak:

-Plaza, parke, lokalak
-Kultur Etxea
-Zentroak

-Elkarteak
-Polikiroldegia

2 Autobus linea:

.26 = Donostia - Martutene
.A1l = Hernani - Donostia
Renfe-ko Tren Geltokia

Ez

Bai

Bai

Bai
Ez
Ez
Ez

Gazte Lekua
(2000. urtean irekia)

Parke txiki bat (zaharkitua)
Ez

Ez

Gastronomikoak

Ez

3 Autobus linea:

.3 =Altza-Donostia

.24= Altza-Gros-Antiguo

.H6 = Errrenteria-Hospitaleak
Bai

Bai

Bai

Bai
Bai
Ez
Ez

Ez

Bai

Casares Kultur Etxea
Larratxo Hiritar Zentroa
Auzo Elkarteak

Bai

A B
-Plaza, parkeak Ez Bai
-Frontoia Ez Bai
-Liburutegia Ez Bai
-Musika-eskola Ez Bai
-Eliza Bai Bai
-Postetxea Ez Bai
-Jatetxe, taberna... Bai Bai

Inguruko Hezkuntza

Erakundeak:
Publikoak Amara Berri Ikastetxeko . Harri Berri / Altza Ikastetxea /
2 urteko haurren gelak (Loiola
Oleta Ikastetxea
auzoan)
Kontzertatuak Ez Ez
Pribatuak La Salle-Loiola Ez
Haurtzaindegiak Ez Roteta

Haur Hezkuntza

Lehen Hezkuntza

D.B.H.

La Salle-Loiola

La Salle-Loiola

La Salle-Loiola

Altza Ikastetxea - Harri Berri

Altza Ikastetxea - Oleta
Ikastetxea

Ez

Auzoen instalazio eta zerbitzuei buruzko iritziak

Martuteneko auzoan hainbat instalazio eta zerbitzu faltan botatzen dira, besteak
beste, anbulategia, polikiroldegia, frontoia, ume eta gazteentzako espazio eta lokalak.
Hernanitik Donostiara doan errepide nagusia erditik igarotzeak, kamioi eta ibilgailuen
trafiko handia sortzen du eta arrisku eremua da. Haur Hezkuntzako eraikinetik oso
hurbil pasatzen denez, ez du laguntzen ikastolaren ingurunean umeekin lasai ibiltzen

eta jarduerak kanpoan egiteko aukerak gutxitu egiten dituela esan dezakegu.

Altzako auzoak “herri” baten egitura duela esango genuke eta ikastetxearen
hurbil instalazio eta zerbitzu gehiago daude, hala nola, anbulategia, polikiroldegia,
frontoia, Harria Parkea. Hala ere, demografia handiko auzoa denez, etxez eta kotxez
nahikoa beteta ikusten da eta ikastetxearen aurretik pasatzen diren kaleetan, trafiko
dezentea egoten da. Eskolako inguruan jarduerak egiteko aukera handixeagoa dagoela

esan genezake, baina, hemen ere, umeentzako eta gazteentzako espazioak falta dira.

8.3

Ikastetxeen Ezaugarriak

Identifikazio-datuak:

A

B

Izena Arantzazuko Ama Harri Berri
Kokagunea Martutene Altza
Ingurunea Urbanoa Urbanoa
Ikastetxe mota Publikoa Publikoa

Haur Hezkuntza

Tipologia Haur Hezkuntza (2 eraikin)
Unitate kopurua 4 10
Ikasle kopurua 45 160
07:30 - 09:00
Ordutesi 09:00 - 12:00 (Goizeko Zaintza-Gela)
uiegla 14:30 - 16:30 09:00 - 12:30
15:00 - 16:30
Jangela Bai Bai
- Arduraduna Begona Olaiz
Hizkuntza-Ereduak D B-D
Gelako Eredua D D
Gurasoen hizkuntza Gaztelera oro har Gaztelera oro har

Eskolaz kanpoko jarduerak
-Judo

- Soin erritmikoa

5 urteko ikasleentzat:

Musika

Euskal dantzak
Judoa

Ballet-a

Gurasoen lanbidea Zerbitzuak,

enplegatualk,...

Eraikuntza, portua,
zerbitzuak

8.4  Ikerketako Eraikinak

“A” Tkastetxea (Arantzazuko Ama)

8.5 Ikerketa Geletako Irakasleak

IKASLEEN
IKASTURTEA A B URTEAK
1999-2000 BELEN OTANO YOLANDA GONZALEZ HIRU
2000-2001 ARANTXA GERENDAIN | MARGARI ARANBERRI BI
2001-2002 ARANTXA GERENDAIN | MARGARI ARANBERRI HIRU
ESPEZIALITATEA | HAUR HEZKUNTZA HAUR HEZKUNTZA
ESPERIENTZIA 17 URTE 18 URTE
ZENTROAN 14 URTE 4 URTE

Ikus daitekeen bezala, irakasle guztiak esperientzia handikoak dira eta ikastetxea
ondo ezagutzen dutenez, faktore garrantzitsua izan da zentroaren historia eta

bilakaerari buruzko galderei erantzun ahal izateko.

8.6 Haur Hezkuntza Etapako Helburu Orokorrak

A B
Helburu Orokorrak Egokituak |Egokituak
Esperientzia Eremuka:
. Nortasuna eta Autonomia Pertsonala
. Ingurune Fisiko eta Soziala ' '
. Komunikazioa eta Errepresentazioa

Eusko Jaurlaritzak Euskal Autonomi Erkidegorako egokituta bidaltzen dituen
Helburu Orokorrak dira abiapuntua bi ikastetxeek beren helburuak ezartzeko, beraien
premia eta ezaugarriak kontuan hartuz. Helburu Orokor horiek Eranskinetako 2. eta

190. orrialdeetan azaltzen ditugu.

8.7 Metodologia Printzipioak eta Oinarriak

Metodologia

printzipioak A B

Ekintza Indibidualtasuna

Globalizazioa Sozializazioa

Gaien eta ekintzen aukera Aktibitatea

Aniztasuna Sormena
Egituren eraikuntza Askatasuna
Autonomia Globalizazioa
Elkarrekintza Normalizazioa

Arantzazuko Ama Ikastola (A Ikastetxea), Antzuolako Eskolako ikuspegi
konstruktibistan oinarritzen da eta aipatutako printzipioak hartzen dituzte kontuan
beraien metodologia garatzerakoan; printzipio horien ezaugarrien zehaztapen eta

gogoetak marko teorikoaren 6.1 atalean azaldu ditugu.

Printzipio metodologiko orokorrei erreparatuz gero, ikusten dugu, Proiektuetan

oinarritzen dutela beraien globalizazio metodoa.

Harri Berri Ikastetxeak (B Ikastetxea), Amara Berriko sistema du erreferente gisa
eta hauen metodologia-printzipioen garapena eranskineko marko teorikoaren 6.2

atalean azaldu dugu.
Beren globalizazio metodoaren ardatza Ipuinak dira.

Bi ikastetxeek, aipatutako printzipioak kontuan hartuz diseinatzen dituzte

beraien geletako espazio/txokoak eta denboraren antolaketa.

8.8 Gurasoekiko Harremanen Antolaketa eta Garrantzia

A B
Egunerokoa + +
Elkarrizketak + +
Bisitak + +
Bilera orokorrak + +
Gelan presentziarik | Egokitzapen-aldian | Egokitzapen-aldian

Haur Hezkuntzako umeen gurasoekin etengabeko harremana daukate,

eguneroko elkarrizketa eta informazio trukaketa presentziala, telefonoz edozein ohar

edo galderei erantzunez eta, komunikazio “informal” horietatik aparte, ikasturte

guztian zehar egiten dituzte bilera eta elkarrizketa indibidualak eta taldekoak.

8.9 Egokitzapen-Aldirako Proposamena

8.9.1 Arantzazuko Ama Ikastola

1.

Haurrak taldekatu egiten dituzte: 2 talde 4 ume bakoitzean (gutxi

gorabehera)

Ordutegiak: ordubeteko 2 txanda:

9:30 - 10:30

11:00 - 12:00

Haurrak ordubete osoan atxikimendu-pertsona berarekin egoten dira
(ama, aita, amona, zaintzailea...)

Haurrak prest dauden heinean ordutegia luzatzen joaten da (haur

bakoitzak bere erritmoa).
Espazioa: Egokitzapen-aldian gela bera.

Materiala: Ahalik eta ugarien eta erakargarrien.

Gurasoen papera

1.
2.
3.

Umeari prozesua nolakoa izango den aldez aurretik azaldu.
Lasai egotea.

Aurreneko hiru egunetan gela barruan egotea, leku finko batean eserita.
Ondorengo egunetan, gurasoentzako egokitzen duten espazio

zehatzean, gelatik kanpo (hallean, gelatik gertu).
Umea ez behartu espaziora joatea, bere iniziatiba izan dadila.

Umeak jolasean hasi ondoren helduarengana jotzen badu, ONARTU

(umea entzun, kontsolatu... baina, berarekin jolasean hasi gabe)

Umeen arteko AGRESIOen aurrean, LASAITASUNA erakutsi, adin
honetan normala da eta.

Banaketa prozesua pixkanaka egiten da: Haurra prest dagoela ikusten
dutenean, gurasoei egun bat lehenago jakinarazten diete, eta gurasoek

umeari esango diote. Banaketa, hasierako egunetan laburra izango da,

10 minutukoa, ondorengo egunetan progresiboki luzatzen joango

delarik.
8. Banatzerakoan AGURRAK ez luzatu.

Prozesu honetan beraien zalantzak argitzeko AHOLKULARI bat egoten da.

Bi urteko haurren hainbat ezaugarri jasotzen dituen taula

BI URTE DITUT ETA HORRELAKOA NAIZ
ONDOKOAK EGIN DITZAKET:

. Nire buruarengan pentsatu

. Nire premiak adierazi

. Imitatu

. Bakarrik jolastu

. Laguntzarik gabe jan

. Korrika egin, salto egin

. Eskailerak igo eta jaitsi

. Jostailu bategatik borrokatu
. Komunikatu

. Azturak hartu

. Objektuak aztertu

ONDOKOAK EZIN DITUT EGIN:
. Afekturik gabe hazi

. Besteengan pentsatu

. Egoera berrietara berehala moldatu
. Denbora luzean arreta eutsi

. Denbora luzean geldirik egon

. Ahoz behar bezala espresatu

. Beti esfinterrak kontrolatu

ONDOKOA EZIN DUT EGIN BAINA IKAS DEZAKET
. Nire gurasoengandik banandu eta beste pertsona helduekiko lotura afektiboak sortu
. Beste batzuekin eta beste batzuen ondoan jolastu

. Jostailuak besteekin konpartitu

. Nire erritmo biologikoak egokitu

. Autonomia neureganatu

. Denbora batez eserita egon

. Arreta eutsi

. Aukeratu

. Modu askotan komunikatu

. Pixkanaka hitz egiten ikasi

. Esfinterrak kontrolatu

Gurasoei eginiko inkesta

Ondoren azaltzen dugu, ekainean, 2 urteko haurren gurasoei egiten zaien

inkestaren eredua:

Martutenen, 2000ko ekaina

2 URTEKO GURASOENTZAKO INKESTA

Haurraren izen abizenak.........oovonoiei e,

Zehaztu zein hilabetetan ikastolaratu nahiko zenuketen zuen seme edo alaba

45 minutuko bi txanda egingo dira lehenengo egunetan. Aukera ezazue gurutze baten
bidez egokien datorkizuena:

1. Txanda
2. Txanda

Jangela zerbitzua erabiltzeko asmorik baduzue...........................
Umea arratsaldez ikastolaratzeko asmorik baduzue..........ccocvveeeiiii....

Zuen seme/alabarekin beste lagunen batek ikastolaratu behar badu, bere izena jar
ezazue:

Besterik gabe, har ezazue gure agurra eta Iraila arte!

166




ERREALITATEAREN DESKRIBAPENA ETA ONDORIO PARTZIALAK

Gurasoekiko bilera

Arantzazuko Ama Ikastolan bi urteko haurren gurasoekin egiten duten bilera

batean tratatzen dituzten gaiak azaltzen ditugu ondoren:

Bilera honetan 2 urteko haurren ezaugarriei buruz hitz egingo dugu
Jolasa:
* Materiala esploratzeko beharra

* “Denbora bereziaren” garrantzia (jolasean dabilen bitartean berarekin egotea, ez
bakarrik bere ondoan egotea)

* Umea bata bestearen ondoan ibiltzen da jolasean

Atzerapausoak:

* Defentsa mekanismoa, batez ere jateko eta lo egiteko garaian agertzen dira (ziurtasun
falta, zeloak, abandonatua sentitzeak... izan daitezke arrazoia)

- Hitzak jarri egoera guzti hauen aurrean

Kasketak:
* Ez berarekin tira-biran hasi, lasaitu arte itxaron eta berarekin hitz egin

- Garrantzizkoa ama-aitaren arteko adostasuna

Zigorrak eta debekuak:

* Ez dira onak ume ziur bat eduki nahi badugu baina muga argiak jartzea beharrezkoa
da

Errespetua:

* Elkarrenganako errespetua. Guk umeari ere adierazi behar diogu errespetua.
Medikuarengana eraman behar badugu adibidez, aldez aurretik esan, zer egin behar
dion ere, aldaketak denboraz jakinarazi. Abisatu gabe desagertzen bagara,
mesfidantza sortzen diogu.

Plazerra- Errealitatearen printzipioa:

* Lagundu egin behar diogu plazerraren printzipiotik errealitatearen printzipiora egin
behar duen bide horretan. Berehalako “beharrak” asetsetik (jostailu bat, arreta...)
itxaroten ikastea (entzuten ikastea,...)

* Berehalako sari bat geroagorako ordezkatzeko gaitasuna

Hitzak-Sentimenduak:
* Ahoz adierazi
* Sentimenduei hitzak jartzen lagundu, beraiek ez dakite hori egiten

* Ez erabili benetakoak ez diren ereduak: “Ume handiak ez dute negarrik egiten”,
“zein indartsua zaren”. Helduok ere beldurrak ditugu...

Aitaren papera:
* Pixkanaka bere tokia hartzen joan behar du eta amak onartzen jakin behar du

Agresibitatea:

* Ez da erreprimitu behar, kanalizatu baizik (koska egiten badu, koska egin ahal
izateko tresnak eskaini)

Sexualitatea:

* Bere gorputza ezagutzea gustatzen zaio, baita besteena ere, jolasen bidez
(“medikuen” jokoak hasiko dira)

Esfinterren kontrola eta txupetea:
* Heldutasun afektiboari lotua dago eta lasaitasun handiz hartu behar da

* Txupetea, pixkanaka, lotarako edo kontsolatzeko beharko du (gaizki ikusten
dugunean eskaini eta behar ez duenean eskatu)

Hizkuntza:
* Aurrerapen handiak adin honetan. Komunikatzeko beharra sentitu behar dute
* Ez hitz egin 3. pertsonan eta txikigarriak erabiliz

* Asko hitz egin eta ipuinak kontatu

Oharrak:
* Egunaren antolaketa eta ordutegia.

* Gelako espazio desberdinetan egiten ditugun ekintzak: puzzleak, gometxak,
ipuinak...

* Beste espazioetan egiten ditugun ekintzak: diapositibak, bideo saioak

* Astearen banaketa. Astearte eta ostegunetan “koltxoneta” gela (oinetako eta arropa
erosoa)

+ Karpetak. Garrantzia eman eta denbora eskaini
* Inauteriak eta beste festen antolaketa

* Irteerak: egun pasa, Txiki parkera...

* Hurrengo bilera

8.9.2  Harri Berri Ikastetxea
Eskolara lehenengo aldiz etorriko diren umeen gurasoekin, maiatzean egiten

dute bilera. Bilera horren lehenengo helburua umea “eskolatzeak” zer suposatzen
duen azaltzea da eta hortik aurrera ematen dituzten pausoak adieraztea. Garrantzi
handia dauka “egokitze-aldiak” eta horretarako gurasoen presentzia negoziatzen dute
eta ikasturtea bukatu aurretik umeak ekainean eskolara ekartzeko gonbidapena egiten
diete (familiako norbaitekin). Hurrengo bilera irailean egiten dute maiatzeko bileraren
ondoren, kezkak eta zalantzak argituz eta ikasturteko plan zehatzagoa azalduz.
Matrikulazio garaian familia bakoitzarekin egiten dute elkarrizketa, ikastetxeko
eta gelaren funtzionamendua hurbiletik azalduz: ordutegia, ikasturte hasiera, eredu
linguistikoak, metodologia, eskolak eskaintzen dituen zerbitzuak eta geletako bisita

eginez.

Bi urteko haurren ikasturte hasiera

. Irailaren 12an hasi: 12, 13, 14ean ordubeteko saioa.

. Irailaren 17tik aurrera: 9:00etatik - 12:00etara, bakoitzak nahi duenean eta kasu

batzuetan anderefioak beharra ikusten duenean.

. Familiakoak eskolan: irailaren 12an, hurrengo egunetik, beharrezkoa ikusten
denean (anderefioaren esku). Bertan egotea behar ez den kasuetan, etxera edo

erosketak egitera joango dira familiakoak.

. Irailaren 13tik aurrera, haurrak beraien anderefioarekin egongo dira gelan.

Familiakoak haurrak agurtu ondoren joan egingo dira.

. Anderefioak emango dizkie mezuak gurasoei lasaitasuna adieraziz: ordutegiak,

agurrak nola egin, jantziak, ...

. Eskolak ematen du behar adina laguntza gela guztietan diren hasierako
premietan: negar momentuetan, fardel aldaketak, komunera lagundu, ... eta laguntzen
duen pertsona hori, kanpoan egongo da etortzen direnei harrera egiteko eta behar

duenari laguntza eskaintzeko.

. Irailean gurasoekin egiten den bileran azaltzen zaizkie aipatutako gai guzti

hauek.

8.9.3  Gurasoak eta anderenoak egokitzapen-aldiko prozesuan

8.9.3.1 Gurasoekiko harremanak

Goian aipatutako etengabeko harremana oraindik presentzia sistematizatuagoan
eta ‘formalagoan” lantzen dute 1-2 urteko umeen guraso eta familiakoekin

egokitzapen-aldiko prozesuan: gela barruko presentzian, gela ondoko espazioetan...

Ikastolarako hurbiltze prozesua maiatzean hasten da, umea ikastola, gela,
anderefioa eta beste umeak ezagutzera gonbidatzen dutenean. Ekainean hasten dira
gurasoekin lehenengo bilerak egiten, egokitze-bereizketa garaiko prozesuko aldi,
helburu eta prozesu horretan parte hartzen dutenen arteko funtzioak lantzen eta
irailean izaten dute jarraipena bilera horiek, lehenengo egunetako beraien presentzia
eta eginkizunak zehazteko helburuarekin: zer egin umea hurbiltzen zaienean, nola
jokatu gatazken aurrean, zer esan agurtzerakoan... Kontziente dira ‘xehetasun’
txikienak hartzen duen garrantziaz eta egoera konplexu horri aurre egiten esfortzu

handia egiten dute.

Benetan kontuan hartzen dute ‘bereizketa” denentzako dela gogorra, bai
umearentzat bai gurasoentzat, horrexegatik, apego edo atxikimendu irudiak zer diren,
nola ematen diren, nola joaten den pixkanaka umea beste atxikimendu irudiekin
konfiantza eta ziurtasuna hartzen, guraso edo umearekin eskolara etorriko den
pertsonaren presentzia eta eginkizuna aztertzen dute eta seme-alaben eskolatze
positibo baterako aipatutako elementu guztiek duten garrantzia transmititzen
ahalegintzen dira.

Espazioa, ordutegia eta materialak, egokitzapen-aldirako bereziki antolatzen
dituzte.

Ondoko helburu hauek azpimarratuko genituzke, besteak beste:

Haur bakoitzaren berezitasunak kontuan hartzea.

Haurraren interes eta beharretatik abiatzea eta lehenengo momentutik

umea “entzunda” sentitzea.

Atxekimendu irudiei duten garrantzia eskaintzea, babesa eta ziurtasuna

eskainiz eta lotura afektiboak garatzen laguntzea.
Konfliktoak ebazten laguntzea.

Umeari prozesua nolakoa izango den aldez aurretik azaltzen joatea.

8.9.3.2

Anderefioen zeregina

Espazio eta baliabideen antolaketa

Gelako espazio eta materialen lekuak ondo zedarrituta/delimitatuta eduki.
Baliabideak sortu, prestatu.

Eguneroko jardueren sekuentzia mantendu.

Material berriak egoeraren arabera sartzen joan.

Espazio eta materialen antolaketari buruzko gogoeta egin.

Moldaketak egin.

Haurrekin

Ume bakoitzari harrera egiteko denbora hartu: 5-10 min urduri daudenean

(haurra berarekin hartu: magalean, besoetan, ...).
Ezaugarri, premia, interesak ezagutzen joan eta ulertzen saiatu.
Atxekimendu figuretatik ‘separatzeko” momentuetan lagundu.

Hainbat momentutan umea goxatu, kontsolatu, entretenitu, ziurtasuna eta

konfiantza eskaini.

Haur bakoitzak dituen ezagutzak, trebetasunak eta jarrerak kontuan hartu

eta ideia eta egoera berriak eraiki ditzan lagundu.

Sozializazioaren hastapenean lagundu.

Espazio desberdinetako materialak probatzera gonbidatu.

Egingo dituzten jardueren sekuentzia aldez aurretik jakinarazi.
Eguneroko errutinen momentu eta erritmoak errespetatu.

Beraien arteko gatazken aurrean negoziaketetan lagundu, kontenitu/eutsi.
Ohitura eta mugak ikasten joan dadin umeari lagundu.

Aldatu, ura eskaini, bainugelara lagundu.

Jarduera egokiak planteatu: abestu, ipuinak kontatu, dantza egin, joko

desberdinak egin.
Gelako dinamika eta egoeren aurrean erne egon.

Umearen kontakizunak, gertakariak, sentimenduak entzun eta erantzuna

eman.
Gauzen zergatiak esplikatu.

Erabakiak hartzen lagundu.

Autonomia eta pentsamendua estimulatuko duen giroa lortzen lagundu.

Espazioak, materialak eta etxetik ekartzen dutena konpartitzen ikasten

lagundu.

Ume bakoitza behatu eta aurrerapausoak eman ditzan lagundu.
Aldez aurretik umeari ondoren zer egin behar duen jakinarazi.
Arauak gogorarazi.

Zailtasunen aurrean animatu, gauzak probatzera gonbidatu, lagundu.
Umeak berak egin dezakeena berak egitera bultzatu.

Gatazken konponketan lagundu.

Ekintza edo jokabide desegokia eta umea bera dena bereiztu: zu jatorra zara

baina mina egin diozu.
Egia esan: orain ama joan egingo da ogia erostera eta segituan etorriko da.
Erritmo lasaia erabili.

Fisikoki eskutik heldu eta umeak egin behar duena egiten lagundu (nahi ez

duenean).

Gurasoekin

Harrera ona egin.
Haurrak eguna nola pasa duen adierazi.
Haurra ikastolan utzi behar duten momentuan banatzen lagundu.

Ikastolara haurrak bateratsu iritsi daitezen gurasoei aholkuak eman

(lehenengo saioa galduz gero kosta egiten zaie dinamikan sartzea).

Entzun eta enpatia agertu: gaur egungo eguneroko bizitzan sortzen zaizkien

zailtasunetan, ama gaixorik dagoenean, umeen eta familiakoen ebakuntza, ...
Etengabeko kontaktuan egon: telefonoz, eguneroko harremanean, bileretan.
Arauen, ohituren eta eskolan egiten dutenaren zergatia adierazi.

Bileretan landuko diren gaien garrantzia transmititu.

172



ERREALITATEAREN DESKRIBAPENA ETA ONDORIO PARTZIALAK

8.9.3.3 Ondorio partzialak
Egokitzapen-aldiko prozesua era honetan sistematizatu eta antolatuta egiteak umeari

eskaintzen dio:
Aldez aurretik ikastola, gela eta anderefioak ezagutzea.
Lehenengo eskolako momentuetan familiako norbaiten presentzia edukitzea.
Espazio, ikaskide eta materialetara pixkanaka hurbiltzea.
Anderefio eta gurasoen arteko harremanaz jabetzen hastea.

Bere sentimendu, behar, beldur eta kezken aurrean anderefioa “berarekin”

dagoela ziurtatzen joatea.

Bereizketa bilakaerako pausoak nola emango diren aldez aurretik jakitea:
hasierako egunetan familiakoak gela barruan, gero gela ondoko espazioan,

egun batzuetara minutu batzuetako joan eta itzultzen direla egiaztatzea.

Konfiantzazko harremanak garatzen joatea.

Prozesu honek gurasoei eskaintzen die:
Aldez aurretik ikastola, gela eta anderefioak ezagutzea.
Haurrari lehenengo eskola egunetan laguntzea.
Umearekiko bereizketa pixkanaka egitea.

Bere seme-alabaren sentimendu, behar, beldur eta kezken aurrean anderefioa

“berarekin” dagoela ikusten joatea.
Gurasoen beldur eta kezken aurrean anderefioaren laguntza jasotzea.

Eskolatze hasieran umeak izaten dituen erreakzioak, portaerak, erantzunak, ...

ikustea.

Hasierako hainbat ohitura, muga, jarduera eta harremanak nola lantzen

dituzten behatzea.
Anderefioaren eginkizunak ezagutzen joatea.
Irakasleekiko eguneroko harremanaren garrantziaz jabetzen joatea.

Bereizketa prozesuko pausoak nola emango diren aldez aurretik jakitea eta

prestatzen joatea.

Elkarren arteko konfiantzazko harremanak garatzen joatea.

Prozesu honek irakasleei eskaintzen die:

Haurra eta gurasoen arteko erlazioa behatzea eta hobeto ezagutzen joatea:

interesak, ohiturak, estrategiak, beharrak, ...
Gurasoekiko konfiantzazko harremanak garatzen joatea.
Familiakoak irakasleen zereginak ezagutzen joatea.

Familia bakoitzaren egoera, zailtasun eta interesak hurbilagotik ezagutzea.

Prozesu honek gurasoei eskatzen die:

Egokitzapen-aldiak duen garrantziaz jabetzea.

Prozesuak irauten duen bitartean ikastetxean egon ahal izateko modua

aurkitzea: amak, aitak, amonak, aitonak edo etxeko norbaitek.

Irakasleen aholku eta iradokizunak kontuan hartzea.

Prozesu honek anderefioei eskatzen die:

Egokitzapen-aldirako elementu guztiak prest edukitzea: gelako espazioak,
materialak, umeak aldatzeko elementuak, gurasoentzako espazioa eta
materialak (liburuxkak,...).

Gurasoen presentzia eta inplikazioak suposatzen duen konplexutasuna
onartzea.

Gurasoei aholkuak ematea: umearen eskaeren aurrean, egiten duenaren

aurrean, ...

Ume bakoitzaren egokitzapen erritmoa errespetatzea.

Prozesua luzatzen duten hainbat faktore

Umearen asistentzia erregularra ez izatea. Ikasturte honetan haur dezente falta

izan dira “B” Ikastetxean lehenengo hiruhilabetean eta etortzen direnean, asko

kostatzen zaie eguneroko jardueretan sartzea eta ohiturak hartzen joatea.

Haurrari egia ez esatea: gurasoak eskolatik joan behar dutenean, konturatu gabe

alde egitea; itzultzen, esanda baino denbora gehiago pasatzea,...

8.10 Gelen eta Espazioen Aurkezpena

8.10.1 Alderdi fisikoak

A B
Argitasuna Argitsua Argitsua
Berogailua + +
Eraikina Sinplea Sinplea
Azalera 60 m?2 60 m?2
Bainugelak Gelaren parean (2

urtekoenak)

Alboan

Gela alboan (3 eta 4

urtekoenak)
Solairua Behekoan 2 urtekoak

1. solairuan 3 eta 4 Behekoan

urtekoak
Isolamendua Isolamendu eskasa du | Isolamendu eskasa du

ARANTZAZUKO AMA IKASTOLA

2 Urtekoen gela

3 Urtekoen gelak

P